
የበረን
ዳ ታይልስ ኤጋ መደበኛ ኮልሞ

“ከሕወሓት ጋር... ወደ ገጽ 4 ዞሯል

ዋቅሹም ፍቃዱ

አዲስ አበባ፡- በፌዴራል መንግሥትና በሕወሓት 
መካከል የሚደረገው የሰላም ውይይት የጋራ ፍላጎትና 
የሀገር ጥቅም ባከበረ መልኩ መሆን እንዳለበት የኦነግ 
ምክትል ሊቀመንበርና  የኢ.ፌ.ዴ.ሪ ባህልና ስፖርት 
ሚኒስትር አሳሰቡ፡፡ የሰላም አማራጭ መከተል በእጅጉ 
የሚደገፍ ውሳኔ መሆኑንም አመልክተዋል፡፡ 

የኦነግ ምክትል ሊቀመንበርና የኢ.ፌ.ዴ.ሪ ባህልና 
ስፖርት ሚኒስትር አቶ ቀጄላ መርዳሳ በተለይ ለኢትዮጵያ 
ፕሬስ ድርጅት በሰጡት አስተያየት እንደተናገሩት፣ 
በአለመግባባት ከሚከሰተው አውዳሚ ጦርነት የሰላም 
አማራጭ መምረጥ ለትግራይ ሕዝብም ሆነ ለቀሪው 
የኢትዮጵያ ሕዝብ በብዙ መልኩ ትልቅ እፎይታ የሚሰጥ 
ነው፡፡ ነገር ግን የሚደረገው ውይይት የትግራይም ሆነ 
መላውን የኢትዮጵያ ሕዝብ ፍላጎትና የአገር ጥቅም ባከበረ 
መልኩ መሆን አለበት፡፡ 

የፌዴራል መንግሥት ከሕወሓት ጋር የሰላም 
አማራጭ መፈለግ መጀመሩን ሰንበትበት ብሏል ያሉት አቶ 
ቀጄላ፤ አለፍ ሲልም በሀገሪቱ ሥር የሰደደውን የፖለቲካ 
አለመግባባት ለመፍታት ጥያቄ ያላቸው ሁሉ በጋራ 
የሚነጋገሩበት ሀገራዊ ምክክርም ተግባራዊ ለማድረግ 
እየሠራ መሆኑን በመልካም ጎን የሚታይ እንደሆነ 
አንስተዋል፡፡ 

“ከሕወሓት ጋር የሚደረገው የሰላም ውይይት የጋራ ፍላጎትና 
የሀገር ጥቅም ባከበረ መልኩ መሆን አለበት”

- አቶ ቀጄላ መርዳሳ
የባህልና ስፖርት ሚኒስትር እና የኦነግ ምክትል ሊቀመንበር

በኃይሉ አበራ

አዲስ አበባ፦ በቂርቆስ ክፍለ ከተማ ወረዳ አምስት 
ሳር ቤት ተብሎ በሚጠራው አካባቢ ነዋሪዎች በውሃ 
አገልግሎት መቆራረጥ መቸገራቸውን ገልጸዋል፤ 
የኅብረተሰቡን ቅሬታዎች የሚቀበል የውሃ ልማት 
ቅርንጫፍ እስከ ወረዳ ድረስ አለመኖሩም ችግሩን 
እያባባሰው መሆኑም ተጠቁሟል።

በቂርቆስ ክፍለ ከተማ ወረዳ አምስት ነባር ቀበሌ 
08 ነዋሪ ወይዘሮ ትዕግስት አሰፋ በተለይ ለኢትዮጵያ 
ፕሬስ ድርጅት እንደተናገሩት፤ በአካባቢው ያለው የውሃ 
ችግር ከፍተኛ መሆኑን በመግለጽ አልፎ አልፎ በቦቴ 
የሚቀርበውም ውሃ በቂ ባለመሆኑ በሽሚያ ለመቅዳት 
መገደዳቸውን ተናግረዋል፡፡

በተደጋጋሚ የውሃ ችግር ቅሬታ ስናቀርብ ውሃ 
ልማቶች እየተሰላቹን ነው ያሉት ወይዘሮ ትዕግስት፤ 
አሁን ቢያንስ ክረምት በመሆኑ የዝናብ ውሃ በአማራጭ 
እስከመጠቀም እየደረስን ነው፣ ነገር ግን ይህ ደግሞ ለውሃ 
ብክለት እንዳያጋልጠን እየፈራን ነው ብለዋል፡፡

በዚህ ክረምት ወቅት በውሃ ብክለት ምክንያት በሽታ 

በአዲስ አበባ የሳር ቤት አካባቢ ነዋሪዎች በውሃ 
መቋረጥ መቸገራቸውን ገለጹ

- ቅሬታቸውን የሚያስተናግድ አካል ማጣታቸውንም ተናግረዋል

የሚስፋፋ መሆኑን የጠቆሙት የአካባቢው ነዋሪ፣ በውሃ 
እጥረት ምክንያት ልጆች ያገኙትን ውሃ ሲጠጡ ለበሽታ 
እንዳይጋለጡ መንግሥት ችግሩን በጊዜ እንዲመለከትልን 
ሲሉ ቅሬታውን አቅርበዋል፡፡

የአካባቢው ነዋሪ የሆኑት ወይዘሮ መሠረት እሸቴ 
በበኩላቸው በቂርቆስ ክፍለ ከተማ መሐል ከተማ ላይ 
ሆነን ውሃ ለመግዛት እንኳን ብዙ እየደከምን ነው 

ፋንታነሽ ክንዴ 

ቡሬ፦ ለፍትሕና እኩልነት ዘብ የሚቆሙ፣ ለፍትሕና 
እኩልነት ጠበቃ የሚሆኑ ዜጎችን ማፍራት ጊዜ የማይሰጥ 
ተግባር መሆኑን የደብረ ማርቆስ ዩኒቨርሲቲ ፕሬዚዳንት 
ዶክተር ታፈረ መላኩ ገለጹ።

የደብረ ማርቆስ ዩኒቨርሲቲ ቡሬ ካምፓስ 7ኛ ዙር 
የተማሪዎች ምረቃ ፕሮግራም ላይ መልዕክት ያስተላለፉት 
ፕሬዚዳንቱ ዶክተር ታፈረ መላኩ እንደገለጹት፤ 
ለኢትዮጵያ ሉዓላዊነትና አንድነት መከበር ዘብ የሚቆሙ፣ 
ለፍትሕና እኩልነት ጠበቃ የሚሆኑና ለሕዝባቸውና 

ለፍትሕና እኩልነት 
ዘብ የሚቆሙ ዜጎችን 
ማፍራት እንደሚገባ 

ተጠቆመ
•	 የደብረ ማርቆስ ዩኒቨርሲቲ ቡሬ 

ካምፓስ ተማሪዎችን አስመርቋል

በአዲስ አበባ ... ወደ ገጽ 4 ዞሯል ለፍትሕና  ... ወደ ገጽ 4 ዞሯል

ዶክተር ታፈረ መላኩ

ዜና

ሞገስ ተስፋ

አዲስ አበባ፡- በምዕራብ አርሲ ዞን ከሚታረሰው 
መሬት 75 በመቶ የሚሆነው በክላስተር እየታረሰ መሆኑን 
የዞኑ ዋና አስተዳዳሪ አቶ አሕመድ ሐጂ ገለጹ።  

የምዕራብ አርሲ ዞን ዋና አስተዳዳሪ አቶ አሕመድ 
ሐጂ በተለይም ለኢትዮጵያ ፕሬስ ድርጅት እንደገለጹት፤ 
የምዕራብ አርሲ ዞን ትርፍ አምራች ከሆኑ የአገሪቱ 
አካባቢዎች አንዱ ነው።  

በዞኑ እንደ ስንዴ፣ ቦሎቄ፣ ቡና፣ ሰሊጥ ከሚመረቱ 
ሰብሎች መካከል ናቸው ያሉት ዋና አስተዳዳሪው፤ 
አርሶ አደሩ አሁን ላይ በአብዛኛው በበሬ ማረስ እየቀነሰ 
በቴክኖሎጂ ታግዞ በትራክተር ማረስ እየለመደ ነው 
ብለዋል።  በዚህም ከፍተኛ ለውጥ እየመጣ መሆኑንና 
ምርትና ምርታማነትን የሚጨምሩ የቴክኖሎጂ 
ግብዓቶችን እየተጠቀመ በመሆኑ በትንሹ አንድ ገበሬ 
የማምረት አቅሙ እስከ 120 ኩንታል ደርሷል ሲሉም 
ተናግረዋል።  

እንደ ዋና አስተዳዳሪው ገለጻ፤ ሕዝቡ ሰላሙን 
በማስጠበቅ ትኩረቱን ልማት ላይ በማድረግ የመኸር 
ሥራውን እየሠራ ነው።  የኩታገጠም እርሻ አንድ አይነት 
ዘርና አንድ አይነት የማሳ ዝግጅት ተደርጎ የሚዘራ ሲሆን 
በዞኑ ውጤታማ እየሆነና እየተለመደ የመጣ የአስተራረስ 
ዘዴ ሆኗል።   

የምዕራብ አርሲ ዞን ከሚያመርታቸው እንደ ቡና፣ 
ቦሎቄና ሰሊጥ የመሳሰሉ ምርቶች ከሀገር ውስጥ አቅርቦት 
አልፎ ለውጭ ገበያ የሚያቀርብ ዞን ነው።  በዚህም እንደ 
አገር የውጭ ምንዛሪ እጥረትን ለመቀነስ በሚሠራው ሥራ 
ትልቅ ሚና እየተጫወተ ነው።  25 በመቶ የሚሆነው ቡና 
ለውጭ ገበያ በማቅረብ የሚሸፈነው በአርሲ ዞን ነው።  
ቦሎቄ 243 ሺ ሄክታር መሬት በኩታገጠም እየተመረተ 
መሆኑን አቶ አሕመድ ተናግረዋል።  

በምዕራብ አርሲ ዞን ትልቁ ችግር የመንገድ መሠረተ 
ልማት ነው ያሉት ዋና አስተዳዳሪው፤ ወረዳን ከወረዳ 
የሚገናኙ መንገዶች በዞኑ የመንገድ ሽፋን 34 በመቶ 
ሲሆን በሚፈለገው ደረጃ አለመሆኑ አርሶ አደሩ ምርቱን 
ለገበያ እንዳያቀርብ እንቅፋት እየፈጠረ ነው ብለዋል።  

እንደ አቶ አሕመድ ማብራሪያ፤ ከጠጠር መንገድ 
ጀምሮ በአስፋልት ደረጃ ያሉ መንገዶች ሽፋን ዝቅተኛ 
ነው።  ችግሩ እንደ ሀገር እንጂ እንደ ዞን የመጣ አይደለም።  
አርሶ አደሩ ምርትን ለገበያ ማቅረብ እንዲችል ችግሮቹን 
ለመቅረፍ በደረጃ በመለየት በቀጣይ ለመሥራት ታቅዶ 
እየተሠራ ነው።  

በዞኑ አራት ሺ ሄክታር መሬት የመንግሥት ምርጥ 
ዘር ማባዣ የእርሻ መሬት ያለ ሲሆን የምርጥ ዘር እጥረትን 
በከፍተኛ ሁኔታ እየቀረፈ ነው።  ይህም የምርጥ ዘር 
አቅርቦትን ከክልሉ አልፎ ለፌዴራል እየቀረበ ነው ሲሉም 
ተናግረዋል።   

በዞኑ 75 በመቶ 
የሚሆነው 

መሬት በክላስተር 
እየታረሰ ነው

አቶ አሕመድ ሐጂ

አዲስ አበባ፡- ከዘጠኝ ሚሊዮን ብር በላይ ወጭ 
የተደረገበት ሦስተኛው የእንቦጭ ማጨጃ ማሽን 
ከነመገጣጠሚያው ወደ ኢትዮጵያ መላኩን ግሎባል 
ኮሊዝነ ፎር ጣና ሪስቶሬሽን  ገለጸ። 

ማሽኑ ከነመገጣጠሚያው ተጠናቆና በቂ ፍተሻ 
ተደርጎለት ወደ ኢትዮጵያ እንደተላከም ግሎባል ኮሊዝነ 
ፎር ጣና ሪስቶሬሽን  አመላክቷል። 

እንደ ግሎባል ኮሊዝነ ፎር ጣና ሪስቶሬሽን 
ማብራሪያ፣ በዓለም አቀፍ ደረጃ የኮቪድ-19 ወረርሽኝን 
መከሰቱን ተከትሎና የፋብሪካዎችን መዘጋት ምክንያት 
ተጓቶ የነበረው ሦስተኛው የእንቦጭ ማጨጃ ማሽን 
የመገጣጠም ሥራ ተጠናቆ፣ በቂ ፍተሻ ከተደረገለት በኋላ 
ከነሙሉ መለዋወጫው ወደ ኢትዮጵያ ተልኳል።

በኢትዮጵያ መርከቦች ድርጅት ትብብር መሠረት 
ማሽኑ በመርከብ ተጭኖ ወደ ጂቡቲ ወደብ ጉዞ መጀመሩን 
ያመላከተው ግሎባል ኮሊዝነ ፎር ጣና ሪስቶሬሽን፣  
በአምስት ሳምንት ውስጥ ኢትዮጵያ ይደርሳል ተብሎ 
ይጠበቃል።

ማሽኑ ለአማራ ክልል መንግሥት የጣናና ሌሎች ውሃ 
አካላት ጥበቃና ልማት ኤጀንሲ በነጻ የተበረከተ መሆኑን 
ድርጅቱ ጠቁሟል።

በአጠቃላይ ለማሽኑ ከዘጠኝ ሚሊየን ብር በላይ 
ወጭ የተደረገበት ሲሆን ባለ 80 የፈረስ ጉልበት ነው።  
ማሽኑ በአንዴ 27 ነጥብ 5 ኪዩቢክ ሜትር መያዝ 
የሚችል መሆኑን የገለጸው ድርጅቱ፣ በጣና ሐይቅ ላይ 
የተከሰተውን እንቦጭ ለማስወገድ በሚደረገው ርብርብ 
ላቅ ያለ ግልጋሎት እንደሚኖረው አመልክቷል። 

የማሽኑ ወጭ የተሸፈነው ከዚህ ቀደም በዋሽንግተን 
ዲሲ፤ በዳላስ፤ በችካጎና በእንግሊዝ ሀገር በተደረጉ የገቢ 
ማሰባሰቢያ ዝግጅቶች ላይ ገንዘባቸውን በለገሱ ሀገር 
ወዳድ ኢትዮጵያውያን ነው። 

ማሽኑን ከተመረተበት ካናዳ በመርከብ 
እስከተጫነበት ባልቲሞር ወደብ ድረስ ለማጓጓዝና 
ለወደብ ክፍያ ከማኅበሩ በጀት በላይ ወጭ በማስፈለጉ 
ይህንን ወጭ በካሊፎርኒያ የሚኖር አንድ የጣና ወዳጅና 
የማኅበሩ አመራር እንደሸፈነ ተጠቁሟል። 

ሦስተኛው የእንቦጭ ማጨጃ ማሽን ወደ 
ኢትዮጵያ ሊገባ ነው

የኢትዮጵያ መርከቦች ድርጅት ያለክፍያ በነጻ ማሽኑን 
ከአሜሪካ እስከ ጂቡቲ እንደሚያደርስ አስታውቋል። 

ከጂቡቲ ወደብ የአማራ ክልላዊ መንግስት ከጂቡቲ 
እስከ ባህርዳር ያለውን የየብስ ትራንስፖርት እንደሚሸፍን 
ቃል እንደገባም ተጠቁሟል። 

የክልሉ የጣና ሐይቅ ልማት ኤጀንሲ የትብብር 
ደብዳቤዎችን በመጻፍና ማሽኑ ከጉምሩክ ቀረጥ-ነጻ 
እንዲገባ የሚያስፈልጉ ዶክሜንቶችን በማዘጋጀትና 
በማስፈጸም እገዛ እንዳደረገም ድርጅቱ ገልጿል። 

ውብሸት ሰንደቁ

ድሬዳዋ፡- በ2014 በጀት ዓመት በድሬዳዋ ከተማ 
አስተዳደር ከሚገኙ የማኑፋክቸሪንግ ኢንዱስትሪዎች 
ዘርፍ 17 ሚሊዮን ዶላር የሚጠጋ ምርት ኤክስፖርት 
ማድረግ መቻሉን የድሬዳዋ ንግድ፣ ኢንዱስትሪና 
ኢንቨስትመንት ቢሮ ገለፀ፡፡

የድሬዳዋ ንግድ፣ ኢንዱስትሪና ኢንቨስትመንት 
ምክትል ቢሮ ኃላፊ አቶ አብዱ ሙክታር ለኢትዮጵያ 
ፕሬስ ድርጅት እንደገለፁት፤ በበጀት ዓመቱ ሥራ 
አቋርጠው የቆዩ ኢንዱስትሪዎችን በንቅናቄ ሥራ 
እንዲጀምሩ ተደርጓል፡፡ በተለያየ ደረጃ የሚገኙ 
ኢንዱስትሪዎችም የማምረት አቅማቸውን እንዲያሳድጉ 
እና የምርት ጥራታቸውን እንዲያሻሽሉ በማድረግ በ2014 
በጀት ዓመት ከማኑፋክቸሪንግ ኢንዱስትሪዎች 17 
ሚሊዮን ዶላር ምርት ኤክስፖርት ማድረግ ተችሏል፡፡ 

በኢትዮጵያ ታምርት ንቅናቄ በድሬዳዋ ከተማ ሥራ 
አቁመው የነበሩ ኢንዱስትሪዎች እንደነበሩ የገለፁት 
አቶ አብዱ፤ በተደረገው ንቅናቄ አምስት ሥራ ያቆሙ 
ፋብሪካዎች ወደ ሥራ መግባታቸውን ጠቁመዋል፡፡

የማኑፋክቸሪንግ ኢንዱስትሪዎች የማምረት 
አቅማቸውን እንዲያሳድጉ እና የምርት ጥራታቸውን 
እንዲያሻሽሉ በተደረገው ጥረት ውጤት መመዝገቡንም 
አያይዘው ገልፀዋል፡፡

እንደ አቶ አብዱ ገለፃ፤ በአሁኑ ጊዜ የማኑፋክቸሪንግ 
ኢንዱስትሪዎችን የማምረት አቅም ከ40 እስከ 50 በመቶ 
ማድረስ ተችሏል፡፡ በ2015 በጀት ዓመት የኢንዱስትሪዎች 
ምርትና ምርታማነትን ወደ 60 በመቶ ለማድረስ የተለያዩ 
ሥራዎች እየተሠሩ ነው፡፡

በሚቀጥለው ዓመት ኤክስፖርት የሚያደርጉ 

ኢንዱስትሪዎችን በተለየ መልኩ በመደገፍ ከዚህ የተሻለ 
አፈፃፀም እንዲኖረን እየሠራን ነው ያሉት ምክትል ቢሮ 
ኃላፊው፤ ሌሎች ለሀገር ውስጥ የሚያመርቱ አምራች 
ኢንዱስትሪዎችን በማብቃትም ወደ ኤክስፖርት 
እንዲመጡ የማድረግ ሥራ ይሠራል ብለዋል፡፡

ምርትና ምርታማነትን በሚቀንሱ ጉዳዮች ላይ የዳሰሳ 

ጥናትና ውይይት በማድረግም ምርታማነትን የማሳደግ 
ሥራዎች እንደሚሠሩ አክለው ተናግረዋል፡፡

ከኤክስፖርት ንግድ ባለፈ የሀገር ውስጥ ተተኪ 
ምርቶችን ለማበረታታትም ጥረት እየተደረገ መሆኑን 
ምክትል ቢሮ ኃላፊው አስታውቀዋል፡፡ የመኪና ባትሪ፣ 
የኦክስጂን ምርቶች እና የመሳሰሉት በሀገር ውስጥ 
እየተመረቱ ለሀገር ውስጥ ገበያ እንዲቀርቡ ቀጥሎም 
ለውጭ ገበያ እንዲሸጡ ለማስቻል ርብርብ እየተሠራ 
መሆኑን ጠቁመዋል፡፡

የታቀደውን የኤክስፖርት መጠን ለማሳካት ጥራት ላይ 
ከፍተኛ ትኩረት እንደሚሰጥም አቶ አብዱ ተናግረዋል፡፡ 
በየደረጃው የሚገኙ አምራች ኢንዱስትሪዎችን በሥልጠና 
እና በተለያዩ ድጋፎች እንዲበቁ እየተደረገ መሆኑንና 
ሥልጠና የወሰዱትም በዚያ ሥልጠና መሠረት እየሠሩ 
ስለመሆኑ ክትትል እየተደረገ መሆኑን አብራርተዋል፡፡ 

የአምራች ኢንዱስትሪዎችን ምርቶች ሀገር ውስጥ 
ለማስተዋወቅ በተደረገ ጥረት ኢግዚቢሽኖች፣ ባዛሮችና 
ኤክስፖዎች በማካሄድ እና የንግድ ትስስር በመፍጠር 
ኢንዱስትሪዎቹ ከ10 ሚሊዮን ብር በላይ ገቢ እንዲያገኙ 
መደረጉንም አቶ አብዱ ተናግረዋል፡፡

በአምራች ኢንዱስትሪው ዘርፎች በበጀት ዓመቱ 1 
ሺህ 800 አካባቢ ለሚሆኑ ዜጎች የሥራ ዕድል መፈጠሩን 
በመግለፅ፤ በዘርፉ 130 በላይ የኢንቨስትመንት ፈቃዶች 
ለባለሀብቶች የተሰጡ በመሆኑ እነዚህ ሙሉ በሙሉ ሥራ 
ሲጀምሩ በቀጣዩ ዓመት 22 ሺህ የሥራ ዕድል ለመፍጠር 
እንደታቀደ አብራርተዋል፡፡

በድሬዳዋ ከተማ አስተዳደር ከሌሎች አካባቢዎች 
በተለየ መልኩ የማምረቻ ሼዶች እና የኢንዱስትሪ 
መንደሮች ግንባታዎች ላይ ትኩረት ተሰጥቶ እየተሠራ 
ያሉት አቶ አብዱ፤ ከ17 በላይ ሳይቶች እስካሁን ባለው 
ሂደት ተሠርተው ዝግጁ መሆናቸውን ገልፀዋል፡፡

ፎ
ቶ

-  
ሐ

ዱ
ሽ

 አ
ብ

ርሐ

አቶ አብዱ ሙክታር

በዘርፉ 17 ሚሊዮን ዶላር ምርት ኤክስፖርት መደረጉ ተገለፀ

ዜና

ውብሸት ሰንደቁ

አዲስ አበባ፡- በክልሎች መካከል ያለውን ኢ-ፍትሐዊ 
የመሠረተ ልማት ሥርጭት ለማረም እየተሠራ እንደሆነ 
በኢ.ፌ.ዴ.ሪ ፌዴሬሽን ምክር ቤት፣ የድጎማ በጀት እና የጋራ 
ገቢ ጉዳዮች ቋሚ ኮሚቴ ገለፀ። 

ቋሚ ኮሚቴው ባለፈው ሳምንት ለኢ.ፌ.ዴ.ሪ 
የፌዴሬሽን ምክር ቤት የ2014 በጀት ዓመት የዕቅድ 
አፈፃፀም ሪፖርት ባቀረበበት ወቅት ከአባላቱ ጥያቄዎች 
ተነስተውለታል።  ከተነሱት ጥያቄዎች መካከል በክልሎች 
መካከል ስላለው የመሠረተ ልማት ተመጣጣኝነት እና 
ሊደረግ ስለሚገባው እርምት የተነሱ ጥያቄዎች ጥቂት 
የሚባሉ አልነበሩም።  

ለጥያቄዎቹ ምላሽ የሰጡት የድጎማ በጀት እና የጋራ 
ገቢ ጉዳዮች ቋሚ ኮሚቴ ሰብሳቢ አቶ ሽመልስ አብዲሳ 
እንደገለፁት፤ በክልሎች መካከል ሥር የሰደደ የመሠረተ 
ልማት ልዩነት መኖሩ በተደረጉ ጥናቶች ተረጋግጧል።  
ይህንን ለማረምም በረጅምና በአጭር ጊዜ የሚተገበሩ 
ሥራዎች እየተሠሩ ነው። 

አቶ ሽመልስ፤ በክልሎች መካከል ያለው የመሠረተ 
ልማት ክፍፍል በደምሳሳው ኢ-ፍትሐዊ ነው እንዳልተባለ 
ገልፀው በተደረጉት የዳሰሳ ጥናቶች መንገድ፣ የመስኖ 
ሥራዎች፣ መብራት እና የመሳሰሉት መሠረተ ልማቶች 
የትኛው ክልል በምን ያህል መጠን አሉ የሚለው በዝርዝር 
መታየቱን አመላክተዋል። 

በዚህ ዙሪያ መሠረተ ልማቱን ካለሙት እና 

ከሚያስተዳድሩት ተቋማት ጋርም ስምምነት ላይ 
ተደርሷልም ብለዋል። 

የመሠረተ ልማቶች ስርጭት ችግር ብቻ ሳይሆን 
መሠረተ ልማቶቹን በሚያለሙት እና በሚያስተዳድሩት 
ተቋማት ዘንድ ሰፊ የግልፅነት ችግር ይታይ ነበር ያሉት 
ሰብሳቢው፤ ይህም በውይይት ሊፈታ እንደቻለ ተናግረዋል። 

የመሠረተ ልማት ሥርጭት ክፍተትን ያሳዩ ጥናቶችን 
መሠረት ባደረገ መልኩ ከክልሎችና ከሚመለከታቸው 
ተቋማት ጋር ሰፊ ውይይት መደረጉንም ገልፀዋል። 

ከዚህ በኋላ የሚሠሩ መሠረተ ልማቶች ላይ 
አቅጣጫዎች መቀመጣቸውን ያብራሩት አቶ ሽመልስ፤ 
ከዚህ ውስጥ አንዱ የመሠረተ ልማት ሥራዎች ሲሠሩ 
የሚታዩበት ቀመር ፍትሐዊነትን የሚያረጋገጥ እንዲሆን 
መደረጉን ጠቁመዋል። 

በተጨማሪም ጉዳዩ የሀገር ሀብት ጉዳይ በመሆኑ 
መሠረተ ልማቶች ሲሠሩ እንደቅርጫ ከመከፋፈል 
ይልቅ አዋጭነትን መሠረት ባደረገ መልኩ እንዲሆን 
ከሚመለከታቸው አካላት ጋር  ስምምነት ላይ መደረሱን 
አብራርተዋል። 

በክልሎች መሠረተ ልማት ላይ የታዩት ኢ-ፍትሐዊነቶች 
ሥር የሰደዱ በመሆኑ ጊዜ እንደሚወስዱም ታሳቢ 
ተደርጓል ያሉት አቶ ሽመልስ፤ የሶማሌ ክልል የመንገድ 
ሥርጭት ማነስን እንደ አብነት አንስተው አስረድተዋል።  
በክልሉ ያለውን  የመንገድ መሠረተ ልማት ችግር በጥቂት 
ዓመታት እንፍታ ብንል አንችልም ብለው፤ ነገር ግን 
በመሠረተ ልማት ቀድመዋል የተባሉት ክልሎች የልማት 

በክልሎች መካከል ያለውን ኢ-ፍትሐዊ የመሠረተ ልማት ሥርጭት 
ለማረም እየተሠራ ነው

አቶ ሽመልስ አብዲሳ

ዘላለም ግዛው
 	
አዲስ አበባ:- የኢትዮጵያ እና የሱዳን መሪዎች 

ያደረጉት ውይይት የሱዳን ሕዝብ ለሰላም ፍላጎት 
የሚያደርገውን ግፊት የሚያሳይ እና ወታደራዊ አገዛዙን 
ወደ ውይይት እንዲገባ የገፋ መሆኑን የፖለቲካ ተንታኙ 
አቶ ሙሳ ሼኮ ገለጹ፡፡      

አቶ ሙሳ ለኢትዮጵያ ፕሬስ ድርጅት እንደገለጹት፤ 
የኢትዮ-ሱዳን መሪዎች ውይይት የሱዳን ሕዝብ ለሰላም 
የሚያደርገውን ግፊት ያሳያል፡፡ ወታደራዊ አገዛዙን ወደ 
ውይይት እንደገባ አድርጓል፡፡  

እንደ አቶ ሙሳ ገለጻ፤ ኢትዮ- ሱዳን ተጋጭተዋል 
ተብሎ በሚታሰብበት ወቅት የጠቅላይ ሚኒስትር ዐቢይ 
አሕመድና የጀነራል አብዱል ፈታህ አልቡርሃን ውይይት 
የሱዳን ሕዝብ ለሰላም ፍላጎት የሚያደርገውን ግፊት 
ያሳያል፡፡ 

በኢትዮ- ሱዳን  ሕዝቦች መካከል የቆየና ታሪካዊ 
ትስስር መኖሩን ያስታወሱት አቶ ሙሳ፤  የፖለቲካ 
ክስተቶች በፖለቲከኞቹ መካከል መራራቅ ይፈጠር 
እንደሆን እንጂ የሕዝብ ለሕዝብ ግንኙነቱ ላይ 
የሚፈጥረው ችግር የሌለ መሆኑን እንደሚያሳይም ነው 
የተናገሩት፡፡  

የኢትዮ-ሱዳን ድንበር ጉዳይና የህዳሴ ግድቡን አንድ 
ላይ ማስተሳሰራቸው ሙሉ ለሙሉ ጉዳዩን ወደ ፖለቲካ 
ወስዶታል፡፡ ይሄ ደግሞ የሱዳን ፖለቲካ ሳይሆን የሶስተኛ 
ወገን ግፊት እንዳለበት በግልጽ የሚያሳይ ነው፡፡ ሆኖም 
ግፊቱ ግን የሶስተኛ ወገንን ፍላጎት አላሳካም ብለዋል፡፡ 

በሱዳን የፖለቲካ ለውጥ ውስን ሰዎች ወደ ስልጣን 
ከወጡ ወዲህ በሦስተኛ ወገን ተጽእኖ ስር መውደቃቸው 
በግልጽ ይታያል፤ በእነዚህ ውስን ሰዎች ምክንያት 
ከኢትዮጵያ ጋር የግንኙነት መሻከር እንደሚታይም 
ተናግረዋል፡፡  

የህዳሴውን ግድብና በሁለቱ አገራት መካከል 
ያለውን የድንበር ጉዳይ ወደ ፖለቲካ መውሰዳቸው ተገቢ 
አለመሆኑንም ነው የጠቆሙት፡፡  

ግብጾች በተቻላቸው መጠን ኢትዮጵያንና 
በኢትዮጵያ ጎረቤት ያሉ ደቡብ ሱዳን፣ ኬንያና ሌሎች 
ቅርበት ያላቸው የምስራቅ አፍሪካ አገራትን በሙሉ 
ከኢትዮጵያ ጋር ግንኙነታቸውን ለማሻከር የተቃርኖ 
ዲፕሎማቲክ እየሠሩ እንደሚገኙም ነው የተናገሩት፡፡ 

የኢትዮ-ሱዳን ግንኙነት በተለይ ካለፉት ሦስት 
ዓመታት ወዲህ እየተለዋወጠ መጥቷል፡፡ አገራቱ 

የሱዳናውያን የሰላም ፍላጎት ወታደራዊ አገዛዙን 
ወደ ውይይት እንደገፋው ተገለጸ

የሦስተኛ ወገን ጣልቃ ገብነትን ለመመከት በውጭ 
ጉዳይ ሚኒስቴር ከሚሠራው መደበኛ ዲፕሎማሲ ጀምሮ 
እስከ ሚዲያ ዘመቻ ፣ ከታላቁ ሕዳሴ ግድብ ጋር ተያይዞ 
ኢትዮጵያውያን በሚችሉት ቋንቋ እየሠሩት ያለው ተግባር 
ተጠናክሮ መቀጠል እንዳለበትም አመልክተዋል፡፡ 

ሱዳን በሦስተኛ ወገን እየተገፋ መሆኑ እየታወቀ 
ኢትዮጵያ አቋሟን ይዛ ከሱዳን ጋር ያለው ግንኙነት 
የቀጠለ ፣ የጠበቀና ተለዋዋጭ ባህሪም የሌለው መሆኑን፣ 
ኢትዮጵያ እያሳየች ያለውን የሰላምና የመቀራረብ 
ፍላጎትም በሚዲያ እየታየ ይገኛል፡፡ ይህንን አቋሟን 
በያዘችው መንገድ መቀጠል ይገባታል፡፡ 

የሱዳን ሕዝብና ፖለቲከኞች የድንበር ጉዳይ የሁለቱ 
አገራት ኮሚቴ ተቋቁሞ ለረጅም ዓመታት እየሠራ መሆኑን 
መገንዘብ ይገባቸዋል፡፡ በጉዳዩ የመጨረሻ ስምምነት ላይ 
ለመድረስ ትንሽ ነገር እንደሚቀር ሊገነዘቡ ይገባልም 
ብለዋል፡፡  

በህዳሴ ግድብ ጉዳይም ከኢትዮጵያ የበለጠ ሱዳን 
ተጠቃሚ መሆኗን፣ ሙሉ በሙሉ ፕሮጀክቱ ሲጠናቀቅ 
ከኢትዮጵያኖች የበለጠ ሱዳኖች እንደሚጠቀሙና 
ኢትዮጵያ ውሃውን የምትጠቀምበት ተርባይኖቹን 
በማንቀሳቀስ ለኤሌክትሪክ ማመንጫ ብቻ መሆኑን 
ማስገንዘብ እንደሚያስፈልግ አቶ ሙሳ ተናግረዋል፡፡  

እንደ አቶ ሙሳ ገለጻ፤ ቱሪዝምና ግብርናን ጨምሮ 
ሱዳን ከ30 እስከ 40 ትላልቅ ፕሮጀክቶች ተጠቃሚ 
መሆኗን በደንብ ማስረዳት ተገቢ ነው፡፡ ኢትዮጵያን 
ከሱዳን፣ ሱዳንም ከኢትዮጵያ መለየት አይችሉም፡፡ 
የአገራቱ መጋጨትም ለሁለቱም ጉዳት ነው፡፡ በመሆኑም 
የሕዝብ ለሕዝብ ግንኙነት መጠናከር አለበት፡፡

ጌትነት ተስፋማርያም

አዲስ አበባ፡- መረጃ እንደነዳጅ የሚፈለግበት 
ወቅት ላይ ስለሆነ እንደሀገር የተሻለውን ጥቅም 
ለማግኘት በየተቋማቱ ያሉትን ረጅም ዘመናት ያስቆጠሩ 
መረጃዎች በጥንቃቄ መያዝ ይገባል ሲሉ የኢትዮጵያ 
አርቲፊሻል ኢንተለጀንስ ኢንስቲትዩት ዋና ዳይሬክተር 
ኢንጂነር ወርቁ ጋቸና ተናገሩ። 

ኢንጂነር ወርቁ ለኢትዮጵያ ፕሬስ ድርጅት 
እንደገለጹት፤ በሀገራችን የሚገኙ የግልም ሆነ 
የመንግሥት ተቋማት እያንዳንዷን መረጃ ሰንደው 
በቴክኖሎጂ በታዘገ መንገድ መጠበቅ አለባቸው። 
በአግባቡ የያዙትንም መረጃ ለችግር ፈቺ ጉዳዮች 
በማዋል ለሀገራቸው ተገቢውን ጥቅም ማስገኘት 
ይኖርባቸዋል።

በተጨማሪም በሀገር ደረጃ የአርቴፊሻል 
ኢንተለጀንስ ወይም የሰው ሰራሽ አስተውሎት 
ምርምርና ልማት ማዕከልን በማቋቋም የዲጂታል 
ዳታ ክምችትን መለኪያ መስፈርቶችን በማስቀመጥ 
የማደራጀት ሥራ እያተከናወነ መሆኑን ጠቁመዋል።  

በዘመናዊ የመረጃ አያያዝ ሥርዓት ረገድ 
የኢትዮጵያ አርቲፊሻል ኢንተለጀንስ ኢንስቲትዩት 
እንደሀገር የተደራጀ ዘመናዊ የዳታ ማዕከል ገንብቷል 
ያሉት ኢንጂነር ወርቁ፤ ማዕከሉ ብልሽት ቢያጋጥመው 
እንኳን እራሱን በእራሱ የሚያጠፋና የያዛቸውን 
መረጃዎች ጠብቆ ማቆየት የሚችል ቴክኖሎጂን ያካተተ 
መሆኑን ገልጸዋል።

ዳታ ማዕከሉ መንግሥት ከውጭ አገራት ጋር 
ባለው ግንኙነት መሠረት በከፍተኛ የውጭ ምንዛሪ 
ድጋፍ ወደሀገር ውስጥ የገባ መሆኑን ዋና ዳይሬክተሩ 
ጠቁመው፤ 24 ሰዓት ያለምንም መቆራረጥ የሚሠራ 
በመሆኑ ተቋማትና ተመራማሪዎች በአስፈላጊው ወቅት 
ሁሉ እየተጠቀሙበት መሆኑን አስታውቀዋል።

ዋና ዳይሬክተሩ እንደገለጹት፤ ኢንስቲትዩቱ 
የመረጃ አያያዝ ቴክኖሎጂንና እሳቤን እንደሀገር 
ለማሳደግ እየሠራ ይገኛል። በዚህ አግባብ ከግልም ሆነ 
ከመንግሥት ተቋማት ጋር ያለውን ትብብር እያጠናከረ 
በመምጣቱ ከተለያዩ ተቋማት ጋር በዳታ አያያዝና 

“መረጃ እንደነዳጅ የሚፈለግበት ወቅት ላይ ስለሆነ 
በየተቋማቱ ያለውን መረጃ በጥንቃቄ 

መያዝ ይገባል”
- ኢንጂነር ወርቁ ጋቸና

የኢትዮጵያ አርቲፊሻል ኢንተለጀንስ  ኢንስቲትዩት ዋና ዳይሬክተር 

ጥያቄ ሳይስተጓጎል መሰል ክልሎች ወደ ተመጣጣኝ ዕድገት 
ሊመጡ የሚችሉበት መንገድ እንደተመቻቸ አብራርተዋል። 

ሆኖም መንግሥት በጀት ወስኖ እያከናወናቸው ያሉ 
ፕሮጀክቶች በተገቢው ፍጥነት እየሄዱ ባለመሆናቸው 

ክልሎች መሠረተ ልማቶች በሚለሙባቸው አካባቢዎቻቸው 
ጥበቃውን አጠናክረው ሰላም በማስፈን ኢ-ፍትሐዊነቱን 
ለማሻሻል ለሚወሰዱ እርምጃዎች ውጤታማነት 
የበኩላቸውን ድርሻ እንዲወጡ አቶ ሽመልስ አሳስበዋል። 

አቶ ሙሳ ሼኮ

አሰባሰብ ላይ ስምምነት አድርጓል። 
በተለይም ከጤና ከግብርና፣ ከሰላምና ደህንነት፣ 

ከኮሙኒኬሽንና ሚዲያ እንዲሁም በተለያዩ ዘርፎች 
ላይ ከሚንቀሳቀሱ ተቋማት ጋር በተደረጉ ስምምነቶች 
የዳታ ማዕከሉን አገልግሎት እንዲያገኙ እየተደረገ 
ይገኛል ብለዋል።

ከዚህ ባለፈ እያንዳንዱ ተቋማዊ መረጃ ለነገው 
ትውልድ አስፈላጊ ግብዓት መሆኑን በተመለከተ ግንዛቤ 
መፍጠር ይገባል ያሉት ኢንጂነር ወርቁ፤ በእያንዳንዱ 
ተቋም ውስጥም በየዕለቱ መረጃዎችን በቴክኖሎጂ 
በታገዘ መንገድ በመሰብሰብ ለቀጣይ ትውልድ 
ግልጋሎት እንዲውል መሠረት መጣል ይገባል ሲሉ ዋና 
ዳይሬክተሩ መልዕክት አስተላልፈዋል።  

በግልም ሆነ በመንግሥት ተቋማት ተጠብቀው 
የሚያዙ መረጃዎችን ለምርምርና ለአስፈላጊው 
አገልግሎት ጥቅም ላይ በማዋል የሀገር ዕድገት የተሳለጠ 
እንዲሆን ማገዝ ይገባል ሲሉ ተናግረዋል።  

የኢትዮጵያ አርቲፊሻል ኢንተለጀንስ ኢንስቲትዩት 
ከመንግሥት ኮሙዩኒኬሽን አገልግሎት ጋር በቴክኖሎጂ 
አማካኝነት መረጃን ለማጋራት የሚያስችል የመግባቢያ 
ስምምነት በቅርቡ መፈራረሙ የሚታወስ ነው።

ዜና

         አዲስ ዘመን    ሰኞ ሐምሌ 18 ቀን 2014 ዓ.ም

አገራቸው ጥልቅ ፍቅር ያላቸው ሥራ ወዳድ ዜጎችን 
ማፍራት ለነገ የማይባል ተግባር መሆኑን መገንዘብ 
ይገባል።

ኢትዮጵያ ዛሬ ላይ በተለያዩ ችግሮች ውስጥ ትገኛለች 
ያሉት ፕሬዚዳንቱ፤ ኢትዮጵያ አሁን ከገጠማት ፈተና 
ሊያወጧት የሚችሉ መልካም ስብዕናን የተላበሱና 
በራሳቸው የሚተማመኑ ዜጎችን መፍጠር ያስፈልጋል። 
ለዚህም ሥርዓተ ትምህርቱን በየጊዜው በማበልጸግና 
ተከታታይ የምዘና ሥርዓት በመዘርጋት እንደ ሀገር 
በትምህርት ጥራት ያጋጠመንን ተግዳሮት ለመቅረፍ 
ጥረታችንን አጠናክረን ልንቀጥል ይገባል ብለዋል።

የአካባቢውን ማኅበረሰብ ሕይወት ለማሻሻል 
በዩኒቨርሲቲው በ2013 እና 2014 ዓ.ም 32 የምርምርና 
ማኅበረሰብ አቀፍ የልማት ፕሮጀክቶች ወደ ትግበራ 
እንዲገቡ መደረጋቸውን አስታውሰው፤ በቡሬ ካምፓስም 
የአየር ንብረቱንና የአካባቢውን የተፈጥሮ ጸጋ ታሳቢ 
ባደረገ መልኩ የተለያዩ ፕሮጀክቶች ተቀርጸው ተግባራዊ 
እየተደረጉ መሆኑን አስታውቀዋል።

ብለዋል። በተደጋጋሚ የሚከሰተውን የውሃ ችግር 
ለመፍታት በመንግሥት በኩል የከርሰ ምድር የውሃ 
አቅርቦት አማራጭ እንዲኖርም ጠይቀዋል። ውሃ ሲለቀቅ 
ሌሊት ሰው በተኛበት ነው፤ እሱም ደግሞ ኃይል የሌለው 
በመሆኑ እያማረረን ነው ብለዋል።

ሌላዋ የአካባቢው ነዋሪ ወይዘሮ ገነት ኃይሌ 
በበኩላቸው ለመጠጥ የሚሆን ውሃ እንኳን ተቸግረናል፤ 
ተደጋጋሚ ቅሬታዎች በወረዳ በኩል አቅርበናል፤ ለውሃ 
ልማትም በተደጋጋሚ አመልክተናል፤ ነገር ግን ምንም 
መፍትሔ አላገኘንም፣ ተገቢውን ምላሽ የሚሰጠንም 
አካል አላገኘንም ብለዋል። 

በቂርቆስ ክፍለ ከተማ ወረዳ 5 ሥራ አስኪያጅ 
ጽሕፈት ቤት ኃላፊ ወይዘሮ ካንሡ ዴከማ በበኩላቸው 
ኅብረተሰቡ የውሃ አገልግሎት ቅሬታዎቹን ለውሃ ልማት 
የሚያቀርብበት እስከ ወረዳ የወረደ አሠራር ባለመኖሩ 
ቅሬታዎች በወቅቱ ምላሽ እያገኙ አለመሆኑን ገልጸዋል።

በመካኒሳ ቅርንጫፍ ከሚገኙ ቀጠናዎች ስድስቱን 
መካኒሳ ቅርንጫፍ የሚይዝ ሲሆን ንፋስ ስልክ ቅርንጫፍ 
ደግሞ 28 ቀጠና የሚባለውን አካባቢ ብቻ የሚያይ 
መሆኑን ገልጸዋል። 

በቂርቆስ ክፍለ ከተማ አስሩም ወረዳ በየ15 ቀኑ በጋራ 

ከዚህም ባሻገር ከሕወሓት ጋር ለመነጋገርም 
ዝግጁነቱን ገልጾ ተደራዳሪ ወገኖችን ይፋ ማድረጉ 
ይታወቃል ያሉት አቶ ቀጄላ፤ ሕወሓትም አላስፈላጊ 
ቅድመ ሁኔታዎችን በመተው ተመሳሳይ እርምጃ 
እንደሚወስድ ይጠበቃል ብለዋል፡፡

አለመግባባቶችን በብዙ መልኩ ማለትም በኃይል፣ 
ሰጥቶ በመቀበል፣ በሽምግልና በመነጋገር መፍታት 
እንደሚቻል በተለይ በኃይል የሚደረግ ጥረት 
የማይመከርና ጊዜን ጠብቆ የሚፈነዳ አማራጭ መሆኑን 
የጠቆሙት አቶ ቀጄላ፣ ከዚህ አንጻር መንግሥት ቀደም 
ሲል በሰሜኑ የሀገራችን ክፍል ከተደረገው ጦርነት 
ሰብዓዊ፣ ማኅበራዊ፣ኢኮኖሚያዊና ፖለቲካዊ ቀውሱን 
በመገንዘብ በሆደ ሰፊነት የሰላም አማራጭ መከተሉ 
ለአገሪቱ መጻዒ እድል ያለው ፋይዳ በቀላሉ የሚገለጽ 
እንዳልሆነ አስገንዝበዋል፡፡

እንደ አቶ ቀጄላ ማብራሪያ፣ የሰላም ውይይቱ 
የአንድ ወገን ፍላጎት ብቻ ሳይሆን የሁሉንም ወገኖች 
ፍላጎት ያማከለና በሀገሪቱ ዘላቂ ሰላም የሚያሰፍን 
መሆን አለበት፡፡ ጦርነት ለማንም አማራጭ እንዳልሆነ 
በተደረገው ጦርነት የጠፋው የሰው ሕይወትና 
የወደመውን ንብረት ማየት ተገቢ ነው፡፡ በጦርነቱ 
ምክንያት የተራቡና የተፈናቀሉ ወገኖችንም በውል 
መገንዘብና ኢኮኖሚያዊና ማኅበራዊ ቀውሱንም ዳግም 
ማጤን ያስፈልጋል፡፡ 

የኢትዮጵያን እድገት የማይመኙ የውጭ ጠላቶች 
በጦርነቱ ምክንያት እድል በማግኘት የውስጥ 
ጉዳያችንን ለመፈትፈት ሲጣደፉ ታይተዋል ያሉት አቶ 
ቀጄላ፤ ከልብ የሆነ ውይይት አላስፈላጊ ቅድመ ሁኔታን 
አይፈልግም፤ በመሆኑም በተለይ ሕወሓት ከጦርነት 
ስሜት በመላቀቅ ለሰላማዊ ውይይት ራሱን ማዘጋጀት 
ይበጀዋል ብለዋል፡፡

ወደ ውይይት ከመግባት በፊት የሚወያዩበት 
ጉዳይና ዓላማ በግልጽ መቀመጥ ያስፈልጋል ያሉት 
ሚኒስትሩ፣ ከዚህ አንጻር በመንግሥት በኩል ያለው 
ጽኑ ፍላጎት በአገሪቱ ሰላም እንዲወርድ፣ የሕዝቦች 
አንድነትና ወንድማማችነት ተጠናክሮ እንዲቀጥልና 
የሕግ የበላይነት እንዲከበር መሆኑን ማረጋገጣቸውንና 
በሕወሓት በኩል የተለየ አጀንዳ ከሌለው በቀር 
ተመሳሳይ ፍላጎት ይኖራል የሚል እምነት እንዳላቸው 
ገልጸዋል፡፡

እውነተኛና ለዘላቂ መፍትሔ ያመጣል የሚባል 
ውይይት ውስጥ ቀይ መስመር የሚባሉ ጉዳዮች 
እምብዛም እንደማይኖሩ የተናገሩት ሚኒስትሩ፣ ከሰላም 
ውጭ ሌላው ትርጉም አልባ መሆኑን በማጤን የጦርነት 
አጀንዳ በመዝጋት በሰላማዊ መንገድ ሰላም በማውረድ 
ለጦርነት የሚውል ሀብት ወደ ልማት በማዞር የሀገሪቱን 
እድገት ማፋጠን ያስፈልጋል ብለዋል፡፡ 

ለፍትሕና እኩልነት ዘብ...

በአዲስ አበባ የሳር ቤት አካባቢ ነዋሪዎች...
ግምገማ ይደረጋል ያሉት ኃላፊው፤ በክፍለ ከተማ ደረጃ 
ሰፊ የውሃ አቅርቦት ችግር መኖሩን ጠቁመዋል። በወረዳ 
አምስት ነባር ቀበሌ 08፣ 09፣ 19፣ 20 እንዲሁም ጠማማ 
ፎቅ አካባቢ ነባር ቀበሌ 04 የውሃ መቆራረጥ ችግር 
በስፋት መኖሩን ገልጸዋል። 

በነባር ቀበሌ 08 ኅብረተሰቡ በሚያቀርበው የውሃ 
ቅሬታ በአንድ ጎጥ ውሃ ሲያገኝ በሌላው ጎጥ ደግሞ 20 
እና 25 ቀን የሚቆራረጥ መሆኑን ገልጸዋል። 

በዚህ ችግር ከውሃ ልማት ጋር በቂ ምላሽ እየተገኘ 
አለመሆኑንም ጠቁመዋል። ከውሃ ልማት በኩል 
የሚሰጠው ምላሽ ከፍታ ቦታ ላይ የሚገኙ ነዋሪዎች 
አነስተኛ የውሃ ግፊት ስለሚኖር ውሃ አያገኙም የሚል 
ምላሽ መሆኑን ገልጸዋል። 

 ከመብራት ጋር ተያይዞ የፖሎች መውደቅ እና 
የግፊት ኃይል ላይ በሚደርሱ ጉዳቶች የውሃ መቆራረጥ 
ችግር ስለመኖሩም ከውሃ ልማት በኩል ምላሽ እንዳለ 
ጠቁመዋል።

ከሳርቤት አደባባይ ጀምሮ ሚካኤል ጀርባ ቀጠና 19 
አካባቢ ለ20 ቀናት በተከታታይ ውሃ ያላገኙ የማኅበረሰብ 
ክፍሎች አሉ ያሉት ኃላፊዋ፤ የቅርብ ቀን ችግር መነሻ 
የውሃ ብክለት መታየት በመሆኑ የተዘጋ እንደሆነም 
ገልጸዋል። በዚህ ወረርሽኝ ለመከላከል በሚል ተዘግቶ 
ምርመራ የማድረግ ሥራ እየተደረገ መሆኑን ገልጸዋል። 

ውሃ ልማት የተበከለ ውሃ ያለበትን አካባቢ 
እስኪመረመር እና እስከሚለቅ ድረስ ተዘግቶ መቆየቱ 
እንዳለ ሆኑ ነባር ቀበሌ 19 ያለውን የውሃ ችግር 
ለመፍታት በሚደረገው ጥረት ያክል በነባር ቀበሌ ዜሮ 
ስምንት አካባቢ ያለው የውሃ ችግር ስፋት በተመለከተም 
ከአመራር በቂ መረጃ ያልመጣ መሆኑን ገልጸዋል።  

በቀጣይ ያለው የአካባቢውን የውሃ ችግር ለመቅረፍ 
ከውሃ ልማት በኩል ያለው ምላሽ ባይታወቅም በቀድሞ 
ቀበሌ ዜሮ ዘጠኝ አከባቢ የከርሰ ምድር ውሃ አማራጭ 
በእቅድ መያዙን ጠቁመዋል። 

እንደ ወይዘሮ ካንሡ ዴከማ የውሃ ልማት ቅርንጫፍ 
እስከ ወረዳ ድረስ ወርዶ የኅብረተሰቡን ቅሬታዎች 
የሚቀበል አሠራር መፈጠር ይኖርበታል። የወረዳ ሥራ 
አስኪያጅ ችግሩን እንዲያስተባብር የተሰጠው በዚህ 
ዓመት ነው ያሉት ኃላፊው፤ ማኅበረሰቡ እራሱ ውሃ 
ልማት ደውሎ በተደጋጋሚ ደክሞ ችግሩን የሚፈታበት 
አካሄድ ያለ በመሆኑ መንግሥት አስቦበት ተቋሙ 
ማኅበረሰቡ ጋር ወርዶ የሚገናኝበት አሠራር ቢፈጠር 
ችግሩ የሚቀንስ መሆኑን ጠቁመዋል።

የኅብረተሰቡን ቅሬታ በመያዝ ለጉዳዩ ምላሽ 
እንዲሰጡን የአዲስ አበባ ውሃና ፍሳሽ ባለስልጣንን 
ምላሽ ለማግኘት በተደጋጋሚ በስልክ ያደረግነው ሙከራ 
አልተሳካም፡፡ ወይዘሮ ካንሡ ዴከማ

“ከሕወሓት ጋር ...
ከ1ኛው ገጽ የዞረ

ከ1ኛው ገጽ የዞረ
ተመራቂዎች ከምረቃ በኋላ በሚሠማሩበት የሥራ 

መስክ ሁሉ ሰብዓዊነትን መርሕ በማድረግ ሀገራችን 
ከገባችበት ችግር ለማውጣት የድርሻቸውን አስተዋጽኦ 
እንዲወጡ ጠይቀው፤  በሕይወት ዘመናቸው ሁሉ 
ለመማርና ራሳቸውን ለመለወጥ እንዲተጉም አሳስበዋል።

የደብረ ማርቆስ ዩኒቨርሲቲ ቡሬ ካምፓስ ዋና ሥራ 
አስፈጻሚ ዶክተር ብርሃኑ አለሙ በበኩላቸው፤ ካምፓሱ 
የአካባቢውን ማኅበረሰብ በምርምርና ቴክኖሎጂ ለማገዝ 
የተለያዩ ሥራዎችን እየሠራ ነው። በዚህም ለአካባቢው 
ማኅበረሰብ ማስተማሪያነት የሚውሉ የበጋ ስንዴ ልማት፣ 
የዘመናዊ ዶሮ ማርባትና የዘመናዊ ንብ ማነብን ጨምሮ 
ሌሎችም የግብርና ሥራዎች በግቢው ውስጥ እየተከናወኑ 
መሆኑን ገልጸዋል።  

 ሀገርና ሕዝብ ከተመራቂዎች ብዙ እንደሚጠብቁ 
ጠቅሰው፤ ተመራቂዎችም ከመንግሥት ሥራ ጠባቂነት 
በመላቀቅ የወጣትነት አቅማቸውን ተጠቅመው ሥራ 
ፈጣሪ መሆን እንዳለባቸውም አሳስበዋል። 

 የባህር ዳር ዩኒቨርሲቲ መምህርና የዩኒቨርሲቲው 
ሥራ አመራር ቦርድ ምክትል ሰብሳቢ ፕሮፌሰር እንየው 

አድጎ እንደሚሉት ደግሞ፤ ተመራቂዎች ዛሬ ላይ ለመድረስ 
ብዙ ውጣ ውረዶችን አልፈው ዛሬ በመድረሳችሁ እንኳን 
ደስ አላችሁ ብለዋል።

በሚገኙ ትናንሽ ውጤቶች መደሰት እንጂ መርካት 
አይገባም ያሉት ፕሮፌሰሩ፤ መድረስ የሚፈልጉበትን 
ግብ አስቀምጠው ለስኬቱ ሁሌም በርተው እንዲሠሩ 
መልዕክት አስተላልፈዋል።

ዘረኝነትና ተያያዥ ችግሮች ሕዝባችንን ዋጋ 
እያስከፈሉት መሆኑን አስታውሰው፤ ተመራቂዎች 
ወንድማማችነትን በማጠናከር ኢትዮጵያ ይህን ችግር 
እንድትሻገር የበኩላቸውን ሚና እንዲወጡ የአደራ 
መልዕክት አስተላልፈዋል።

የደብረ ማርቆስ ዩኒቨርሲቲ በቡሬ ካምፓስ 
በመጀመሪያና ሁለተኛ ዲግሪ በተለያዩ የስልጠና መስኮች 
ያሰለጠናቸውን 635 ተማሪዎች ያስመረቀ ሲሆን፣ ከዚህ 
ውስጥ 242 የሚሆኑት ሴቶች ናቸው።

 ዩኒቨርሲቲው በዋናው ግቢ ያሰለጠናቸውን ከ2 
ሺ 200 በላይ ተማሪዎች ከትናንት በስቲያ ማስመረቁ 
ይታወሳል።

በሀረሪ ክልል ከስደት ተመላሽና ሥራ አጥ የሆኑ 
300 ዜጎች የሥራ ፈጠራ እና አጋዥ የሥራ ክህሎት 
ዙሪያ ስልጠና ወስደው የዕውቅና ሰርተፍኬት 
ተበርክቶላቸዋል።

በመድረኩ የተገኙት የሀረሪ ክልል ብልጽግና 
ፓርቲ ጽሕፈት ቤት ኃላፊ አቶ አብዱጀባር መሐመድ 
እንደገለጹት መንግሥት ለሥራ ዕድል ፈጠራ ልዩ 
ትኩረት በመስጠት የዜጎች ተጠቃሚነትን ለማሳደግ 
እየሠራ ይገኛል ብለዋል።

ሥራን ሳይንቁ መሥራትና ሙሉ አቅምን አሟጦ 
መጠቀም ከሁሉም የሥራ ዕድል ተጠቃሚ የሚጠበቅ 
መሆኑን ያወሱት አቶ አብዱጀባር በመድረኩ የተገኙ 
የሥራ ፈጠራ አቅም ሰልጣኞችም በቀጣይ ወደ ሥራ 
ሲገቡ ከራሳቸው ባሻገር ሀገር መለወጥ የሚችል ታታሪነት 
፣ ትጋት እና የውጤታማነት ጠንካራ መንፈስ መያዝ 
እንደሚጠበቅባቸው አስገንዝበዋል።

በሀገርም ሆነ በክልል ደረጃ የዜጎች ሥራ ዕድል 
ተጠቃሚነትን የሚያሰፉ ሥራዎች ሰፊ ለውጥና መሻሻል 
እንደሚታይባቸው አመልክተው ሁሉም ባገኘው 
አጋጣሚ የሚጠበቅበትን በመወጣት ሀገራችንን ወደ ፊት 
ማስቀጠል ይኖርብናል ሲሉ አቶ አብዱጀባር መልዕክት 
አስተላልፈዋል።

በሀረሪ ክልል አሠሪዎች ፌዴሬሽን ኃላፊ አቶ ጀማል 
አባገሮ በበኩላቸው አሠሪዎች በሥራ ዕድል ፈጠራ በኩል 

መንግስት ለሥራ ዕድል ፈጠራ ልዩ ትኩረት በመስጠት የዜጎች 
ተጠቃሚነትን ለማሳደግ እየሠራ መሆኑን ጽሕፈት ቤቱ አስታወቀ

ያላቸው ድርሻ ከፍተኛ መሆኑን ጠቁመው በአሠሪና 
ሠራተኛ ግንኙነት መስክ ያሉ ሕጋዊ እውቅናና አቅጣጫን 
በተመለከተ ገለፃ ሰጥተዋል።

የሀረሪ ክልል አሠሪዎች ፌዴሬሽን ከዓለም አቀፉ 
የሠራተኞች ድርጅት (ILO) ጋር በመሆን በክልሉ ከስደት 
ተመላሽ ለሆኑ 300 ሥራ አጦች በሥራ ፈጠራና አጋዥ 
ክህሎት ዙሪያ ስልጠና እንዲወስዱ መደረጉን ለማወቅ 
ተችሏል።

በተለይም የሥራ ፈጠራ አቅም ማጎልበቻ መሠረታዊ 

ግንዛቤ ፣ በብድር አጠቃቀም ፣በሂሳብ አያያዝ እና 

በቁጠባ ዙሪያ ባተኮሩ ርዕሰ ጉዳዮች ላይ ስልጠና 

መሰጠቱን ከክልሉ አሠሪዎች ፌደሬሽን ያገኘነው መረጃ 

ያመለክታል።

ስልጠናውን የወሰዱት ዜጎች የተደረገላቸውን 

ድጋፍ በመጠቀም በዶሮ እርባታ ፣የተሽከርካሪ ዕጥበት፣ 

የፀጉር ሥራ እና የተለያዩ ዘርፎች ወደ ሥራ ለመሠማራት 

መዘጋጀታቸው ተገልጿል።

አቶ አብዱጀባር መሐመድ

ርዕሰ አንቀፅ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።   በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።           

ነፃ
 

ሃሳ
ብ

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ

ኢትዮጵያ እያሸነፈች ትሻገራለች!
ኢትዮጵያውያን የቱንም ያህል ፈተና ቢገጥማቸውም የጊዜ ጉዳይ ካልሆነ በቀር በሁሉም መስክ የማሸነፍ ልምዱም ታሪኩም አላቸው።  የቀደሙት 

የኢትዮጵያ ታሪኮችም፣ ያለፉት የቅርብ ዓመታት ፈተናና ውጤቶች ያሳዩትም ይህንኑ ነው።  
ባለፈው ዓመት ይሄኔ ሀገሪቱ ከየአቅጣጫው ተጠራርተው በዘመቱባት ጠላቶቿ ከንቱ ዘመቻ እንደ ቆዳ ተወጥራ ነበር፤ ይሁንና ያን ክፉ ቀን በድል 

ተወጥታለች፤ ተሻግራለች።  ከአንዳንድ ምዕራባውያን ሀገሮች እና ታሪካዊ ጠላቶቿ በሚያገኘው ዳረጎት በሕግ ማስከበር ከደረሰበት ውድቀት አፈር ልሶ 
የተነሳው ትህነግ ያን ያህል ሀገሪቱን ሊገዳደር ቢሞክርም በኢትዮጵያውያንና መንግሥታቸው የተቀናጀ ሕብረ ብሔራዊ ዘመቻ ዳግመኛ ድል ተደርጓል። 

የኢትዮጵያ ጠላቶች ያ ሁሉ ድግስና ድንፋታ ኢትዮጵያን ዋጋ አላስከፈላትም ባይባልም፣ ነገሮች እነሱ ባሰቡት ሳይሆን ኢትዮጵያ ባሰበችው ልክ 
ተፈጽመዋል።  በሀገር ውስጥ ጠላቷ ትህነግ ላይ በተገኘው ድል ረጅሙን የጥፋት እጃቸውን ማሳጠር ተችሏልና።   ኢትዮጵያ የየመን፣ የሊቢያ ፣ የሶርያ 
እጣ ፈንታ ይደርሳታል ሲሉ ያሟረቱም ሁሉ አፍረው ኩምትር ብለዋል።  

ጅራፍ ራሱ ገርፎ ራሱ ይጮሃል እንደሚባለው ትህነግ በንጹሓን ላይ ራሱ ዘግናኝ ጭፍጨፋዎችን እየፈጸመ የኢትዮጵያ መንግሥትን በሰብዓዊ 
መብት ጥሰት አሜሪካን ጨምሮ ለምዕራባውያንና ለዓለም አቀፍ ተቋማት የከፈታቸው ክሶች ሁሉ ውድቅ ተደርገዋል።  

የኢትዮጵያ መንግሥት አብዛኞቹን ጉዳዮች በመላና በትዕግስት ይዞ በተሳካ የዲፕሎማሲ አሠራር መፍታት ችሏል፤ የሚሞገተውንም ሞግቷል፤ 
ሀገሪቱ በግብጽ እና ምዕራባውያን በኩል ለበርካታ ጊዜያት በተባበሩት መንግሥታት የጸጥታው ምክር ቤት ፊት ተከሳ ብትቀርብም ምስጋና ድምጽን 
በድምጽ የመሻር መብት ላላቸው ወዳጅ ሀገሮችና ለኢትዮጵያውያን ይሁንና ጠላቶቻችን እንዲያፍሩ ተደርጓል፤ የሀገር ጥቅም ተጠብቋል።  

ከውጭ ጠላቶቿ አኳያ አሁን ነገሮች እየተቀየሩ መጥተዋል፤ ከኢትዮጵያ አትግዙ፤ ለኢትዮጵያ አትሸጡ የሚል ትዕዛዝ ተላልፎላቸው የነበሩት 
ምዕራባውያን ሀገሮች፣ ወደ ኢትዮጵያ አትሂዱ፣ ከኢትዮጵያ ልቀቁ የሚሉት ትርክቶች ብዙም ርቀት አልተጓዙም።  በትህነግ ላይ የተገኘውን ድል 
እንዲሁም ለሰላማዊ አማራጭ የተወሰዱ እርምጃዎችን ተከትሎ ዛሬ በዲፕሎማሲው መስክ ጥሩ ነገሮች እየታዩ ይገኛሉ።   

የተለያዩ ሀገራት የልዑካን ቡድኖች ወደ ኢትዮጵያ እየመጡ ናቸው፤ ኢትዮጵያውያን የልዑካን ቡድኖችም ወደ ሀገሮቹ እየሄዱ ናቸው፤ ነገሮች 
ወደተስተካከለው መልክ ተመልሰዋል።  የብድርና እርዳታ ስምምነቶች እየተፈራረሙም ይገኛሉ፤ ከዓለም አቀፍ ተቋማት ጋርም የነበረው ግንኙነቱም 
እንዲሁ እየተሻሻለ ነው፤ የዓለም ባንክ ለኢትዮጵያ ብድር እየሰጠ ያለበትን ሁኔታም ለዚህ በአብነት መውሰድ ይቻላል።  የብድር መክፈያ ጊዜን 
ማራዘምን የተመለከቱ ውይይቶች ከአይኤም አፍና አበዳሪ ተቋማት ጋር እየተካሄዱ ናቸው።  እነዚህ ለውጦች ትልቅ ስኬቶችና የዲፕሎማሲ ድሎችም 
ናቸው። 

ኢትዮጵያ ጠላቶቿ ያን ያህል ቢፈትኗትም በቀደመውና ሁሌም እየታደሰ አሁንም ድረስ በዘለቀው የድል አድራጊነት ወኔ ተሸንፈዋል።  ሀገሪቱ 
በፈተና ውስጥም ሆና በልማቱ መስክ ያስመዘገበቻቸው ለውጦች ፈተና የሚያጠነክራት እንጂ የሚያልፈሰፍሳት እንዳልሆነ በተጨባጭ አስመስከሯል።  

ባለፈው የመኸር ወቅት ከጸጥታ እንዲሁም ከድርቅ ጋር በተያያዘ በርካታ ዞኖች ማምረት ባይችሉም፣ ከ336 ሚሊዮን ኩንታል በላይ ማምረት 

ተችሏል፤ በበጋ መስኖ ስንዴ በማልማት 25 ሚሊዮን ኩንታል ተገኝቷል።  በዚህም በ2014 በጀት ዓመት ስንዴ ከውጭ ለማስመጣት ይወጣ የነበረ 
አንድ ቢሊዮን ብር ማዳን ተችሏል።  

ሀገሪቱ /በጦርነት ውስጥ ሆናም ከወጪ ንግድ የምታገኘው የውጭ ምንዛሪ ጭማሪ አሳይቷል፤ ከወጪ ምርት አንዱ በሆነው ቡና ብቻ በታሪክ 
ታይቶ በማይታወቅ መልኩ ከአንድ ነጥብ አራት ቢሊየን ዶላር በላይ ገቢ በአንድ ዓመት ብቻ ተገኝቷል።  

በፈተና ውስጥ ተሆኖም ልማቱ ተጠናክሮ ስለመቀጠሉ ሌሎች ምሳሌዎችን ማንሳት ይቻላል፤ ከጸጥታ ጋር ለተያያዙ ችግሮች በእጅጉ ድንጉጥ 
መሆኑ የሚነገርለት የውጭ ቀጥታ ኢንቨስትመንት መምጣቱ እንደቀጠለ ነው።  በቅርቡም ግዙፍ የሚባሉ የውጭ ቀጥታ ፕሮጀክቶች ተመርቀው 
ወደ ማምረት ተሸጋግረዋል።  

ከውጭ ምንዛሪና ከግብዓት እጥረት ጋር በተያያዘ ማምረት አቁመው ከነበሩት ኢንዱስትሪዎች መካከል በርካታ  የሚሆኑት ወደ ማምረት 
እየተመለሱ ናቸው።  ባለሀብቶች ፈተናዎችን ወደ ዕድል የሚቀየሩባቸውን መንገዶች እየቀየሱ ናቸው። 

የታላቁ የኢትዮጵያ ህዳሴ ግድብ በተያዘለት የጊዜ ሰሌዳ መሠረት እየተፈጸመ ነው።  ህዳሴ ውሃ እንዳይዝ ጠላቶቻችን ቢረባረቡም ውሃ መያዝ 
ከመጀመር አልፎ ብርሃን ወደ መስጠት ተሸጋግሯል።  ሶስተኛውን ዙር ውሃ ሙሌት በቅርቡ ለማካሄድና አንዲሁም ሁለተኛውን ተርባይን ወደ ሥራ 
ለማስገባትም እየተሠራ ነው።  

እንደ ሀገርም እንደ አዲስ አበባ ከተማ አስተዳደር ተይዘው ከነበሩ ግዙፍ ፕሮጀክቶች መካከል አብዛኞቹ ተጠናቀው ወደ ሥራ ገብተዋል፤ 
በግንባታዎቹ እንደ ሀገር ስር የሰደደ ችግር የሆነው የግንባታ ፕሮጀክት መጓተትን ማስቀረት እንደሚቻል ያመለከቱ የጀምሮ መጨረስ ማሳያ ሥራዎች 
ተመዝግበዋል።  በገበታ ለሀገር ግንባታቸው የተጀመረው የወንጪ፣ የጎርጎራና የኮይሻ ፕሮጀክቶች ግንባታም ተጠናክሮ ቀጥሏል።  

በልማቱም በሌሎች መስኮች እየታዩ ላሉት ለውጦች ሀገራችን የተሻገረቻቸው ፈተናዎች ትልቅ አቅም ሆነዋል ብሎ መውሰድ ይቻላል።  
በእርግጥም ፈተናዎቹና ውጤቶቹ ኢትዮጵያና ኢትዮጵያውያን እንደ ወርቅ ነጥረው እንዲወጡ አርገዋቸዋል።  ዛሬን ብቻ ሳይሆን ነገንም አሸናፊ ሆና 
እንድትወጣ የሚያደርጉ ትልቅ ካፒታል ተደርገው መወሰድም ይኖርባቸዋል።  

ዛሬም ፈተናዎች አሉ።   ካለጦርነት መኖር የማይችለው ትህነግ አሁንም የአልሞት ባይ ተጋዳይ የጥፋት ሙከራውን ለማድረግ እየዛተ ነው፤ 
እንደ ሸኔ ያሉት የትህነግ ተላላኪዎችም እንደ እብድ ውሻ እየተክለፈለፉና ንጹሓንን እየገደሉ ናቸው።  ሁሉም ግን ከልማት የሚያስቀሩም አይሆኑም።  
ያለፉት ድሎችም የኢትዮጵያ ዝግጁነትም የሚያመለክቱት ይሄንኑ ነው። 

በጦር ሜዳና ከጦር ሜዳው ጎን ለጎን በፈተና ውስጥ ተሁኖ በኢኮኖሚውና በሌሎች ዘርፎችም የተገኙት ድሎች ሀገሪቱ አሁንም በሁሉም መስክ 
ባለድል ሆና እንድትቀጥል የሚያስችሉ ግዙፍ ካፒታሎች ናቸው! 

ሀገሪቱ አሁን ብዙ አቅሞች አሏት።  የአሸናፊነት ስነልቦና በመዳፏ ውስጥ ነው።  በፈተና ውስጥ ሆኖም በሁሉም ዘርፍ ውጤታማ መሆን 
እንደሚቻል በተጨባጭ ማሳየት ችላለች።  እንዳለፉት ጊዜያት ሁሉ ሰላማዊ አማራጭን ይዛ መሥራቷን ቀጥላለች።  ለሰላም ያላትን ዝግጁነትም 
እያረጋገጠች ትገኛለች።  የሰሜኑን ችግር በንግግር ለመፍታት እየሠራች ትገኛለች።  ለዘላቂ ሰላም ባላት ቁርጠኝነትም ሀገራዊ የምክክር ኮሚሽን 
አቋቁማ የኢትዮጵያውያን የበርካታ ዓመታት የንትርክ ምንጮች ለመዝጋትና በወሳኝ ሀገራዊ ጉዳዮች ላይ መግባባት ላይ እንዲደረስ እየሠራች ነው። 

እናም በብዙ መልኩ መጪው ጊዜ ብሩህ ነው።  ኢትዮጵያ በቀጣይም የምታሸነፍ ስለመሆኗ ትልቅ አቅምና የብዙ ፈተና ውጤት የሆኑትን 
ድሎቿንና በሁሉም መስክ ያለውን እምቅ በመጠቀም የሀገሪቱን አሸናፊነት በማረጋገጥ ለማሻገር የዜጎች ርብርብ  በእጅጉ ወሳኝ ነው።  ኢትዮጵያ 
እያሸነፈች ትሻገራለች የሚባለውም ከዚሁ እውነታ በመነሳት ነው!

የግብርና ሜካናይዜሽኑ ምርጥ ዘሮች
ዘካርያስ ዶቢ

የግብርናው ዘርፍ የኢትዮጵያ ኢኮኖሚ የጀርባ አጥንት 
ሆኖ ቀጥሏል፤ ኢኮኖሚውን የሚዘውረው ግብርናው ነው። 
ኢኮኖሚውን ከግብርና ወደ ኢንዱስትሪ ለማሻገር ብዙ ጥረት 
ቢደረግም፣ ለእዚህም ግብርናውን ጭምር አንደመሣሪያ 
ለመጠቀም ቢሞከርም፣ ኢኮኖሚው ከግብርናው ጫንቃ ላይ 
ሊወርድ አልቻለም።  

የግብርናውን ምርትና ምርታማነት በማሳደግ የምግብ 
ዋስትናን ለማሳደግ እንዲሁም ለገበያ ለማምረት ጭምር ብዙ 
ተሠርቷል፤ ይህን ተከትሎም ምርትና ምርታማነቱ እያደገ 
ቢመጣም፣ ካለው እምቅ አቅም፣ አገሪቱ ከሚያስፈልጋት 
የግብርና ምርት አኳያ ሲታይ ምርትና ምርታማነቱ እዚህ ግባ 
ሊባል የሚችል አለመሆኑ በመንግሥት ጭምር እየተገለጸ 
ይገኛል። ሊታረስ የሚችል ሰፊ መሬትና የሰው ኃይል የውሃ 
ሀብት እያለን ስንዴ ከውጭ አገር ስናስገባ የኖርበት ሁኔታም 
ለእዚህ አንድ ማሳያ ነው። 

ለእዚህ ደግሞ አንደ ችግር ከሚጠቀሱት መካከል 
ግብርናው የሚካሄደው በኋላ ቀር መንገድ  መሆኑ ነው። 
በአገራችን ትራክተሮች በብዛት ይታዩ የነበሩት በመንግሥት 
እርሻዎች ብቻ ነበር፤ አንዳንድ ባለሀብቶች ወደ ግብርናው 
ዘርፍ መግባታቸውን ተከትሎ ትራክተሮች የሚታዩት በእነሱ 
ይዞታዎች ነበር። በግብርና ምርምር ተቋማትና በመሳሰሉት ብቻ 
ነበር ትራክተር የሚታየው።  ከቅርብ ጊዜ ወዲህ አርሶ አደሮች 
ትራክተር እየተከራዩ መሥራት ጀምረው ነበር፤ በአቅራቢያው 
ትራክተር ያላቸው ባለሀብቶች እና ተቋማት ካሉ። እናም 
ትራክተር ብርቅ የሆነባት አገር ውስጥ ነው የኖርነው።

ግብርናውን ከኋላቀርነት የመታደጊያ አንዱ መንገድ 
በዘመናዊ የግብርና መሣሪያዎች እርሻው እንዲካሄድ ማድረግ 
ነው። ይህን ለማድረግ ደግሞ ፋይናንስ ያስፈልጋል። መንግሥት 
ለግብዓትና ለመሳሰሉት ድጋፍ ቢያደርግም ግብርናውን 
በማዘመን በኩል ግን የፋይናንስ አቅርቦት እያደረገ አይደለም። 

በአገራችን ባንኮች ለግብርናው ዘርፍ ብድር አያቀርቡም፤ 
የግብርና ባለሙያዎች፣ ኢኮኖሚስቶችና የኅብረት ሥራ 
ማኅበራት ጭምር ይህን እውነታ ይጋሩታል። ይህን ሁኔታ 
ጠቅላይ  ሚኒስትር ዶክተር ዐቢይ አሕመድ ጭምር በተደጋጋሚ 
ገልጸውታል። ባንኮች ለሕንፃ ገንቢዎች እንጂ ለአርሶ አደሮች 
ብድር እያቀረቡ አለመሆኑን መናገራቸውን አስታውሳለሁ። 
የግብርና መሣሪያዎች ታክስ እየተከፈለባቸው ነው ከውጭ 
የሚገቡት። 

ከቅርብ ጊዜ ወዲህ ግን ለውጦች እየታዩ ናቸው። 
የግብርናውን ዘርፍ ምርትና ምርታማነት ለማሳደግ እንዲቻል 
ለግብርና ሜካናይዜሽን ትልቅ ስፍራ ተሰጥቶ እየተሠራ ነው። 
አርሶ አደሩ የተለያዩ የሜካናይዜሽን ቴክኖሎጂዎችን መጠቀም 
ከጀመረ ቆይቷል፤ በግብርናው ዘርፍ እስከ አሁን ለታየው 
የምርትና ምርታማነት እድገትም ይህ ትልቅ ሚና ተጫውቷል።

 አሁን ደግሞ አርሶ አደሩ በትራክተር ማረስ ውስጥ እየገባ 
ይገኛል። የሜካናይዜሽን ማሽነሪዎች ከቀረጥ ነፃ ወደ አገር ውስጥ 

እንዲገቡ ተፈቅዶ እየተሠራበት ነው። የግብርና ሚኒስትሩ 
ሰሞኑን አንደገለጹት፤ እስከ አሁን በተሠራው ሥራ ከ550 በላይ 
የሚሆኑ ዘመናዊ የእርሻ መሣሪያዎች ከቀረጥ ነፃ ግዥ ወደ አገር 
ውስጥ እንዲገቡ ተደርገዋል። በቅርቡ የወጣ የግብርና ሚኒስቴር 
መረጃ እንደሚያመለክተው፤ ስምንት ሺ ትራክተሮች  አርሶ 
አደሩ ቀዬ ገብተው የግብርናውን ሥራ እያሳለጡ ይገኛሉ። 

 ከአማራ ክልል ግብርና ቢሮ ያገኘነው መረጃ 
እንደሚያመለክተው፤  በዚህ አመት ከጥቅምት ወር ጀምሮ 
እስከ አሁን ድረስ 324 የሜካናይዜሽን ትራክተር ለአርሶአደሮች 
ተሰጥተዋል። በ2014 መጨረሻ ተጨማሪ 700 ትራክተሮች 
ለአርሶ አደሩ ይቀርባሉ። በቀጣይ አምስት አመታት ከ26 ሺህ 
ትራክተሮች በላይ ለአርሶ አደሮች ለማቅረብ ታቅዶ እየሠራ 
ነው። 

በኦሮሚያ ክልልም በርካታ አርሶ አደሮች ባለትራክተር 
የሆኑበት ሁኔታ ስለመፈጠሩ መገናኛ ብዙኃን ትራክተሮች 
ለአርሶ አደሮች ሲተላለፉ ካቀረቧቸው ዘገባዎች ተረድተናል። 
በግብርናው ዘርፍ ባለሀብቶች በስፋት የሚንቀሳቀሱበት 
የቤኒሻንጉል ጉሙዝ ክልል 34 ትራክተሮች በአርሶ አደሩ 
እንደሚገኙ መረጃዎች ያመለክታሉ። 

ይህ ሁኔታ እየተስፋፋ ካለው የኩታ ገጠም እርሻ ጋር 
ሲዳመር ቀጣዩ ጊዜ የግብርናው ዘርፍ እምርታ ይበልጥ 
የሚታይበት እንደሚሆን ያመለክታል። የግብርናው ምርትና 
ምርታማነት እድገት ጥያቄ ውስጥ አይገባም። 

ምርትና ምርታማነቱ በእጅጉ የላቀና የአገሪቱን እና የዜጎችን 
የምግብ ዋስትና ችግር ከመፍታት አልፎ ለገበያ ማምረት ላይ 
የሚደርስ መሆን ይኖርበታል። እናም በዚህ የመኸር ወቅት 
በርካታ ትራክተሮች ወደ አርሶ አደሩ ቀዬ የገቡ እንደመሆናቸው 
ምርትና ምርታማነት ላይ ከፍተኛ ለውጥ ይጠበቃል። ከፍ 
ተብሎ እንደተጠቀሰው በአሁኑ ወቅት የግብርና ዘርፍ ባለ 8 
ሺ ትራክተሮች መሆን ችሏል። ይህን ያህል ትራክተር በዘርፉ 
መሰማራቱ ትልቅ ለውጥ ሊመጣ እንደሚችል እንድንጠብቅም 
ያደርገናል። 

በየአመቱ በዚህ ልክ መጓዝ ከተቻለም ሰፋፊ ለውጦችን 
ማስመዝገብ ይቻላል። ለእዚህ ለውጥ እውን መሆን ግን ብዙ 
መሥራት ይጠበቃል። አሁን አርሶ አደሩ ቀዬ የገቡ ትራክተሮችን 
እንደ ዘር ማየት ይገባል እላለሁ፤ ለዚያውም እንደ ምርጥ ዘር። 
ምርጥ ዘር ብዙ ምርት ያሳፍሳልና በቀጣይ ከአሁኖቹ ትራክተሮች 
ተሞክሮ በመነሳት ሌሎች በብዙ ሺዎች የሚቆጠሩ ትራክተሮች 
በገጠሪቱ ኢትዮጵያ እንደሚርመሰመሱ ይጠበቃል። 

አርሶ አደሩ በግሉም ሆነ እየተሰባሰበ አልያም በኅብረት ሥራ 
ማኅበራቱ በኩል ግብርናውን ከእጅ ወደ አፍ ከሆነው አመራረት 
ለማውጣት ትርጉም ያለው አስተዋጽኦ የሚያበረክተው የዚህ 
ቴክኖሎጂ ባለቤት ለመሆን ጠንክሮ መሥራት ይኖርበታል፤ 
ለአርሶ አደሩ ድጋፍ የሚሰጡ እንደ ግብር ሚኒስቴርና ኅብረት 
ሥራ ማኅበራት ያሉ ተቋማት በዚህ ሲያደርጉ የቆዩትን ድጋፍ 
ይበልጥ ማሳደግ ይኖርባቸዋል። 

ከዚህ ጎን ለጎን ይህን የሜካናይዜሽን ሥራ የሚያሳልጡ 
ባለሙያዎችን፣ የጥገና ማዕከላትን ማዘጋጀት ለነገ የሚባል 

ጉዳይ መሆን የለበትም፤ ወደ አገር ውስጥ በሚገቡትም ሆነ 
በአገር ውስጥ በሚመረቱት ማሽነሪዎችና ትራክተሮች ጥራትና 
ደረጃ ላይም ትኩረት ሰጥቶ መሥራት አለበት። ይህን የግድ 
የሚሉ ችግሮች እየታዩም ናቸው። ቀደም ሲል በግብርናው 
ዘርፍ ስኬታማ ሆነው ባለትራክተር ለመሆን የበቁ አርሶ አደሮች 
በትራክተሮቻቸው ላይ እያጋጠማቸው ያለው ችግር ይህን የግድ 
ይላል።

 ከዚህ አኳያም በመንግሥት በኩል አንዳንድ ሥራዎች 
እየተሠሩ ናቸው። ሜካናይዜሽኑ የሚፈልገውን የሰለጠነ የሰው 
ኃይል ለማፍራት በአላጌ ግብርና ማሰልጠኛ ማዕከል ስልጠናዎች 
እየተሰጡ መሆናቸውን የግብርና ሚኒስቴር መረጃ ያመለክታል። 
ወደ አርሶ አደሩ ቀዬ ትራክተሮችና ሌሎች ማሸነሪዎች በብዛት 
እንደመግባታቸውና በቀጣይም በብዛት የሚገቡ እንደመሆኑ 
በዚህ ላይ ከእስከ አሁንም የላቀ ተግባር ማከናወን የግድ ነው።  

እነዚህ ማሸነሪዎች በቀላሉ የሚጠገኑበት ሁኔታ ለመፈጠር 
ወርክሾፖችና ባለሙያዎች በአርሶ አደሩ አቅራቢያ መገኘት 
ይኖርባቸዋል። 

የፋይናንስ ተቋማት አሠራራቸውን አሻሽለው አርሶ አደሩን 
የሚደግፉበት ሁኔታ መፈጠር ይኖርበታል። የፋይናንስ ተቋማት 
ገጠር ድረስ ዘልቀው አርሶ አደሩን የመደገፍ ኃላፊነት አለባቸው። 
ከኢትዮጵያ ሕዝብ 85 በመቶ አርሶ አደር ሆኖ እያለ ይህን 
የኅብረተሰብ ክፍል ያማከለ የፋይናንስ አቅርቦት የግድ መሆን 
ይኖርበታል። 

እርግጥ ነው ባንኮች ብድር ለመስጠት ማስያዣ ይፈልጋሉ። 
ምን ያህል እየተሠራበት እንደሆነ ባላውቅም፣ የሚንቀሳቀሱ 
ንብረቶችን አስይዞ መበደር የሚቻልበት ሁኔታ መፈጠሩ 
ይታወቃል። አርሶ አደሩ ከብቶቹን እና ሌሎች ተንቀሳቃሽ 
ንብረቶቹን አስይዞ በመበደር ዘመናዊ የግብርና መሣሪያዎች 
የሚገዛበትን ሁኔታ ለመፍጠር ለተያዘው አገራዊ ጥረት 
የበኩላቸውን ሚና መጫወት ይኖርባቸዋል። 

ይህ ብቻውን ግብርናው የሚፈልገውን የፋይናንስ አቅርቦት 
ይሞላል ተብሎ አይጠበቅም። አርሶ አደሩ መሬት የመጠቀም 
መብት እንጂ የባለቤትነት መብት የለውም። በእርግጥ ይህ 
አንድ መፍትሄ ይፈልጋል። ማሳ ላይ ያለውን ሰብሉን፣ መሬቱን 
በኮንትራት ለተወሰኑ አመታት ሊሰጥ የሚችልበትን ሕጋዊ 
መብት በመጠቀም ብድር የሚያቀርቡበትን ሁኔታ ለመፍጠር 
ፈጥነው መንቀሳቀስ ይኖርባቸዋል።   ወቅቱም የሚጠይቀው 
ይህንኑ ነው። 

መንግሥት ለፋይናንስ ተቋማት በተደጋጋሚ ማሳሰቢያ 
ሰጥቷል። የሀብታቸው ባለቤት የሆነውን አርሶ አደር የግብርና 
ሥራ ለማሳደግ  አዳዲስ አሠራሮችን መተግበር ይኖርባቸዋል።  

ግብርናው ስትሰጠው ይሰጥሃል ያሉ አንድ ባለስልጣን 
ታወሱኝ፤ አዎን ስትሰጠው ይሰጥሃል፤ ለዚያም ወዲያው። 
ለጥገት ላም የሚፈለገውን መኖ ሳያቀርብ ብዙ ወተት መጠበቅ 
ትርፉ ድካም ነው። ለግብርናውም አስፈላጊውን ቴክኖሎጂ፣ 
ስልጠናና አገልግሎት ሳያቀርቡ ምርትና ምርታማነትን መጠበቅ 
የዋህነት ነውና ግብርናው በዘመናዊ መሣሪያ እንዲደገፍ 
የተጀመረው ጥረት ተጠናክሮ መቀጠል ይኖርበታል። 

ማረፊያ 

ፋሽን 
ስፖርት እና መዝናኛ

አቤል ገ/ኪዳን

አቤል ገ/ኪዳን

ስንት ልብስ እንለብሳለን?

ተቋማት አልባዋ የተቋማት አገር

የአገራችን ሰው «የዕለት ጉርሱን የአመት ልብሱን» 
ይላል ወግ ሲያወጋ። በዚህች ምሳሌያዊ አባባል ውስጥ 
የሚታየው አንድ ነገር ምን ያህል አነስተኛ ፍጆታ 
ተጠቃሚ እንደሆንን ነው። በኢትዮጵያውያን ቤት ውስጥ 
ብዙ ነገር መሰብሰብ የተለመደ አይደለም። የአቅም ማነስ 
ብቻ ሳይሆን ሃይማኖታችንም ባህላችንም መመጠንን 
ያበረታታል። በዚያው ልክ የገዛነውን ነገር ለረዥም ጊዜ 
የመጠቀም ልምድ አለን። በኢትዮጵያውያን ቤት ልብስም 
ሆነ ሌላ ዕቃ እንዲሁ ዝም ብሎ አይጣልም። ጠቀመም 
አልጠቀመም ለአመታት ይቆያል። ይህ ከምዕራባውያን 
አኗኗር የተለየ ነው። የምዕራቡ ካፒታሊስት ዓለም 
ተጠቃሚነትን ያበረታታል። ለኢኮኖሚው እና ለባለሀብቱ 
የሚያስፈልገው ያ ስለሆነ። ስለዚህ በሁሉም ነገር ላይ 
ብዛት ይበረታታል። እንደኛ ነገሮችን የሚለኩት በአመት 
አይደለም። በወቅት ነው። የበጋ ወቅት መጠቀሚያ፤ 
የክረምት ወቅት መጠቀሚያ፤ የመጸው ወቅት መጠቀሚያ፤ 
የጸደይ ወቅት መጠቀሚያ አላቸው። ልብስም ላይ 
ተመሳሳይ ነው። ለየወቅቱ የራሱ የሆነ ልብስ አለው። 
እኛ ጋር ልብስ በአመት አንዴ ነው። ያቺው ልብስ በጋ 
ትለበሳለች፤ ክረምት ሲመጣ ጋቢ ጣል ይደረግበታል። 
አከተመ።

አሁን አሁን ግን ከተሜነት ሲስፋፋ ልብስን 
በተመለከተም እንዲሁ ለውጦች እየመጡ ነው። ሰዎች 
ብዙ ልብስ መግዛት ጀምረዋል። ለመሆኑ ሰዎች ምን ያህል 
ልብስ ይጠቀማሉ የሚለውን በእኛ አገር ብዙም ጥናት 
ባይሠራበትም በሌሎች አገራት ግን ጥናት ተደርጎበት 
አንዳንድ መረጃዎች ተገኝተዋል። ኮንሰምፕሽን ኤንድ 
ኢንቫይሮንመንት የተባለ ድረ ገጸ (How many clothes 
we own and how many clothes we wear) በሚል 
ርእስ በዚህ ጉዳይ ዙሪያ ከሁለት አመት በፊት አንድ ጽሑፍ 
አቅርቦ ነበር። በጽሑፉም ጉዳዩን አስመልክቶ በተደረገ 
ጥናት ሰዎች ምን ያህል ልብስ ይኖራቸዋል የሚለውን 
ለማወቅ አዳጋች ቢሆንም በመጨረሻ የተገኘው ግኝት ግን 
ብዙዎቹ በልብስ ቁምሳጥናቸው ውስጥ ካላቸው ልብስ 
ከ50 በመቶ በላዩን እንደማይጠቀሙበት ያስቀምጣል።

የጀርመኑ ሞቪንጋ የተሰኘ ድርጅት በ20 አገራት 
በሚገኙ ከ18ሺ በላይ ቤተሰቦች ላይ ባደረገው ጥናት 
እንዳረጋገጠው ከሆነ ብዙዎች ያላቸውን ልብስ በአብዛኛው 

አይጠቀሙትም። በዚህ በኩል በጥናቱ ከተካተቱ አገራት 
ልብሳቸውን ባለመጠቀም ቀዳሚዎች ቤልጄማውያን 
ናቸው። የቤልጅየም ሰዎች ካላቸው ልብስ 12 በመቶውን 
ብቻ  የሚለብሱት ሲሆን እነሱን የሚከተሉት ደግሞ 
አሜሪካውያን ናቸው። ካላቸው ልብስ 18 በመቶውን ብቻ 
ነው የሚጠቀሙት። በጥናቱ ከተካተቱት አገራት የገዙትን 
ልብስ በአግባቡ ይጠቀማሉ የሚባሉት ሩሲያውያን 
እንኳን ካላቸው ልብስ የሚጠቀሙት 53 በመቶውን 
ነው። አስገራሚው ነገር ግን ብዙዎቹ ያላቸውን ልብስ 
በአግባቡ እየለበሱ እንደሆነ ነው የሚሰማቸው።

ሰዎች የገዙትን ልብስ የማይለብሱት ለምንድን ነው 
ሲባል መልሱ ብዙ ነው። ለምሳሌ ያህል አንዳንዶቹ 
ልብሶች ለአንድ ጉዳይ ብቻ ተብለው የተገዙ በመሆናቸው 
የመረሳት ዕድላቸው ሰፊ ነው። ዋነኛው ምክንያት ግን ብዙ 
ሰዎች የገዙትን ልብስ ስለማይወዱት ነው። ብዙ ሰዎች 
በአነስተኛ ዋጋ ልብስ ሲያገኙ ለመግዛት የማያንገራግሩ 
ሲሆን ነገር ግን እነዚያ ልብሶች በዋጋ የመርከሳቸውን 
ያህል በጥራትም ዝቅ ያሉ በመሆናቸው ብዙ ጊዜ ሊለበሱ 
አይችሉም። ይህም ባለ ልብሶቹ ልብሱን እንዲጠሉት 
ያደርጋቸዋል። ብዙዎች የዋጋውን መቀነስ እንጂ የልብሱን 
ጥራት አስበውበት አያውቁም። ስለዚህም ትኩረታቸው 
ከዋጋው ተነስቶ ወደ ልብሱ ሲዞር የገዙት ልብስ ብዙም 
እንደማያምር ወይም እንደማይመች ይገነዘባሉ። 
ያኔ እዚያው የልብስ ሳጥናቸው ውስጥ ይተዉታል። 
እንዳይለብሱት አላማራቸውም ወይም አልሆናቸውም፤ 
እንዳይጥሉት ገንዘብ አውጥተውበታል፤ እንዲሁ ሳጥን 
እያሞቀ ይቀመጣል።

ሌላኛው ምክንያት ደግሞ ብዙዎቹ ልብሶች የአንድ 
ሰሞን ፋሽን በመሆናቸው ፋሽኑ ካለፈ በኋላ እነዚያን 
ልብሶች መልበስ መሳቂያ ስለሚያደርግ ነው። በተለይም 
የፋሽን ኢንዱስትሪው ዋነኛ ሥራ አዳዲስ ዲዛይኖችን 
ማስተዋወቅ እና በተቻለ መጠን ብዙ ገንዘብ መሰብሰብ 
እንደመሆኑ መጠን አምና ክረምት ላይ የተለበሰው ፋሽን 
ዘንድሮ ላይ ኋላ ቀር ተብሎ ከሱ የተሻለ ልብስ ይመጣና 
የተገዛውን ልብስ ከጨዋታ ውጪ ያደርገዋል። እንዲያም 
ቢሆን ብዙ ሰው ፋሽኑ ያለፈበትን ልብስ አይጥለውም፤ 
እዚያው ያስቀምጠዋል። ሌሎች ደግሞ ልብስ ከገዙ 
በኋላ የሰውነት ቅርጽ ለውጥ ይከሰታል። ከስተው የገዙት 
ልብስ ሲወፍሩ ጥቅም ያጣል፤ ወፍረው የገዙትም ሲከሱ 

እንደዚያው። ይሄኔ ግን ብዙዎቹ ወደ ፊት ስወፍር ወይ 
ስከሳ እለብሰዋለሁ ብለው ያስቀምጡታል። ሌሎች ደግሞ 
እንዲሁ የመግዛት ሱስ ስላለባቸው የሚገዙ ናቸው። 
ለምን እንደፈለጉት ሳያውቁ ይገዛሉ፤ ከዚያም ቤታቸው 
ሲገቡ ልብሱን ይረሱታል። በዚህ ሁሉ ላይ ደግሞ የልብስ 
አምራቾች እና ነጋዴዎች አደገኛ ፈሊጥ አለ። በ50 ዶላር 
የሚሸጠውን ልብስ ያለምንም ምክንያት 80 ዶላር ነው 
ብለው ዋጋ ይተምኑበታል፤ ከዚያም የማጣሪያ ሽያጭ ነው 
ይሉና 80ውን ሰርዘው በ50 ዶላር ውሰዱ ይላሉ። ሸማቹ 
በርካሽ አገኘሁ ብሎ ልብሱን ይገዛል። የገዛበት ዋነኛ አላማ 
በርካሽ ስላገኘው እንጂ ልብሱን ስላስፈለገው አይደለም። 
እንዲህ እንዲህ እያለ ልብሱ ይከማቻል። ከዚህ ሁሉ ግን 
የሚለበሰው ጥቂቱ ነው።

አሁን አሁን ይህ ልማድ እኛም ጋር ገብቷል። 
ኢትዮጵያውያንም በተለይ ከተሜው ሸማች እየሆነ ነው። 
አሁን እንደ ድሮው ልብስ በአመት አይደለም የሚገዛው። 
ልብስ የሚገዛው በተገኘው አጋጣሚ ነው። ድሮ ድሮ 

ኢትዮጵያ አስገራሚ የተቃርኖ አገር ናት። ብዙ እርስ 
በርሳቸው የሚላተሙ ነገሮች፤ ሀሳቦች እና ተግባራትን 
አንድ ላይ የያዘች። ሃይማኖተኛ ሕዝብ የሞላባት ነገር 
ግን በዚያው ልክ የሰው ልጅ እንደ ትንኝ በየቦታው እርስ 
በእርስ የሚገደልባት፤ የአፍሪካ የውሀ ማማ የምትባል 
ነገር ግን ድርቅ በቋሚነት የሚጎበኛት፤ ብዙ ውብ 
ታሪክ ያላት ነገር ግን የጋራ ጀግና መፍጠር ያቃታት 
ወዘተ…። እነዚህ ሁሉ ተቃርኖዎች በየጊዜው በብዙዎች 
ብዙ ተብሎባቸዋል፤ ተቃርኖዎቹን ለማረቅም ብዙ 
ተሞክሯል። ነገር ግን ብዙም ስኬት አልተገኘም። የዛሬው 
ጽሑፍም ስለ እነዚህ ተቃርኖዎች ለማውራት ሳይሆን 
ሌላኛውን ተቃርኖ ለማሳየት እና መፍትሄ ሊሆን የሚችል 
ሀሳብን ለመጠቆም ነው።

ኢትዮጵያ የተቋማት አገር ናት። ይህን ስል ብዙዎች 
ሊገርማቸው ይችላል። ነገር ግን ሀቁ ይሄ ነው። ሊያውም 
ትውልዶችን የተሻገሩ ተቋማት አገር። እስኪ ተመልከቱ 
አብያተ ክርስቲያናቱን፤ ገዳማቱን፤ መስጊዶቹን፤ 
እድሮቹን፤ ሰንበቴዎቹን…። እነዚህ ተቋማት ናቸው። 
አብዛኞቹ ከአንድ በትንሹ ከአንድ ትውልድ በላይ በትልቁ 
ደግሞ ለክፍለ ዘመናት የቆዩ ናቸው። እስኪ በአቅራቢያችን 
ያለውን ቤተ ክርስቲያን እንመልከት፤ ስንት አመቱ ነው 
ለምሳሌ እኔ ባለሁበት አካባቢ ካሉት አብያተ ክርስቲያናት 
መሀከል ሁለቱ አንድ ክፍለ ዘመን (መቶ አመት) በላይ 
ዕድሜ ያላቸው ናቸው።

 የቤተሰቦቼ እድር ከ70 አመት በላይ አልፎታል። 
ጎርቤታችን የሚጠጡት ጽዋ ከእናታቸው የተረከቡት 
ነው። እነዚህ የትውልዶች እድሜ ያላቸው ተቋማት 
የምኖርበትን አካባቢ ቅርጽ በማስያዝ፤ ትውልድን 
በማነጽ፤ ባህልን በመገንባት ወዘተ አስተዋጽኦቸው ላቅ ያለ 
ነው። እነዚህን ተቋማት እንዴት ፈጠርናቸው? በምንስ 
ዓይነት ጥበብ አጸናናቸው? ይህ ወሳኝ ጥያቄ ነው። እንዲህ 
ትውልድን የሚሻገሩ  ተቋማትን የፈጠረ እና ለዘመናት 
ያስቀጠለ ሕዝብ ወደ መንግሥታዊ ተቋማትስ ሲመጣ 
ምን ችግር ገጥሞት ነው ተቋማቱ አልበረክት ያሉት? ባለ 
ብዙ ጠንካራ እና አንጋፋ ተቋም አገር በተቋማት አለመኖር 
የመቸገር ተቃርኖ ውስጥስ የገባችው እንዴት ነው? እነዚህ 
ጥያቄዎች ወሳኝ ጥያቄዎች ናቸው።

ተቋማትን በመፍጠር ሂደት ዋነኛው እና ከባዱ 
ሥራ ተቋምን ሕዝባዊ ማድረግ ነው። ለምሳሌ ከላይ 
የጠቀስናቸውን ተቋማት እንመልከት። እኛ ጋር ከ100 
አመት በላይ እድሜ አላቸው ያልኳችሁ ተቋማት 
ባለቤትነታቸው የሕዝብ ነው። በየጊዜው አዳዲስ አለቆች፤ 
አዳዲስ ካህናት፤ አዳዲስ ዲያቆናት ይመጣሉ፤ ይመራሉ፤ 
ያገለግላሉ፤ ጊዜው ሲደርስ ግን ለተረኛ ቦታ ለቀው 
ይሄዳሉ። ከደብሩ ጋር የሚቀረው ሕዝብ ብቻ ነው። 
ሕዝብ በጊዜያዊነት የመጡት አለቆችም ይሁን አገልጋዮች 
የተላኩበትን አገልግሎት እንዲያገለግሉ እንጂ ከዚያ ባለፈ 
ያለ ነገር እንዲያደርጉ አይፈቅድላቸውም። ለምሳሌ አንድ 
አዲስ አለቃ መጥተው የጸሎቱን ሰዓት ከዚህ ወደዚያ 
አሻግሬዋለሁ ቢሉ የሚቀየረው የጸሎቱ ሰዓት ሳይሆን 

አለቃው ናቸው። በነዚህ አድባራት ያለው ትልቁ ቁምነገር 
ሕዝብ ለተቋሙ የባለቤትነት ስሜቱ ከፍ እንዲል ማደረጉ 
ነው። በዚህም የተነሳ በአድባራቱ የሚካሄድ ማንኛውም 
ልማት በሌላ አካል በጀት የሚከናወን ሳይሆን በሕዝብ 
ተሳትፎ ብቻ የሚከናወን ነው።

ይህን ሁኔታ ወደ አገር ስናመጣው ግን ነገሩ 
የተገላቢጦሽ ሆኖ እናገኘዋለን። ሕዝብ የእኔ ነው የሚለው 
ተቋም ብዙም አይገኝም። ተቋማቱ በሙሉ ስልጣን 
ላይ ያለው አካል ነው። በዚህም የተነሳ ነው የደርግ 
ወታደር፤ የኢህአዴግ ወታደር፤ የብልጽግና ወታደር ወዘተ 
የተፈጠረው። ማንም ስልጣን ላይ ያለ አካል ተቋማቱን 
በሕዝብ መልክ ሳይሆን በራሱ መልክ ለመስራት 
ስለሚሞክር ሕዝቡ በተቋማቱ ውስጥ የራሱን መልክ 
ያጣዋል። በዚህም የተነሳ ቢፈርሱም ቢኖሩም አብሯቸው 
የሚቆም ሕዝብ የለም።

ሁለተኛው ከላይ የጠቀስኳቸው ተቋማት የቆሙበት 
ጥበብ ደንብ እና አሠራር ነው። በየጊዜው የማይቀያየር፤ 
በግለሰብ ልክ ያልተሰፋ ፤ ዘመንን እንዲሻገር ሆኖ የተቀመረ 
ደንብ እና ሥርዓት አላቸው። ለምሳሌ የጎረቤታችንን 
ማህበር ማየት እንችላለን። ማህበሩ ድሮ እናትየው እያሉም 
ሆነ አሁን ልጃቸው እያለች ሥርዓቱ ያው ነው። የተጻፈም 
ባይሆን የሚታወቅ አካሄድ አለ። የማህበሩ ሙሴ መብት 
እና ግዴታ፤ የማህበሩ አባላት መብት እና ግዴታ፤ የአዲስ 
ገቢ አቀባበል፤ የነባር አባላት ስንብት ወዘተ..ሁሉም ሕግ 
እና ሥርዓት አለው። ያን ሥርዓት በዘፈቀደ መነካካት እና 
መቀያየር አይቻልም። ይህን ለማድረግ የሚፈልግ አካል 

ቢኖር እንኳ ተቋማቱ ቀድሞውንም ግለሰቦችን ሳይሆን 

መላው አባላቶቻቸውን ዋነኛ የስልጣን ባለቤት ያደረጉ 

በመሆናቸው እንዲሁ በቀላሉ መቀየር አይቻልም።

ወደ ተቋማቶቻችን ስንመጣ ታሪኩ ሌላ ነው። 

ሕግ ሁሌም ይረቃል፤ ሕግ ሁሌም ይሻራል። ተቋሙን 

የሚመራው አካል አሠራሩን በሕጉ ልክ ከማድረግ ይልቅ 

ሕጉን መሪው በሚመቸው ልክ እንዲስተካከል ይደረጋል። 

ቀጥሎ የሚመጣውም ሰው እንዲሁ ያደርጋል። ሁሉም 

እንዲህ እያደረገ ሰለሚሄድ ሕጉ ለወጉ ያህል የተቀመጠ 

እንደሆነ ይታወቃል። ሕግ አውጪውም ፤ ሕግ 

አጽዳቂውም ፤ ሕግ አስፈጻሚውም ፤ ራሱ ሕጉም ግለሰብ 

ይሆናል። ስለዚህ መቼም ቢሆን በሕግ የሚመራ ተቋም 

ማግኘት ብርቅ ይሆንብናል።

እንደዚያ ስል አገሪቱ ምንም ዓይነት ተቋም የላትም 

ማለት አይደለም። እንደ ኢትዮጵያ አየር መንገድ ያሉ 

ነፍስ ያላቸው ተቋማት አሉ። ተቋም የመፍጠር ሙከራም 

የለም ማለት አይቻልም። በተለይ በጸጥታ ተቋማት በኩል 

ጠንካራ ሙከራ እንዳለ የሚታይ ነው። ነገር ግን አሁንም 

ሁለቱን መሠረታዊ ነገሮች ከግንዛቤ ካልከተትን ነገሩ 

አስቸጋሪ ይሆናል። ጠንካራ ተቋም ለመመስረት ሕዝባዊ 

ማድረግ እና በሕግ መመራት ወሳኝ ናቸው። እንደዚያ 

ካልሆኑ ተቋም ሳይሆን መስሪያ ቤት ነው የሚኖረን።

አልባሳት የአዘቦት እና የበዓል ነበሩ። የክት ልብስ በአዘቦት 
ቀን አይለበስም ነበር። አሁን ግን ሁሉም ቀን የክት ልብስ 
የሚለበስበት ሆኗል። ሁሉም ቀን የየራሱ ፋሽን አለው። 
ስለዚህም ሰዎች ልብስ በብዛት ይሸምታሉ። ነገር ግን 
ምን ያህሉ ይለበሳል የሚለው ነው ዋነኛው ጥያቄ። ይህን 
የሚያመለክት ጥናት አገራችን ውስጥ መኖሩን እርግጠኛ 
ባንሆንም በቀን በቀን ልብስ ይቀይራሉ የሚባሉ ሰዎች 
እንኳን ካላቸው ልብስ ብዙውን እንደማይጠቀሙበት 
ለማወቅ ብዙ ምርምር አያስፈልግም።

ማጠቃለያ የሚሆነው ሰዎችን ልብስ አትግዙ 
አይባልም፤ ነገር ግን የገዛችሁትን ልብስ ተጠቀሙበት 
ነው። ይህ ለኢኮኖሚውን ለከባቢውም ጠቃሚ ነው። 
የማትጠቀሙትን ልብስ ደግሞ ሰብስባችሁ አትያዙ፤ 
ለቸገረው ስጡ በተለይም በዚህ የክረምት ወቅት ሰዎች 
ልብስን ይፈልጋሉና ለግሱ ዋነኛ የማጠቃለያ መልዕክት 
ነው።

ነፃ ሃሳብ 
ፖለቲካ እና ወቅታዊ 

መኩሪያ አለማየሁ

የኑሮ ውድነት  ከንጉሠ ነገሥት ዳግማዊ  ዐፄ ምኒልክ  እስከ ዘመነ ብልጽግና 

ክፍል አንድ 
ዳግማዊ ዐፄ ምኒልክ ንጉሠ ነገሥት ዘኢትዮጵያ
ዳግማዊ ዐፄ ምኒልክ ንጉሠ ነገሥት ዘኢትዮጵያ በሥልጣን 

ዘመናቸው ባሕር ተሻግሮ ያለውን የዘመኑ ቴክኖሎጂ መቋመጥ 
ብቻ ሳይሆን፣ ዐይናቸው ስር ያለውን የሕዝቡንም ኑሮ ቸል 
ያላሉ ነበሩ። እኚህ ንጉሥ በዘመናቸው በሕዝቡ የኑሮ ጣጣ 
ውስጥ ስር የሰደደ የኑሮ መክበድ አልፈጠሩም። በዚያን ጊዜ 
እንኳን የአገሪቱ ሕዝብ በግዛታቸው ስር ያሉ የጫካ አዕዋፋት፣ 
የዱር አውሬ፣ የበረሃ እንስሳት… አልተራቡም፣ አልተጠሙም 
ነበር። ገበሬውም የሚያርሰው፣ አርሶም የሚዘራው፣ ዘርቶም 
የሚያፈሰው አላጣም። ከተሜውም ፈር በቀደዱለት ሥልጣኔ 
እየተቋደሰ፣ ሠርቶ እየገባ፣ ነግዶ እያተረፈና በአገሩ ኖሯል፣ 
«ምግብ እንደአፈር ነው»  የሚል ብሂል ያስፈጠሩ ታላቅ 
ንጉሥ፣ ታላቅ መሪም ነበሩ።

ማንም ኢትዮጵያዊ የቅርቦቹን እንኳን የዐፄ ቴዎድሮስን 
የሥልጣኔ መሻት ከመቅደላ ጀግንነት ጋር፤ የዐፄ ዮሐንስን 4ኛ 

ሰማዕትነትን ከመተማ ጀግንነት ጋር፤ የዳግማዊ ዐፄ ምኒልክን 
የዐድዋ ጀግንነት ውሎን አይረሳም። ይህ ጀግንነት አይደለም 
ለኢትዮጵያ፣ ለአፍሪካም ብሎም ለዓለም የደመቀ ታሪክ ነው። 
በዚያ ታላቅ መስዋዕትነት በተከፈለበት መንበር በአገሪቱ ይታዩ 
የነበሩት ተስፋ፣ ለልማት የነበረው ጉጉትና የአገር ፍቅር ወደር 
አልነበረውም።

ዳግማዊ ንጉሠ ነገሥት ዐፄ ምኒልክ በዘመናቸው ሕዝቡ 
የፍቅራቸውን ያህል አፍቅሯቸዋል። የወደዱትን ያህል 
ወዷቸዋል፣ ያሳደሩትን ያህል አመስግኗቸዋል፤ እንጂ ሕዝቡ 
ፊቱን አላጠፋባቸውም። በዐደባባይ አላመጸባቸውም። የዘለፋ 
ስንኝ አልቋጠረባቸውም። እንዲያውም እንዲህ የሚባል 
አባባል አለ። ለአንዱ ባለሟላቸው እኔ ብሸጥ ስንት አወጣለሁ? 
ብለው ቢጠይቁት ንጉሥ ሆይ እርሶ ቢሸጡ 29 ብር ያወጣሉ። 
ቢላቸው ከግራና ከቀኝ የከበቧቸው መሳፍንቱና መኳንንቱ 
እንዴት ንጉሣችንን፣ ጌታችንን፣ አባታችን እንዲህ ይዳፈራል 
ብለው ቢቆጡ ንጉሡም አስተዋይ ነበሩና በተረጋጋ መንፈስ፣ 
በአባታዊ ፍቅር ያለ ንጉሥ ግርማ፣ የወዳጅ ያህል አቅርበው 
ለምን እንዲህ አልክ? ብለው ቢጠይቁት፣ እርሱም ጃንሆይ 
እርሶ ከክርስቶስ አይበልጡም ጌታ እንኳን የተሸጠው በሠላሳ 
ብር ነው ቢላቸው በመልሱ ተደንቀው ደግ አልክ ብለው 
ሸኙት ይባላል። ምንም እንኳን የጓነ ቢሆንም በሕዝባቸው 
መወደዳቸው ልዩ መሆኑን ያሳያል። 

ዐፄ ምኒልክ ዘመን አገር ለማቅናት፣ ልማት ለማምጣት፣ 
ሕዝብ ለማስተዳደር ግብር ቢጨምሩ ያን ያህል ለሕዝቡ ቀንበር 
አልነበሩም። በዚያን ዘመን በአገሪቱ ዛሬ ታሪክ የሚዘክረውን 
የሥልጣኔና የዕድገት መሠረት ሁሉ ጥለው፣ የልማት ፈር 
የቀደዱ ሕዝብን አናደው፣ ኪስ አራቁተው፣ ከሆድ ቀምተው፣ 
ቤት አስጥለው፣ በሕይወት መኖርን አክብደው፣ የማይደረስና 
የማይጨበጥ ተስፋን መግበው፣ የስደት በር በየማዕዘኑ 
ከፍተው፣ ድሃው ነዋሪውን ከቤት ወደጎዳና ወርውረው 
አይደለም አገር ያቀኑት። የዘመናቸው ልማትና ዕድገት 
ጤናማ ነበር። በሂደት ስላደገ፣ በፍቅር ስለተያዘ አልጠፋም። 
እንዲያውም ለቀዳማዊ ዐፄ ኃይለሥላሴ የሥልጣኔ፣ የዕድገትና 
የልማት እርሾ ሆናቸው እንጂ። 

በውድ አገራቸው ላይ በመጣ ጉዳይ ራሳቸውን 
አስቀድመው ሕዝቡን በማስከተል። ቃል ቢያወጡ ይደመጡ 
ነበር። ሕዝቡ ቢያዙት የሚታዘዝ፣ ቢለምኑት የሚለመን፣ 
ቢቆጡት ተግሳጽን የሚቀበል ነበር። ማርያምን አልምርህም 
ብለው እንኳን ምለው ቢናገሩት ለመሐላቸው ታምኖ፣ ራሱን 
አሳልፎ ለመስዋዕትነት የሚሞሽር ሕዝብ ነበራቸው። የዚህ 
ሁሉ ምስጢር ደግሞ ሕዝብን አረጋግቶ በመምራት፣ ቀርቦ 
በማቅረብ፣ ለሕዝብ ቀድሞ በማሰብ የመጣ  ነበር። ልቡ 
አብጦ፣ ጦር ይዞ፣ ሠራዊት ሰብስቦ፣ አዋጅ አስነግሮ፣ ነጋሪት 
አስጎስሞ፣ ቀለብ ሰፍሮ አገር ሊወር የመጣውን ከአባቶቻቸው 
በአደራ የተቀበሉትን ሕዝብ ይታደጉት ነበር። እኚህ የሕዝብ 
አባት የገነነ ሀብታም፣ የወደቀ ድሃ ሳይፈጥሩ ፍትሕ አስፍነው 
የአገሪቷን መጻኢ ዕድል ወደተሻለ ደረጃ ለማድረስ የደክሙ 
ነበሩ። ለዚህ ነው ለዚህ ሕዝብ የሰው ሳይሆን የእግዚአብሔር 
አደራ አለብኝ ብለው ከቀደሙ አባቶቻቸው  የተረከቡትን 
ሕዝብ እንዲህ ያከበሩት።

ንጉሠ ነገሥት ቀዳማዊ ዐፄ ኃይለሥላሴ
ከዳግማዊ ንጉሠ ነገሥት ዐፄ ምኒልክ በኋላ በአገሪቱ ላይ 

ለ44 ዐመታት ያህል ነግሰው የቆዩት ንጉሠ ነገሥት ቀዳማዊ ዐፄ 
ኃይለሥላሴ ናቸው። ቀ.ኃ.ሥ የቀደሙ ነገሥታት አባቶቻቸው 
የወጠኑትን የሥልጣኔ ምዕራፍ ያስጓዙና የራሳቸውንም 
በማከልና በማስፋፋት አልምተዋል። ብዙ አዎንታዊም ድርጊት 
ፈጽመዋል። ለምሳሌ በአገሪቱ ላይ የመላ አፍሪካ ጥቁር ሕዝብ 
ኩራት የሆነውን የቦሌ ዓለም አቀፍ አውሮፕላን ማረፊያ 
በመገንባት የውጭና የውስጥ የአየር መንገድ ጉዞ ፈጥረው 
የሥልጣኔውን ፈር ቀደዋል። 

በተጓዳኝ የሥነ-ጽሑፍ፣ ሕትመትና ዘመናዊ የብዙኀን 
መገናኛ እንዲስፋፋ የጣሩና ታላቅ መሠረትም ያስቀመጡ 
ናቸው። እንዲሁም ከተማን ለማሻሻል አዲስ የከተማ ልማት 
ያዘጋጁ፣ የመጀመሪያ የተጻፈ ሕገ መንግሥት የቀረጹ፣ የአፍሪካ 
አንድነት ድርጅት በመዲናችን በአዲስ አበባ ላይ ተጽዕኖ 
በመፍጠር እንዲመሠረት ያደረጉ፣ ዘመናዊ መንገዶችን የቀየሱ፣ 
ዘመናዊ ቤተ መንግሥት የገነቡ፣ በዚህ ላይ በዓለም ታይቶም 
ተሰምቶም በማይታወቅ መልኩ ቤተ መንግሥታቸውን 
ለከፍተኛ ትምህርት ተቋም ያበረከቱ በመሆናቸው ታሪክ 
በደማቅ ይዘክራቸዋል። 

ቀ.ኃ.ሥ በሥልጣን ዘመናቸው የማይረሱ ችግሮች 
እንደነበሩባቸው ቢታመንም ግን በአስተዳደር ዘመናቸው 
እንደዛሬ ዘመን ሕዝብ አልተራበም፣ አልተጠማም ነበር። 
የአገሪቷን ሥልጣኔ ከሕዝቡ ዕድገት ጋር አቻችሎ ለመውሰድ 
ያደረጉት ጥረት መልካም ጎኖች ብዙ ነበሩ። ቢያንስ በዘመናቸው 
የኑሮ ውድነት ቃል እንዳይፈጠር አድርገዋል። እንጀራን ገዝቶ 
መብላት የነውር ያህል ነበር ይባላል። የዛሬ የአንድ ደረቅ 
እንጀራ ዋጋ ለአንድ ቤተሰብ ለስንት ሰው እንደሚተርፍ ማሰብ  
አያዳግትም።  ለዚያውም እስከወጡ።

በወቅቱ የመንግሥት ሠራተኛ እንኳን የተከበረበት፣ መሬት 
ገዝቶ፣ ቤት ሠርቶ የሚኖርበትና ለሌላውም የሚተርፍበት ጥሩ 
አቅም ያለው ነበር። እንኳን የኑሮ ውድነት ሊነካው ቀርቶ 
የቅንጦት ወይም ዘመናዊ አኗኗር የሚኖርበትና መማር መከበር፣ 
መሰልጠን፣ ትልቅ ማኅበራዊ ከፍታ ማግኘት  ስለነበር ሌላው 
ዜጋ በበጎ ይቀናበት ነበር። የተሻለ ኑሮና ሕይወት ያለው የተማረ 
ሰው እንደነበር ያንን ደግ ዘመን በዕድሜ ከፍ ያሉ ሰዎች ሲናገሩ 
መስማት ያስቀናል። ዛሬ የተማረ ዜጋ

እንጀራ በሰማይ እኔ በእግሬ ሆኜ፤
አልደርስበት አልኩ ባክኜ ባክኜ። የሚለውን ቃላዊ ግጥም 

የሚያዜም ሆኗል። 
በንጉሡ ዘመነ መንግሥት ዕድገቱ ፈርጀ ብዙ ነበር። 

በርካታ ዘመናዊ ሥልጣኔን ያስፋፉና በዘመናቸው የሥልጣኔ 
አሻራ የጣሉትን ያህል በኑሮ ላይም ጥሩ ጎኖች ነበሩ። ልብ ሊባል 
የሚገባው የኑሮ ውድነት ስል ዜጋው ሠርቶ ባገኘው ገንዘብ 
ለዕለት ጉርሱ ሸምቶ መብላት አቅም አላሳጣውም፣ የዐመት 
ልብሱንም አልነሳውም። እንደአቅሙ ማደሪያ ነበረው ለማለት 
ነው። ለዚያውም ተበልቶ የሚጠገበው በንጹህ ምግብ ነበር። 
በአገሪቱ ላይ ይበቅሉ የነበሩ አዝዕርቱና ፍራፍሬው ከገነት 
አዝመራ የተቃረሙ ይመስል ቢበሉአቸው ጤና ነበራቸው 
ይባልላቸዋል። ያ ትውልድ ያልመከነ፣ ያልተቃጠለ፣ ያልተዛባ 
የዘር ውጤት፣ የእንስሳት ተዋጽኦ አግኝቶ የቀደመ አዳማዊ 
ጤናውን እንደፀጋ ያተርፍ ነበር። 

ዛሬ ያሉት የምርት ውጤቶች እንደነፍስ በተወደደ 
ገንዘብ ተሸምተው ተጠግቦ መብላት ባይቻልም አቅሙ 
ያለው እንኳን ጠግቦ መብላት ያሰጋዋል። ነፍስ ለማቆየት 
ለስጋ የምንወስዳቸው ምግቦቻችን ትንንሽ ሞት ሆነውብን 
ተዳምረው እፍኝ ጊዜ ሰጥተውት ልቅ ሞት ሆነው ነገ በመከራ 
ይመጡብናል። እንግዲህ በዚህ ዘመን የተወደደው ይህ ነው። 
በዚህ ዘመን በነፃ ውድ የሆነ የምግብ ውጤት በገንዘብም ሊገኙ 
አልቻሉም።

በአጠቃላይ የንጉሡ ዘመን በኑሮ ውድነት ሕዝቡ እንደዛሬ 
አልተሰቃየም ማለት ይቻላል። ዕድገቱ፣ ልማቱና ሥልጣኔውም 
ከመሠረታዊ ፍላጎቱ አላራቀውም ነበር።

የደርግ ወታደራዊ መንግሥት
ከቀዳማዊ ዐፄ ኃይለሥላሴ ንጉሠ ነገሥት ዘኢትዮጵያ 

ቀጥሎ አገሪቷን ለ17 ዐመታት የመሩት የደርጉ ኮሚቴ ሊቀ 
መንበር የነበሩት ሌ-ኮሎኔል መንግሥቱ ኃይለማርያም ነበሩ። 
እኚህ መሪ በአገሪቱ ላይ በታሪክ አጋጣሚ በትረ ሥልጣኑን 
የጨበጡ ነበሩ። እንደዘውዳዊ አገዛዝ በተዋረድ ያልተቀቡ፣ 
እንደወታደራዊ ሥርዓት በሥልጣን እርከን ለመንበር 
ያልደረሱ፣ በዴሞክራሲያዊ ሥርዓት ውስጥ በምርጫ 
አሸንፈው የመሪነትን መንበር ያልተቆናጠጡ፣ በወቅቱ 
በተፈጠረው የግርግሩ አጋጣሚ ለደርጉ ኮሚቴ ሊቀ መንበርነት 
ያበቃቸው መሪ እንደነበሩ ለማናችንም ምስጢር አይደለም።

ፕሬዚዳንት መንግሥቱ ኃይለማርያም በሥልጣን 
ዘመናቸው። በዘረጉት ወታደራዊ ሥርዓት ውስጥ ብዙ ስሞች 
በብዙ መንገድ ወጥቶላቸዋል። ጀግናው፣ ቆራጡ፣ ቆፍጣናው፣ 
አገር ወዳዱ፣ ጨካኙ፣ ጨፍጫፊው ሁሉም በየፈርጁ 
ቀጽሎላቸዋል። ፕሬዚዳንቱ ከነዚህ ስሞች ባሻገር በልማቱም 
አስተዋጽኦ ነበራቸው። በሥልጣን ዘመናቸው በአገሪቱ የኃይል 
አቅርቦት ለማሻሻል ሞክረዋል። ብዙ ጥርጊያ መንገዶችን 
ዘርግተዋል፣ አዳዲስ ሰፈራዎችን መስርተዋል።

 ዛሬ ጎልተዋል በተባሉ በአንዳንዶች የመሠረተ ልማት 
አውታሮች ላይ አሻራ ነበራቸው። ይበልጥ ግን ከየትኛውም 
የአፍሪካ አገር ጋር ሊወዳደር የሚችል አይደለም በማይታሰብ 
መልኩ እጅግ ግዙፍ ወታደራዊ ኃይል ፈጥረውም ነበር። 

በዘመኑ ከውስጥም ከውጭም በተከፈተው ጦርነት 
እሳት በሚዘንብበት ወቅት፣ የአገሪቷ ሀብት ሁሉ ለጦርነት 

በዋለበት ዘመን እንኳን ገበሬው  በጥቂቱ እንኳን መሬት ላራሹ 
ተብሎለታል። አዳዲስ ሰፈራ መሬት በመስጠት እንዲያለማ 
ማድረግ የመንግሥት ትልቁ ሥራ ነበር። አርሶ እንዲበላ ብቻ 
ሳይሆን ለከተሞች ነዋሪ የምግብ ዋስትና እንዲሆን። 

የአስተራረስ መንገድ ሳይሰለጥን እንኳን የኑሮ መረጋጋቱና 
የሕዝቡም በልቶ የማደሩ ሁኔታ ጥሩ ነበር። በዚያ ዘመን 
የመኖሪያ ቤት ችግር ከከተማው ሰው የጥቂቶች ችግር ቢሆንም 
ቤት አጡ አንዱ ጋር ተጠግቶ አልያም በጥቂት ገንዘብ ተከራይቶ 
በዋጋ። በዘመኑም የኪራይ ቤቶች ኤጀንሲም ጥሩ ጥሩ ቤቶችን 
ገንብቶ በርካሽ ያከራይ ነበር። ዛሬ ተከራይቶ መኖር የሲዖል 
እሳትን ዳር ሆኖ መሞቅን መስሏል።  

በኢትዮጵያ ታሪክ በጦርነት ተጀምሮ በጦርነት የተፈታ 
መንበር የደርግ ዘመነ መንግሥት ነው። በዚህ አጣብቂኝ ጊዜ 
እንኳን ሕዝቡ የእንጀራና ወጥ ጣጣ አይሰማውም። ሕዝቡም 
የዛሬ ዘመን ያህል ተቸግሮ አልታየም። በዘመኑ አንድ አባወራ 
ወይም እማወራ ቤተሰብ ይመሩ ነበር። ዛሬ የቤተሰብ አባላት 
ሁሉ ተደራጅቶ በአንድ ላይ እየኖሩ እንኳን ኑሮን ማሸነፍ 
ከብዷል። ዛሬ ዜጋው በዚህች አገር መኖር ፈጽሞ ከብዶታል። 
ይህ ክብደት ታዳጊውና ወጣቱን ትውልድ በአገሪቱ ላይ ተስፋ 
አድርጎ እንዲኖር አላደረገውም። መኖርን ሳይጀምር ኑሮን 
እንዲጠላ አድርጎታል። በአገሩ አምኖ መቀመጥ ተስኖታል። 
ለዚህ ነው እውቁ ደራሲ ስብሓት ገብረእግዚአብሔር እንዲህ 
ያለው። እዚህ አገር ላይ ባለህበት ለመቆም የማራቶን ያህል 
መሮጥ አለብህ። 

በዚያ ዘመን የ77ቱን ድርቅ ተፈጥሮ ያመጣውን የዝናብ 
መዛባት ችግርን ሕዝቡ ውጤቱን አምኖ ተቀብሎት እንኳን 
የኑሮ ውድነቱ እንደዛሬው አልተፈጠረም። በዚያ ከባድ ዘመን 
አንድ ዳቦ ሆድ ያነሳ ነበር። ዛሬ የአንድ ጣት ሽራፊ የምታክል ዳቦ 
3.50- 5.00 መግዛት ምን ይባላል በዚያ ዘመን በተሻለ ግራም 
በሳንቲም ቤት ይገበይ ነበር። ዛሬ ጤፍ፣ ዘይትና ስኳር ከውጭ 
እንደመጣ የቅንጦት ቁስ ብርቅ የሆነበት ዘመን ሆኗል። በዚያ 
ጊዜ ሕዝብን ለመመገብ በሚደረግ ትግል ድሃው እንዳይራብ 
ተብሎ በየሕብረት ሱቆች ሳሙናው፣ ክብሪቱ፣ ጨዉ፣ ስኳሩ፣ 
ጤፉ፣ በቆሎው፣ ስንዴው፣ ፓስታው፣ ፉርኖ ዱቄቱ ….. ሕዝቡ 
ከኅብረት ሱቅ የቀረበት ልብስና ቤት ነበር ማለት ይቻላል። 

ዛሬ ይህ ነው እንግዲህ በሸማቶች የተተካው። ለዚያውም 
ወገብና ጉልበት ከመያዝ አልፎ ከየሆቴሉ ቤቱ የወጣው የወጡ 
እጣቢ እንኳን ረግቶ ቦይ የመድፈን አቅም ያለውን ዘይት 
በዋጋም አይገኝም። ትናንት በስኳር ትርፍ ድሃው እንዳልኖረ 
ዛሬ የሸማቾች ስኳር የቤተ መንግሥት ፍርፋሪ መሰለ። ትናንት 
ዳቦ በሰሊጥ፣ በኑግ ዘይት ቅብና በዘቢብ እንዳልተበላ በዛሬ 
ዘመን ልጆች ዳቦ ብርቅ ሆኖባቸዋል። በዚያ ዘመን አይደለም 
የሠራው የለመነው እንኳን እንጀራ ተቆርሶ፣ ወጥ ተጠቅሶ 
ይመጸወት ነበር። 

በዛሬ ዘመን ሠርቶ የሚገባው እንኳን የሚራብበት፣ 
የሚጠማበትና የሚታረዝበት ጊዜ ሆኗል። የማይሠራውም 
ጎዳና የወጣበት፣ አሮጊትና ሽማግሌዎች ለልመና የወጡበት፣ 
ወጣቱ እንኳን ለሱስ ተመጽዋች የሆነበት ጊዜ ሆኗል። በዚህ 
ብቻ አላበቃም። ለዚህ ሐሳብ ማጠናከሪያ ሊሆን የሚችለውን 
የሕይወቱን ትዝብት በዚህ መልክ ሙዚቀኛው ስለሺ ደምሴ 
ሰንዝሮታል። በእኔ የልጅነት ዘመን ለማኝ የምታየው ቤትህ 
በር ላይ ሳይሆን ስለማርያም ሲል በቤተክርስቲያን ወይም 
በመስጊድ በር ላይ የበዓል ጊዜ ነበር። ዛሬ እኩል በእኩል ሆኗል 
እኮ። አለ ። ይህ ጥሩ የነሮ ውድነቱን ማሳያ ነው።

ዘመነ ኢሕአዴግ 
የታሪክ መዛግብት ሲገለጹ እንደሚነበበው በአገሪቱ 

ላይ ለውጥ የተፈለገው ነጭ ሽብሩ፣ ቀይ ሽብሩ፣ መኢሶኑ፣ 
ኢጭአቱ፣ ወዘሊጉ፣ ማሌሊኑ… የሁሉም የፖለቲካ ድርጅቶች 
የንጉሠ ነገሥቱን ሥርዓት ለውጦ በምትኩ ዴሞክራሲያዊ 
መንግሥት ለማቋቋም ነበር ፍላጎታቸው። ይህን ዘመን ሳስብ 
የዶ/ር ጌታቸው ኃይሌ ሐሳብ ይመጣብኛል። መንግሥት ጌትነት 
ነው፣ አንድ ሰው ተጣጥሮ የሚነግሰው ለዚህ ክብር ነው እንጂ 
ለሕዝብ ጥቅም አንጻር አይደለም። አልፎ አልፎ መልካም እረኛ 
ከተኩላ፣ ከነብር ጋር የሚጣላው፣ የሚቋሰለው፣ ሕይወቱን 
እስከማሳለፍ የሚደርሰው በጎቹን ከመበላት ለመታደግ ሳይሆን 
እኔ እንጂ አንተ አትበላቸውም ሲል ነው። ይላሉ።

የደርግን ሥርዓት አስወግዶ በአገሪቷ ላይ ሰላምና 
ዴሞክራሲ ለማስፈን፣ ሕዝቡም ተረጋግቶ በመኖር፣ በልቶ፣ 
ጠጥቶ፣ ለብሶ፣ ቤት ሰርቶና ፍትሐዊ የሀብት ክፍፍል አግኝቶ 
መኖር አለበት የሚል ዓላማ ታጋዮቹ በትግሉ ወቅት ለሕዝቡ 
ሰላም ለመስጠት ሰላም ወደሌለበት አስከፊ ወደሆነው የጦርነት 
ሰፈር ተሰደዱ። የሞትን ወግ እንኳን ሳያዩ በበረሃ አጥንታቸውን 
ከስክሰው፣ ደማቸውን አፍስሰው፣ ስጋቸውን የቀን አሞራ 
ዘነጠለው፣ የሌሊት አውሬ ተቀራመተው። 

አባት ሚስትና ልጆቹን፣ እናት ባልና ልጆቿን፣ ልጆች 
ወላጆቻቸውን ጥለው ከሞቀ ትዳር፣ ከሞቀ ቤት ሐሩርና ቁር፣ 
በረሃና ጫካ ሳይበግራቸው ነፃነትን ለሕዝብ ለመስጠት ለትግል 
ወጡ። በዚህ ሰፊ የጦርነት ጊዜ የተረፈው በሙሉ አካሉ ወጥቶ 

ለሕዝቡ ጥቅም ሲል አካሉን ገበረ። የቀናው ደግሞ በጤናው 
ተመለሰ። 

በዚህ ሁሉ የትግል ዓላማ የሕዝቡን ኑሮ ለማሻሻል 
የአገሪቷን ሰላም ለማስፈን፣ ከበዝባዥ ለመታደግ የተደረገ 
መስዋዕትነት ተብሎ ስለታሰበ በብዙኀን ታጋዮች ዘንድ 
በፈቃድ የተደረገ ነበር። ግን በንጉሠ ነገሠት ዳግማዊ ዐፄ 
ምኒልክ፣ በንጉሠ ነገሥት ቀዳማዊ ዐፄ ኃይለሥላሴና በኮሎኔል 
መንግሥቱ ኃይለማርያም ጊዜ  የነበረው በልቶ የማደር ዕድልን 
አላመጣም። 

ልማት ለአንድ አገር መሠረታዊ ነገር እንደሆነ ለማንም 
ግልጽ ነው። በተገቢው መንገድ እስከኼደ ድረስ ጤናማ ነው። 
በዚያ ዘመን የውስጥ ገበያ ሥርዓታችን እንኳን እጅግ በጣም 
ጥሩ የሚባል ነበር። የመንግሥት በመልካም መንገድ ጣልቃ 
ገብነት አልነበረውም። ከነጋዴው ግብር እስከተሰበሰበ ድረስ 
የሚያስከትለው ውጤት ጉዳዩ አልነበረም። 

ለአንድ ነጋዴ በፈለገው ዋጋ የመሸጥ ነፃነት የተሰጠበት፣ 
ሕዝቡ የሚጠቀምበትን መሠረታዊ ፍላጎት በየመጋዘንና 
በየሱቅ ተይዘው ለተለየ ጥቅም ወይም ላልተገባ ትርፍ/ ሕዝብ 
የሚቸገርበት፣ ተመጣጣኝ የዋጋ ጭማሪ የማይደረግበት፣ ጊዜ 
ያለፈባቸውን የሕፃናት ምግብ እንኳን በየዐደባባዩ የሚሸጥበት፣ 
ምግብ ከባዕድ ነገር ጋር ተቀላቅሎ የሚሸጥበት፣ እንደልብ 
ማጭበርበር የሚታይበት ነበር። 

በዘመኑ የምግብ ዋጋ ዕለት ዕለት ማሻቀቡ፣ የአልባሳት 
ዋጋ አለመደፈሩ፣ ታሞ መታከም አለመቻሉ፣ ትምህርት 
ከፍሎ መማር ዳገት መሆኑ፣ ዳቦ ቅንጦት የኾነበት ጊዜ ነበር። 
ግን ስለዕድገት በሰፊው ይሰበክ ነበር። ዕድገት የሰውን ልጅ 
በሥልጣኔ ጎዳና ሲመሩትና ሕይወቱን ሲያቀሉለት እንጂ 
ማወሳሰብ ውጤቱ አይደለም።

አንድ ዜጋ ተምሮ መመገብ ዳገት ከሆነበት፣  መታከም 
ከተሳነው፣ መልበስ ካልቻለና ቤት ተከራይቶና ገዝቶ መኖር 
ከቸገረው ልማትና ዕድገቱ ምኑ ላይ ነው? ቋሚ ግብር ከፋይ 
ሠራተኛ እንዲህ ከቸገረውና ከተሰቃየ ሌላው ምን ሊሆን 
ነው? ምንስ እንዲሆን ነው የተፈለገው? ለምሳሌ የመጀመሪያ 
ዲግሪውን የያዘ መንግሥት ሠራተኛ ከ3000 ሺህ ብር አካባቢ 
እየተከፈለው በ2000 ብር ቤት ተከራይተህ ኑር ማለት ምን 
ማለት ነው? በዚህ የወር ደመወዝ የቤት ኪራይ፣ የዕለት 
ጉርሱን፣ የዐመት ልብሱን፣ ሕክምናውንና አልባሳቱን ችሎ 
መኖር ይቻለዋል? 

ማንኛውም ዜጋ አገሩን ሊወድ የሚችለው በአገሪቱ ላይ 
ያለውን ሀብት ፍትሐዊነት በሰፈነበት መልኩ መጠቀም ሲችል  
ነው። የተማረው ሰው በተማረበት ደረጃና በሚያገለግልበት 
ልክ ተከፍሎት መኖር ሲችል፣ የነገደው በተገቢው መንገድ 
አትርፎ መጠቀም ሲችል፣ በአገሪቱ ያሉ ተቋማትና ድርጅቶች 
ተመጣጣኝ የሆነ ክፍያና ተጠቃሚነት ሲኖራቸው፣ 
አረጋውያን የሚጦሩበት፣ ወላጆች የመሠረቱት ቤተሰባቸውን 
የሚያሳድሩበት፣ ጎልማሶች የራሳቸውን ነገር ለመመስረት 
የሚችሉበት፣ ወጣቶች ከፊት ለሚጠብቃቸው ሕይወት 
ብቁና ዝግጁ ሆነው የሚገኙበት፣ ሕፃናት በልተውና ጠጥተው 
የሚያድጉበት የሆነ አገር ካልሆነ አገርን ወዶና አፍቅሮ መኖር 
ያስቸግራል። እንዲህ ዓይነቱ ችግር የሚመጣው ደግሞ 
አገር በተፈጥሮ ሀብት ድሃ ስለሆነችና ሕዝቦቿም የተገባቸው 
ስላልሆኑ ሳይሆን መልካም አስተዳደርና የሕግ የበላይነት 
ሳይሰፍንና አገር የጥቂቶች ግለሰቦችና ቡድኖች መጠቀሚያ 
ብቻ ስለነበር ነው።

በአገራት የፍትሕ መዛባት ሲኖር ሀብትና ኑሮ የጥቂቶች 
ይሆናል። የአገሪቷም ፍቅር የጥቂቶች ይሆንና ብዙኀኑ ግድ 
አይኖረውም። መሠረታዊ ፍላጎቱ ላልተሟላለት ሕዝብ 
እንደጉም መዝገን ተስፋ እየሰጡ ከማኖር በላይ ቅጣት 
የለም። ቢያንስ አንድ ሕዝብ ከብዙ ብዙ ፍላጎቶቹ በቀዳሚነት 
ከመሠረታዊ ፍላጎቶቹ ጥቂቶችን ማግኘት አለበት (ምግብ፣ 
አልባስና መጠለያ) ከዛሬ 100 ዓመታት በፊት በአገሪቷ ላይ 
የዘመናዊ ትምህርት ብርሃን ሳይታይ በንባብ ዕውቀታቸው 
የዘመኑን የአውሮፓን የምጣኔ ሀብት ዕውቀትን ገንዘብ 
ያደረጉት፣ ለአገራቸው ዕድገትና ሥልጣኔ ካላቸው ጉጉት የተነሳ 
አስቀድመው እንዲህ የሚል ሐሳብ አስፍረው ነበር ነጋድራስ 
ገብረ ሕይወት ባይከዳኝ

የሚበላውንና የሚለብሰውን ያጣ ድሃ የተወለደበትን 
ምክንያት ያጣልና ያገሩ መንግሥት ቢበረታ፣ ቢጠፋ ግድ 
የለውም። ስለዚህ መንግሥት የሚጠቀምበት የአገሪቱ ሀብት 
በጥቂቶች ሰዎች ሲሰበሰብ አይደለም የአገሩ ሀብት ለመላው 
ሕዝብ ሲከፋፈል ነው እንጂ፣ የሀብታሞች አኗኗርና የሠራተኛው 
ድሃ አኗኗር ዐይነቱ አለመጠን የሚራራቅበት አገር መንግሥቱ 
ከጥፋት አፋፍ እንደደረሰ ያስረዳል። የኢትዮጵያንም ሕዝብ 
ሁኔታ ብንመለከት እንደዚህ ያለ ጥፋት እንዳይደርስ ያስፈራል።

የዘመነ ኢሕአዴግ ኑሮ ይህን መስሎ አልፏል።(ይቀጥላል)

ግብርና 
ከብቶችን ከድርቅ አደጋ የመታደግ ጥረትና  

የመኖ  ልማት - በኦሮሚያ ክልል 
ለምለም መንግሥቱ

በአገራችን በኦሮሚያና ሶማሌ ክልሎች በተጠናቀቀው 
2014 በጀት አመት የተከሰተው ድርቅ በርካታ የክልሎቹን 
ዞኖች ለጉዳት በመዳረግ በሰውና እንስሳት ላይ ከፍተኛ 
ጉዳት አስከትሏል። የየክልሎቹ መንግሥታትና የተለያዩ 
ወገኖች ያደረጉትን ርብርብ ተከትሎ በሰው ሕይወት ላይ 
የደረሰ ሞት ባይኖርም፣ ሰዎችን እስከ ማፈናቀል የደረሰና 
ለተረጂነት የዳረገም ሆኗል። 

በከብት ሀብት በኩል ከፍተኛ ጉዳት ማድረሱን 
ከየክልሎቹ የወጡ መረጃዎችን ዋቢ ያደረጉ የመገናኛ 
ብዙኃን ዘገባዎች ያመለክታሉ። በኦሮሚያ ክልል ብቻ 
ከአንድ ሚሊዮን ያላነሱ ከብቶች አልቀዋል፤ በተቀሩት ላይ 
ከፍተኛ ጉዳት ደርሷል። 

ድርቁ በተለይ በክልሉ ቦረና ዞን የሚገኙትና የቦረና 
ከብቶች በመባል የሚታወቁትን በእጅጉ ጎድቷል። የቦረና 
ከብቶች ዝርያ እንደ አገር በከፍተኛ ሁኔታ የሚፈለጉ 
ናቸው። የከብቶቹ ቁመናም የተለየና በብዙዎች አእምሮ 
ውስጥ አይነ ገቡ ናቸው።  በአገር ውስጥ ገበያም ቢሆን 
የእዚህ አካባቢ ከብቶች ለምርጫ ሲቀርቡ ይሰማል። 

የአካባቢው ማኅበረሰብ አርብቶ አደር ሲሆን፣ የቀንድ 
ከብቶቹ የኢኮኖሚ መሠረቱ በመሆናቸው ከአብራክ ክፋይ 
ልጆቹ ባልተናነሰ ለከብቶቹ ልዩ ፍቅር አለው። ዞኑ ዝናብ 
አጠር በመሆኑ ከብቶቹን  ይዞ ግጦሽና ውሃ ፍለጋ ከቦታ 
ወደ ቦታ ይንቀሳቀሳል። 

ከ2012 ዓ.ም ጀምሮ በዝናብ አጠር አካባቢነቱ ላይ 
ሌላ ችግር አስከትሎበታል። በድርቅ ተጠቅቷል። በድርቅ 
በመጠቃቱ የተነሳ የትም ሄደ የት ለከብቶቹ የሚሆን ውሃም 
ሆነ ግጦሽ ማግኘት አልቻለም። ይህ የሆነው ደግሞ የዝናብ 
እጦቱ ለአንድ ወቅት ብቻ የተከሰተ አለመሆኑ ላይ ነው። 
ለተከታታይ አመታት ዝናብ ወቅቱን ጠብቆ ባለመጣሉ 
አካባቢው በድርቅ ተጠቅቷል። ድርቁ በተጠናቀቀው 2014 
በጀት አመት ከፍቶ ከብት አርቢውን ማኅበረሰብ በእጅጉ 
ጎድቶታል። አርብቶ አደሩ በርካታ ከብቶቹን አጥቷል፤ 
የተረፉትም ቢሆኑ ክፉኛ ተጎድተዋል። የሰብል ምርት 
ፊቱንም ቢሆን ብዙም የሚታሰብ አይደለም። 

ችግሩ በመክፋቱ የተነሳም በርካታ አርብቶ አደሮች 
ከቄያቸው ተፈናቅለው መጠለያ ገብተዋል፤ እርዳታ 
ተቀባይ ለመሆንም ተዳርገዋል።

በመግቢያችን ቦረናን ለአብነት አነሳን እንጂ የክልሉ 
ምዕራብና ምሥራቅ ጉጂ ዞኖች፣ባሌ፣ ምሥራቅ ባሌ፣ 
ምዕራብ ሐረርጌ፣ ምሥራቅ ሐረርጌ፣ በከፊል ምሥራቅ ሸዋ 
በድርቁ በእጅጉ መጎዳታቸውን ከክልሉ የተገኘው መረጃ 
ያመለክታል። 

የችግሩን አሳሳቢነት በመገንዘብ የክልሉ መንግሥት 
ሙሉ አቅሙን ተጎጂዎችን ለመታደጉ ሥራ አውሏል፤ 
ክልሎች መኖ ከማቅረብ አንስቶ የተለያዩ ድጋፎችን 
አድርገዋል። ድጋፍና ክትትሉ አሁንም አልተቋረጠም።

እየተደረገ ያለው ድጋፍ ችግሩን በምን ያህል 
እያቃለለው እንደሆነ፣ ስለድጋፉ ቀጣይነት፣ አሁን 
የምንገኝበት የክረምት ወቅት ደግሞ ለግጦሽ ሳር ምቹ 
ሁኔታ ስለሚኖረው አስተዋጽኦ እና ዝናቡን ተከትሎ የታዩ 
መሻሻሎች ስለመኖራቸውና ዝናቡን ለመጠቀም ያለውን 
ዝግጁነትና እየተከናወነ ስላለው ተግባር በኦሮሚያ ክልል 
ግብርና ቢሮ የእንስሳት መኖ ልማት አጠቃቀም ባለሙያዎች 
ከሆኑት ከአቶ ደመቀ መዝሙር እና አቶ አበራ ከተማ ጋር 
ቆይታ አድርገናል።

ባለሙያዎቹ እንዳስረዱት፤ አካባቢዎቹ ከእርሻ ሥራ 
ይልቅ በከብት እርባታ ነው የሚታወቁት።በመሆኑም 
የማኅበረሰቡ ኑሮ የተመሠረተው ከብት በማርባት ነው። 
በተለይም ቆላማው የክልሉ አካባቢዎች ከብት አርቢዎች 
በስፋት የሚገኙባቸው ናቸው። በአብዛኛው ቦረና፣ 
ምዕራብና ምሥራቅ ጉጂ። ቦረና ደግሞ ሙሉ በሙሉ 
በሚባል ደረጃ በከብት እርባታ የሚታወቁ ናቸው። 
አካባቢዎቹ ላይ ከፍተኛ የዝናብ እጥረት በመኖሩ ዝናብ 
አጠር ተብለው የተለዩ ናቸው።

አቶ ደመቀ እንዳስረዱት፤ በዝናብ አጠር ከተለዩትና 
ችግሩ ጎልቶ ከታየባቸው የክልሉ ስምንቱ ዞኖች 

መካከል ጉዳቱ ጎልቶ የታየባቸው ቦረናና ምሥራቅ ጉጂ 
በከፊል፣ምዕራብ ጉጂ፣ምሥራቅ ሐረርጌና ምዕራብ 
ሐረርጌ፣ ምሥራቅ ሸዋ በከፊል ናቸው። የዝናብ እጥረቱ 
በእንስሳቱ ላይ ያስከተለው የሞት ጉዳት ሙሉ ለሙሉና 
በከፊል በሚባል ደረጃ ይገለጻል።አካባቢዎቹ ዝናብ አጠር 
በመሆናቸው ከብት አርቢው ማህበረሰብ ለእንስሶቹ 
የግጦሽ ሳርና ውሃ ፍለጋ ከአንዱ ቦታ ወደ ሌላ ቦታ 
መዘዋወር ባህሉም ልምዱም አለው። 

በዚህ አመት ያጋጠመው የዝናብ እጥረት ግን 
ከአቅማቸው በላይ ሆኖበታል። በመጠኑም ቢሆን ማትረፍ 
የቻሉት የቆየውን ልምዳቸውን በመጠቀም እንስሶቻቸውን 
ይዘው ከመኖሪያ ቀዬያቸው ለቀው የግጦሽ ሳርና ውሃ 
ለማግኘት በመሄድ ባደረጉት ጥረት ነው።ለአብነትም 
ምሥራቅ ባሌ ላይ የነበሩት ከፍ ወዳለ ስፍራ ወደሚገኙት 
ባሌና ሐረርጌ፣ የቦረና አካባቢዎች ደግሞ የደቡብ ክልሉ 
ኮንሶ አካባቢ በመሄድ ከብቶቻቸውን ከእልቂት ለማትረፍ 
የሚችሉትን አድርገዋል። እንዲህ ያለውን መንገድ 
ያልተጠቀሙት ናቸው በጣም የተጎዱት።

የዝናብ እጥረት መከሰት ከደን መመናመን ጋር 
የሚያያዝበት አጋጣሚ በመኖሩ እንዲህ ያለው ሁኔታ 
አካባቢው ላይ ወቅቱን የጠበቀ ዝናብ ላለመጣሉ ምክንያት 
ሆኖ እንደሆን አቶ ደመቀ ላቀረብኩላቸው ጥያቄ በሰጡት 
ምላሽ፤ በአካባቢዎቹ የሰብል እርሻ ሥራ የተለመደ 
አለመሆኑን ጠቅሰው፣ ደን መንጥሮ ለእርሻ የማዋል ባህል 
የለም ይላሉ። በመሆኑም ችግሩ ከደን መመናመን ጋር 
የተያያዘ አይደለም፤ ከምሥራቅ አፍሪካ የሰሀራ በረሃ ወላፈን 
ጋር ተያይዞ የተፈጠረ ተጋላጭነት ነው ሁኔታውን አስከፊ 
ያደረገው ሲሉ ያብራራሉ።

በዝናብ እጥረት ምክንያት በተከሰተው ድርቅ 
በአካባቢዎቹ የደረሰውን ጉዳት የሚከታተል ከተለያዩ 
ክፍሎች የተውጣጣ አባላት የተካተቱበት የቴክኒክ ኮሚቴ 
ተዋቅሮ እየተሠራ መሆኑን የጠቆሙት አቶ ደመቀ፣ ሙሉ 
መረጃውን ማቅረብ ባይቻልም ጉዳቱ አካባቢን ለቆ እስከ 
መሄድ ደረጃ የደረሰ ነው ብለዋል።

እንደ አቶ ደመቀ ገለጻ፤ መንግሥትም በአካባቢዎቹ 
የደረሰውን ጉዳት እንደተገነዘበ ተጋላጭ በሆኑት አካባቢዎች 
ለመድረስ ጥረት አድርጓል። በተለይ ደግሞ በከፍተኛ ሁኔታ 
በተጎዱት አካባቢዎች ላይ ርብርብ አድርጓል። ችግሩን 
ሙሉ ለሙሉ መቀልበስ ባይቻልም ለመቀነስ ተከታታይ 
ሥራዎችን ሠርቷል። የችግሩ ስፋትና የመንግሥት አቅም 
ውስን መሆን ድጋፉን ፈታኝ አድርጎታል። 

በዚህ ወቅት በአብዛኛው የአገሪቱ ክፍሎች የመኸር 
የግብርና ሥራ የሚከናወን መሆኑን ጠቅሰው፣ የግብርና 

ምርቶች ተረፈ ምርት በግዥ እንኳ ለማግኘት ተግዳሮት 
ማጋጠሙን ይገልጻሉ፤ ተረፈ ምርቱን ለማግኘትም 
ከፍተኛ ጥረት ማድረግን ይጠይቃል፤ ይህም ሆኖ ጥረቱ 
አልተቋረጠም ሲሉ ያብራራሉ። ረጂ አካላት፣ አርሶ አደሩና 
የተለያዩ የማህበረሰብ ክፍሎች በድጋፉ ከፍተኛ ርብርብ 
ባያደርጉ ችግሩን በመንግሥት አቅም ብቻ ለመፍታት 
አስቸጋሪ እንደነበር ተናግረዋል። 

የከብት መኖ ወደ ተጎጂ አካባቢዎች ይጓጓዝ የነበረው 
ከመሀል አገር ከሱሉልታና ከባሌ አካባቢዎች ነበር። 
መኖ ሲቀርብ፣ ለመጠጥ የሚሆን ውሃ አቅርቦት ችግር 
ያጋጥማል። ውሃ በቦቴ በማጓጓዝ ለሁሉም ለማዳረስ ደግሞ 
አስቸጋሪ ነበር። ወራጅ ወንዝ በአካባቢዎቹ አለመኖሩ 
ችግሩን ይበልጥ ፈታኝ አድርጎታል። 

ቦረና ዞን 13 ወረዳዎች አሉት። ወረዳዎቹን አቋርጦ 
የሚያልፍ ወንዝ ግን የለም።አማራጩ የግጦሽ ሳርና 
ውሃ ወደሚገኝባቸው አካባቢዎች እንስሳቱን ይዞ መሄድ 
ነው።በተፈጥሮ ያጋጠመን ችግር ለመቋቋም የማይቻል 
በመሆኑ የነበረው አመራጭ አቅም የፈቀደውን ድጋፍ 
ማድረግ ነው። በዚህ መልኩ ሥራዎች ባይሠሩ ኖሮ 
ለተረፉት እንስሳት ተደራሽ መሆን አይቻልም ነበር።

የአካባቢው ችግር ከተፈጥሮ ጋር የተያያዘ በመሆኑ 
እየተደረገ ባለው ድጋፍ ዘላቂ መፍትሄ ለማምጣት አስቸጋሪ 
እንደሆነ መረዳት ይቻላል። ችግሩ ከአቅም በላይ ቢሆንም 
የክልሉ መንግሥት በመኖ ልማቱ የሚችለውን በማድረግ 
ድጋፉን አጠናክሯል። 

አቶ ደመቀ እንዳስረዱት፤ ክልሉ በየአካባቢዎቹ የመኖ 
ልማት ሥራ በማከናወን ችግሩን ለመቅረፍ ጥረት እያደረገ 
ይገኛል። በክልሉ መንግሥት ‹‹ላይቭስቶክ ፊድ ኢኒሼቲቭ 
ኦፍ ኦሮሚያ ሪጅን›› የሚል ፕሮግራም ተቀርጾ መጠነ ሰፊ 
ሥራ በመከናወን ላይ ይገኛል።በእስካሁኑ እንቅስቃሴም 
በቦረና ዞን ኤልወያ በተባለ ወረዳ ውስጥ የምንጣሮ ሥራ 
ተከናውኖ 60ሺ ሄክታር መሬት ላይ ለከብቶች መኖ 
የሚውል ልማት ማከናወን ተችሏል። ልማቱ የተከናወነው 
በወል መሬት ላይ ሲሆን ከዚሁ ሄክታር ላይ አንድ ዙር 
የለማ መኖ ተሰብስቧል። 

በተጨማሪ በወረዳው ሰገን በተባለ ቀበሌ ላይ ደግሞ 
በ198 ሄክታር መሬት ላይ ልማቱ የተከናወነ ሲሆን፣ 
30 ሄክታር በመስኖ፣ ቀሪው 168 ሄክታር በዝናብ ነው 
የለማው። በባሌ ዞን ደሎመና ወረዳ ውስጥ በወል መሬት 
ላይ 43ሺ ሄክታር በዝናብ በመልማት ላይ ይገኛል። 120 
ሄክታር ደግሞ በመስኖ ለምቶ ምርት ተገኝቷል። 

ጉጂ ዞን ሊበን ወረዳ ውስጥ ሦስት ሺ 440 ሄክታር 
በወል መሬት ላይ፣ 66ሄክታር ደግሞ በገበሬ ማሳ ላይ 

በዝናብ እየለማ ይገኛል። በአርሲ ዞን በስድስት ወረዳዎች 
ውስጥ 125ነጥብ ሦስት ሄክታር ላይ ለምቶ ጥቅም ላይ 
ውሏል። በምዕራብ አርሲ ዞንም የመንግሥት ይዞታ 
በሆነው ሦስት መቶ ሄክታር ላይ እየለማ ሲሆን፣ ከዚህ 
ውስጥ በ40 ሄክታሩ ላይ የዘር ብዜት ልማት እየተከናወነ 
ይገኛል። በቀሪው 260 ሄክታር መሬት ላይ ደግሞ መኖ 
እየለማ ነው። በጥቅሉ በተቀረፀው ፕሮግራም ወይንም 
በኢኒሼቲቩ 107ሺ249 ነጥብ 3 ሄክታር የእንስሳት መኖ 
ልማት ተከናውኗል። 

በዝናብ እጥረቱ በተከሰተው ድርቅ የተጎዱትን 
እንስሳት ለመታደግ በዚህ መልኩ እየተደረገ ካለው ጥረት 
ጎን ለጎን የዚህ የክረምት ወቅት የግጦሽ ሳር እንዲገኝ እድል 
የሚፈጥር መሆኑን ጠቅሰን ይህን ተከትሎ የታየ መሻሻል 
ታይቶ ስለመሆኑም አቶ ደመቀን ጠየቀናቸው  በሰጡት 
ምላሽ፤ ይህ የክረምት ወቅት አካባቢውን የሚሸፍን 
አይደለም ብለዋል። በድንበር አካባቢ ከሚገኝ እርጥበት 
በስተቀር አካባቢው ላይ በመስከረምና ጥር ወራት አነስተኛ 
ዝናብ እንደሚጠበቅ፣ ሚያዝያና ግንቦት ወራት ደግሞ 
በተሻለ ዝናብ እንደሚያገኙ ነው ያመለከቱት። 

አሁን ባለው ሁኔታም በነዚህ በተጠቀሱት ወራት 
ካልሆነ የተፈጥሮ ጉዳይ በመሆኑ በክረምቱ የግጦሽ ሳር 
ለማግኘት ተስፋ የሚደረግ ነገር እንደሌለም ተናግረዋል። 
ባለፈው ሚያዝያ ወር ላይ አጥጋቢ ባይሆንም ጥቂት 
ዝናብ ጥሎ  በመጠኑም ቢሆን በአካባቢው እርጥበት 
ታይቶ እንደነበር አስታውሰው፣ ለዚህም ነው መንግሥት 
አማራጭ ለሌላቸው በተለያየ ድጋፍ ተደራሽ እየሆነ ያለው 
ሲሉ አብራርተዋል።

የቢሮው የእንስሳት መኖ ልማት አጠቃቀም ባለሙያ 
አቶ አበራ ከተማ በበኩላቸው  እየተደረገ ካለው ድጋፍ 
በተጨማሪ ከብቶቹ በራሳቸው ከአየር ንብረቱ ጋር ተላምዶ 
በመኖር ያላቸው አስተዋጽኦ ከፍተኛ መሆኑ በመጠኑም 
ቢሆን ከብቶቹን ለማዳን የተደረገውን እንቅስቃሴ 
እንዳገዘው ተናግረዋል። ችግሩ ሰፊ አካባቢዎችን የሸፈነ 
መሆኑን ጠቅሰው፣ ድጋፉ በሚፈለገው ልክ አጥጋቢ ነው 
ለማለት እንደሚያስቸግርም ጠቁመዋል።

ርብርቡ ባይኖር ጥቂቶችንም ማትረፍ እንደማይቻልም 
ጠቅሰው፣ በደርቁ ምክንያት ከብቶች ማለቃቸው ጉዳቱ 
ለአርብቶ አደሩና ለክልሉ ብቻ ሳይሆን፣ አገራዊ እንደሆነም 
አመልክተዋል።

እንደ አቶ አበራ ገለጻ፤ የቦረና አካባቢ ከብቶች ዝርያ 
በጣም ተፈላጊ ነው። ከዚህ  በተጨማሪም በወተትና በስጋ 
ምርታቸው የታወቁና እውቅናቸውም እስከ ኬንያ ታንዛኒያ 
የዘለቀ ነው። ከብት በማርባት ለገበያ ማቅረብ የሚፈልጉ 
አካላትም የቦረና አካባቢን ይመርጣሉ። የዝናብ እጥረቱ 
ባስከተለው ድርቅ የአካባቢው ከብቶች መጎዳታቸውና 
እልቂቱም ሰፋ ያለ መሆኑ ኢኮኖሚያዊ ጫናው ከአካባቢው 
ማህበረሰብ ባለፈ በአገር ደረጃም ሊገለጽ የሚችል ነው። 

በክልሉ መንግሥት እየተደረገ ያለው ድጋፍ ሙሉ 
ለሙሉ ይሸፍናል የሚል እምነትም አይጣልም ያሉት አቶ 
አበራ፣ ተፈጥሮ ካላገዘ ችግሩን ለመፍታት የሚደረገውን 
ጥረት ፈታኝ እንደሚያደርገው አስታውቀዋል። 
በአካባቢው ዝናብ በሚጠበቅባቸው ወቅቶች ዝናብ ከጣለ 
ችግሩ ይቃለላል ተብሎ እንደሚጠበቅም አስታውቀዋል።

ችግሩ የገዘፈ ስለመሆኑ መገናኛ ብዙኃንም በተለያዩ 
ጊዜያት ይዘዋቸው በወጡ ዘገባዎች ጠቁመዋል። 
በሚሊዮን የሚቆጠሩ ከብቶችን ገድሏል፤ የሰው ሕይወት 
ባያጠፋም ለመፈናቀል ዳርጓል። ከብቶቹን ወደ አጎራባች 
የክልሉ ዞኖችና ወደ ደቡብ ክልል አካባቢዎች በማሸሽ 
ከእልቂት መታደግ ባይቻል ኖሩ የከብቶቹ እልቂት በእጅጉ 
ከፍተኛ ሊሆን በቻለ ነበር። 

በተፈጥሮ ጫና ውስጥ የወደቁትን ስምንቱ የኦሮሚያ 
ክልል ዞኖች ለመታደግ ጥረቶቹ መጠናከራቸው ተገቢ 
ነው። ድርቁ ያስከተለውን ችግር ለመፍታት የሚደረገው 
ጥረት አሁንም ተጠናክሮ መቀጠል አለበት፤ የክልሉ 
መንግሥት ብቻ ሳይሆን የፌዴራል መንግሥቱ ለጋሾችና 
በተለይም በእንሳስት ሀብት ላይ የሚሠሩ አካላት 
ኃላፊነትም ጭምር ነው እንላለን።

በድርቅ በሚሊዮን የሚቆጠሩ ከብቶች ማለቃቸውን መረጃዎች ያመለክታሉ፤

አስኳላ 
ጽጌረዳ ጫንያለው 

በአሸባሪ ቡድኑ የወደሙ ትምህርት ቤቶችን የማቋቋም ጥረት 

በአሸባሪነት የተፈረጀው የሕወሓት ቡድን በተለይም 
በሰሜኑ ኢትዮጵያ ላይ ያደረሰው ጉዳት ተዘርዝሮ 
የሚያበቃ አይደለም። የሰው ሕይወትን ጨምሮ ብዙ 
ተስፋ ሰጪ ሕልሞችን አጨናግፏል። የተረጋጋ የመማር 
ማስተማር ሥራ ጭምር እንዳይኖር አድርጓል። በእርግጥ 
ይህንን አጸያፊ ተግባር እንዲከውን ያደረገው የትምህርት 
ኃያልነትን አገር የማዳኑን አላማ ስለሚረዳ ነው።  

አገር ጠል ለሆነ ቡድን ደግሞ ትምህርቱ 
እንዳይቀጥል ማድረጊያ መንገዶችን መከተል ግድም ነው 
ግብም ይሆናል። በዚህም ንብረቶችን ከመዝረፍ ባለፈ 
አውድሟቸዋል። አልፈርስ ያለውን ደግሞ ጣሪያቸውን 
ሳይቀር ነቃቅሎ በታትኖታል። ከማጥፋቱ በተጓዳኝ 
ሕዝብ በእውቀት በልጽጎ አገርን አሻጋሪ እንዳይሆን 
ያደረገበት ቅጽበት ከሁሉም እንደሚልቅም የተለያዩ 
በትምህርት ዘርፉ ላይ የተሰማሩ ምሁራን ይናገራሉ። 
ምክንያቱም እርሱ ተረጋግቶ የመማርን ሁኔታን ጭምር 
ድንገት እየተነሳ የሚያደፈርስ ነው። 

በአማራ ክልልና አፋር ክልሎች የወደሙ 
ትምህርትቤቶች ደግሞ ለዚህ ድርጊቱ ዋና ማሳያ ናቸው። 
ይሁን እንጂ የሕወሓትን ሴራ እንዲከሽፍ ብዙ ተግባራት 
እየተከናወኑ መሆናቸውን አይተናል።  ሰሞኑንም 
የወደሙ ትምህርት ቤቶችን ዳግም  በተሻለ ደረጃና 
ጥራት ለመገንባት  የመሠረት ድንጋይ ተጥሏል። ለዚህ 
ደግሞ  የፌዴራልና የክልል መንግሥስታት እንዲሁም 
ማህበረሰቡና በውጭ የሚኖሩ ኢትዮጵያውያን ትልቁን 
ድርሻ ወስደዋል። 

የአዲሲቱ ኢትዮጵያ መጀመሪያ ምዕራፍ  
የትምህርቤት ግንባታ አካል የሆነው ይህ ሥራ  በአፋር 
ክልል አደአር ወረዳ በደርሳ-ጊታ ሁለተኛ ደረጃ 
ትምህርትቤትና በደሴ ሆጤ ሁለተኛ ደረጃና መሰናዶ 
ትምርትቤቶች እንደማሳያነት ከሰኞ ጀምሮ ይጀመራል። 
ከጉዳዩ ጋር በተገናኘ በመድረኩ የተገኙት የአፋርና 
አማራ ክልል ርዕሰ መስተዳድሮች እንዲሁም የትምህርት 
ሚኒስትርና የቢሮ ኃላፊዎች እንዲሁም መምህራን 
ሀሳባቸውን አስተላልፈዋል።

የሆጤ ሁለተኛና መሰናዶ ትምህርትቤት የፊዚክስ 
መምህሩ ኡመር መሀመድ አንዱ ሲሆኑ፤ 29 ዓመታትን 
በመምህርነት አገልግለዋል። ብዙ መንግሥታትንም 
በመምህርነትና በትምህርት አይተው አሳልፈዋል። እንደ 
ሕወሓት ጨካኝና አገር ጠል ቡድን አይተው እንደማያውቁ 
ይናገራሉ። በሕይወታቸው ገጠመኝ የሚሉት ፈተናም 
አሁን የተደረገውን ጦርነት ላይ የገጠማቸው ነው። 
ይህንን ሴራ ለማክሸፍም መምህር ቢሆኑም ታግለዋል፤ 
ቁስለኛ ተሸክመው አግልለዋል። ውሃና ምግብ አቀባይም 
ሆነዋል። ነገር ግን በቻሉት ልክ ቢደክሙም የፈለጉትን 
አለማሳካታቸው ያስቆጫቸዋል። 

‹‹ሕወሓት ሰውኛ ባህሪ የሌለው ነው። ሰውን 
በሰውነቱ የማያከብርም ቡድን እንደእርሱ አላየሁም። 
ምክንያቱም እርሱ ያሰማራው ወታደር ተብዬ የ19 ዓመት 
ልጅ  የ80 ዓመት አዛውንት ይደበድባል። ከዚያም አልፎ 
ሴቶችን ይደፍራል፤ ሕፃናትን ያሰቃያል። በቃ ያላደረሰው 
ስቃይ አልነበረም። እናም መፈጠሬንም ማወቄንም 
የጠላሁበት ጊዜ ቢኖር ይህ ወቅት ነው›› የሚሉት መምህር 
ኡመር፤ ለጭካኔው ምላሹ ጨካኝነት ሳይሆን ተለውጦ 
ማሳየት እንደሆነ የሚያሳዩ ተግባራት መጀመራቸው እጅግ 
የሚያስደስት እንደሆነ ያነሳሉ። 

በወራሪው ሕወሓት ቡድን ጉዳት የደረሰባቸው 10 
ትምህርት ቤቶች በደሴ ከተማ ብቻ ሊገነቡ እንደሆነ 
ሲሰሙ የእነርሱ ትምህርትቤት ደግሞ የመጀመሪያው 
መሆኑ ደስታን እንደፈጠረባቸው የገለጹት መምህሩ፤  
ጅማሮው እንደዚህ ቀደሙ ለይስሙላና ጊዜ መቁጠሪያ 
እንዳይሆን ይላሉ። ለዚህ ደግሞ መነሻቸው ያደረጉት 
ኮምፒዩተር ሊመጣላችሁ ነው ተብለው እስካሁን 
አለመድረሱን በማንሳት ነው። ትምህርትቤቶች አሁን ላይ 
ከግንባታው በላይ የቤተሙከራ ቁሳቁሶች ያስፈልጓቸዋል። 
ምክንያቱም ግማሹ ሲወሰድ ሌላው ተሰባብሯል። የቀረ 
መጠቀሚያም የለም። ስለሆነም ተማሪዎችን በንድፈ 
ሀሳብ ትምህርት ብቻ እያስቀጠልን እንገኛለን። እናም ይህ 
በአፋጣኝ መመለስ እንዳለበትም ገልጸዋል። 

የ12ኛ ክፍል ተፈታኞች ዳግም ችግር ውስጥ 
እንዳይገቡ መንግሥት ዳግመኛ ግንባታውን እንዳሰበ 
ሁሉ በጁንታው የወደመብንን ቤተሙከራ  ቢያሟላልን 
መልካም ነው ያሉት መምህር ኡመር፤ እንደመንግሥት 

ካልተቻለ ረጂ ድርጅቶች እንዲያደርጉት ዕድሉ ሊመቻች 
እንደሚገባም አስገንዝበዋል። መምህራንም ትግላቸውን 
እንደዚህ ቀደሙ መሰዋዕት ጭምር ከፍለው ማስቀጠል 
አለባቸው። በተለይ ጊዜው የወደመውን መመለስ ላይ 
ያተኮረበት ስለሆነ ያላሰለሰ ጥረት ማድረግ ይኖርባቸዋል። 
የክልሉን ክብር ዳግመኛ የሚመልሱት ይህንን ሲያደርጉም 
እንደሆነ ያስረዳሉ። 

የትምህርት ሚኒስትሩ ፕሮፌሰር ብርሃኑ ነጋ 
በበኩላቸው እንዳሉት፤ ወያኔ ትምህርትቤቶችን 
ቢያፈራርስም በጥይት ሳይሆን የተሻለውን በማሳየት 
እንዋጋዋለን። ለዚህ ደግሞ ትምህርትቤቶችን በተሻለ 
መንገድ መገንባቱ አንዱ ይሆናል። እነዚህ ትምህርት ቤቶች 
ሲገነቡ የልጆች እውቀት መቅሰሚያና መጫወቻ ብቻ 
ሆነው አይደለም። ከዚያም የላቀ ተግባር እንዲኖራቸው 
ተደርገው ነው። ከእነዚህ መካከልም አንዱ ማህበረሰቡ 
የሚገለገልባቸው የእውቀትም የአገልግሎትም ማዕከል 
ሆነው ነው። 

ተማሪዎች ተፈትነው ቢወድቁ እንኳን የማይጥላቸውን 
እውቀት የሚጨብጡበትም ይደረጋል። ምክንያቱም 
ትምህርት ቤቶቹ የተግባርና የሙያ ትምህርትቤቶችን 
ያካተቱ ተደርገው ይገነባሉ። እናም ተማሪዎች 
ኮሌጅ አለያም ዩኒቨርሲቲ መግባት ሳይጠበቅባቸው 
ከማህበረሰቡ ጋር ተቀላቅለው ራሳቸውንና ቤተሰባቸውን 
እንዲሁም አገራቸውን የሚጠቅሙበትን ዕድል ያገኛሉ። 
ከማህበረሰቡ ጋርም ተቀላቅለው የራሳቸውን ሥራ 
ይሠራሉ ብለዋልም። 

 በአሸባሪው ሕወሓት ውድመት የተፈፀመባቸውን 
ትምህርት ቤቶችን ለመገንባት ከተለያዩ ባለድርሻ አካላት 
ጋር ውይይት እንደተደረገ የገለጹት ሚኒስትሩ፤ በ27 
ዓመታት የትምህርት ተቋማት ግንባታ ቢከናወንም 
ከቁጥር የዘለለና የሚጨበጥ ሥራ አልተከናወነም። 
በተለይም የጥራትና የትውልድ ቀረፃ ጉዳይ ትኩረት 
ተነፍጎት ቆይቷል። እናም ይህንን በሚያመጣ መልኩ 
አሁን የሚሠሩት ትምህርትቤቶች ይገነባሉ ብለዋል። 

የትምህርት ቤቶቹ ዘረፋና ውድመት በአገርና ሕዝብ 
ላይ ከፍተኛ ኪሳራ ያስከተለ ቢሆንም ችግሩን እንደ 
መልካም አጋጣሚ በመውሰድ ለተሻለ ግንባታ ዕድሉን 
መጠቀም ይገባል የሚሉት ፕሮፌሰር ብርሃኑ፤  የትምህርት 
ቤቶቹ መልሰው ሲገነቡ ለመማር ማስተማር ሂደቱ 
እንዲሁም ለተማሪዎች ምቹና ማራኪ እንዲሆኑ ተደርገው 
ነው። የግንባታ ዲዛይናቸውም እንደየአካባቢው መልክአ 
ምድር፣ የማህበረሰቡ የአኗኗር ዘይቤ እና እሴቶቻቸውን 
የተከተሉ እንደሚሆኑም ይናገራሉ። 

እንደ ፕሮፌሰር ብርሃኑ ገለጻ፤ አሸባሪው ሕወሓት 
በወረራ በቆየባቸው በአማራና አፋር ክልሎች ከ1 ሺህ 
በላይ ትምህርት ቤቶችን ሙሉ ለሙሉ አውድሟል። 
በአፋር ከ65 በላይ ትምህርትቤቶች ሙሉ ለሙሉ 
ጠፍተዋል። ስለሆነም ለእርሱ ምላሻችን የሚሆነው 
የተሻለውን ገንብቶ ማሳየት ብቻ ነውና ተግባሩ 
ተጀምሯል። በዚህም እስከሚቀጥለው ዓመት መጨረሻ 
200 ትምህርትቤቶች ተገንብተው ይጠናቀቃሉ። በሁለቱ 
ክልሎች በሽብር ቡድኑ የወደሙ ከ1300 በላይ የትምህርት 

ተቋማት በቀጣዮቹ አራት ዓመታት ውስጥ ሙሉ በሙሉ 
በመገንባት ወደ አገልግሎት የሚገቡ ሲሆን፤ በሁለቱ 
ክልሎች በኢትዮጵያ ትረስት ፈንድ ወጪ የተደረገባቸው 
አራት ትምህርት ቤቶች ደግሞ ከሰኞ ጀምረው ሥራቸውን 
የሚጀምሩ ይሆናሉ። 

የትምህርትቤት ግንባታው በመጀመሪያና ሁለተኛ 
ደረጃ ብቻ እንደማያበቃ የጠቀሱት ፕሮፌሰሩ፤ አዳሪ 
ትምህርትቤቶችን የመገንባት ሀሳብም አለ። በሁሉም 
ክልሎች አንዳንድ የሚሠራ ሲሆን፤ 13 ደረጃቸውን 
የጠበቁ አዳሪ ትምህርትቤቶችም ይኖሩናል ብለዋል። 
በእነዚህም ሆነ በሌሎች ትምህርትቤቶች ላይ ከዚህ በኋላ 
በፖለቲካ ሹመት የሚገባ ርዕሰ መምህርም እንደማይኖር 
ተናግረዋል። አሁን ላይ 1000 የሚሆኑ ዳይሬክተሮች 
እየሰለጠኑ እንደሆነም አስረድተዋል።  

በመርሃግብሩ ላይ የተገኙት የአማራ ክልል ርዕሰ 
መስተዳድር ዶክተር ይልቃል ከፋለ በበኩላቸው 
እንደገለጹት፤ አሸባሪው ሕወሓት ንፁሃንን በግፍ 
ከመግደሉ ባለፈ ንብረት በመዝረፍና በማውደም የከፋ 
ግፍ ፈፅሟል። ይሁን እንጂ መንግሥት ኅብረተሰቡንና 
ተቋማትን በማስተባበር በተሻለ ደረጃና ጥራት የመልሶ 
ግንባታ ተግባሩን ጀምሯል። ወደፊትም በዚህ ሁኔታ 
የሚቀጥል ይሆናል። ምክንያቱም ሕወሓትን ማሸነፍ 
የሚቻለው አንድ ሆኖ በመስራትና በመማር ብቻ ነው።

ኅብረተሰቡ አንድነቱንና ሰላሙን በጋራ ጠብቆ 
የኢትዮጵያን ልማት ማስቀጠል ከቻለ የሕወሓት ሀሳብ 
ድል ይመታል። ትምህርት ቤቶች ብቁና አምራች፣ አገር 
ወዳድ ዜጋን መፍጠር ከቻሉም እንዲሁ። ለዚህ ደግሞ 
የትምህርት ቤቶች በጥራት መገንባት በር ከፋች ነው። 
የተሠበረውን ስነልቦናችንንም የምንጠግንበት ይሆናል።  
ለዚህ ግን ያላሰለሰ ጥረት ያስፈልጋል። እናም እንደክልል 
ከመቼውም ጊዜ በላይ ትኩረት ተሰጥቶ ይሠራል ብለዋል። 

‹‹የክልሉ ትምህርት ቤቶች ከ84 በመቶ በላይ ከደረጃ 
በታች ናቸው። ይህንን ደግሞ አሁን ጀምረነዋል በቀጣይም 
በጠነከረ ክንድ ተባብረን የምናሻሽለው ይሆናል›› ያሉት 
ዶክተር ይልቃል፤ ትምህርትቤት ብቻ መገንባት በራሱ 
ግብ አይደለም። አጋዥ ሥራዎችን ይፈልጋል። አንዱ 
ደግሞ ከትምህርት ቤቱ ግንባታ ጎን ለጎንም ተማሪዎችን 
ወደትምህርት ቤት በማምጣት የተሻሉና ከሌሎች አካባቢና 
ከሌሎች ተማሪዎች ጋር ተወዳዳሪ ማድረግ ነው። ጥራቱ 
ላይ ትኩረት ያደረገ ትምህርትም መስጠት ነው። እናም 
ከመምህራን እስከ አስተዳደሩ ድረስ በቅንጅት መሥራት 
ይጠበቃል። ማህበረሰቡም እንደሚያግዘን እምነት አለኝ። 
ስለዚህም አሁን እየተደረገ ያለውን እንቅስቃሴ ማጠንከር 
እንደሚገባ አስረድተዋል። 

የአፋር ክልል ርዕሰ-መስተዳድር አቶ አወል አርባ 
በበኩላቸው፤ አሸባሪው ሕወሓት ወረራ ፈጽሞባቸው 
በነበሩ አካባቢዎች አዛውንት፣ ሕፃናት፣ አካል ጉዳተኞችና 
ሴቶች ከፍተኛ ጉዳት ደርሶባቸዋል። ከዚያም ጎን ለጎን 
የወደፊት ተስፋ የሚሆኑ ተማሪዎች የሚፈሩበትን 
ትምህርትቤት አውድሟል። ከዚህ አኳያ በክልሉ 
ውድመት የደረሰባቸው የትምህርት ተቋማት ብዙ 
እንዲሆኑ ማድረጉን አብራርተዋል። 

ርዕሰ መስተዳድሩ ሀጂ አወል እንደሚሉት፤ 
ከጦርነት ሁሉ ከባዱ ጦርነት ራስን ማሸነፍ ነው፣ ለዚህ 
ማሸነፊያው ደግሞ እውቀት ብቻ ነው። እውቀት ደግሞ 
ከትምህርት ቤት እንጂ ከሌላ የሚቀሰምበት መንገድ አናሳ 
ነው። እናም የእውቀት ምሰሶ የሆኑትን ትምህርትቤቶች 
መገንባት ላይ ሁላችንም ርብርብ ማድረግ አለብን። 
ዓለም ያድገው በእውቀት ተመርቶ በተሠራ የለውጥ 
አስተሳሰብ ውስጥ ነው። እኛም ያንን ተከትለን ለመራመዱ 
ትምህርትቤቶቻችንን በጥራት መገንባት የውዴታ 
ግዴታችን ማድረግ ይገባናልም ብለዋል። 

ስኬት ላይ ለመድረስ ትምህርት መሪም አድራሽም 
እንደሆነ የሚናገሩት ርዕሰ መስተዳድሩ፤ በአፋር 
አሁን ሁለተኛ ጦርነት ተጀምሯል። ይህም ድህነትን 
የምንዋጋበትና መሃይምነትን የምናጠፋበት ትምህርት 
ነው። ለዚህ ደግሞ የለውጥ አስተሳሰብ ላይ መሥራት 
ከምንም በላይ ያስፈልጋል። የለውጥ አስተሳሰብ በምርቃና 
ሳይሆን በእውቀት የሚመጣ በመሆኑ ትምህርት ቤቶችን 
እየገነባን የነቃና ዘመኑን የሚመጥን አገር ወዳድ ትውልድ 
መፍጠር እንደሚገባ አስገንዝበዋል። በእነርሱ በኩልም 
ትምህርትቤቱ በአግባቡ ተጠናቆ ለአገልግሎት እስኪበቃ 
ድረስም አስፈላጊውን ድጋፍና ክትትል እንደሚደረግ 
አንስተዋል። 

በአማራ ክልል ከአንድ ሺህ 145 በላይ ትምህርት 
ቤቶች ጉዳት የደረሰባቸው ሲሆን፤ ከ5 ነጥብ 9 ቢሊዮን 
ብር በላይ ውድመት እንደደረሰም ቀደም ሲል በተካሄደ 
ጥናት መረጋገጡን ያነሱት ደግሞ የአማራ ክልል 
ትምህር ቢሮ ኃላፊ ዶክተር ማተቤ ታፈረ ናቸው። 
እርሳቸው እንዳሉት፤ ከ1ነጥብ ዘጠኝ በላይ ተማሪዎችን 
ከትምህርት ገበታቸው የለየውን ሕወሓትን የምናሳፍረው 
ተማሪዎችን በብቃትና በጥራት ስናስተምራቸው ነው። 
ለዚህ ደግሞ የትምህርትቤቶች መልሶ ግንባታ ከምንም 
በላይ ያስፈልጋልና አሁን አሀዱ ማለት ተችሏል። 
እስከፍጻሜውም በጥራትና በክትትል በጊዜው 
እንዲጠናቀቅ ይደረጋል። 

በጦርነቱ ጉዳት የደረሰባቸው በአማራ ክልል ውስጥ 
ከሚገነቡት ሰባት ትምህርት ቤቶች ውስጥ በደቡብ 
ወሎ፣ ደሴ ከተማ አስተዳደር፣ ሰሜን ሸዋ፣ ሰሜን ወሎ፣ 
ዋግ ኽምራና ደቡብ ጎንደር የሚገኙት ሲሆኑ፤ ቅድሚያ 
ተሰጥቷቸው የሚገነቡ ይሆናሉም። እነዚህን ተቋማቶች 
መልሶ መገንባት ብቻም ሳይሆን በተሻለ ደረጃ አሻሽሎ 
በእውቀትና ስነ-ምግባር የታነጸ ብቁ አገር ተረካቢ ዜጋ 
የማፍራት አገራዊ ተልዕኳቸውን መወጣት በሚችሉበት 
ሁኔታ አደራጅቶ ለአገልግሎት ማብቃት እንደሆነም  
ያስረዳሉ። 

ኃላፊው እንደሚሉት፤ ለዚህ ተግባር እውን 
መሆን እጁን የማይዘረጋ ኢትዮጵያዊ ሊኖር አይገባም። 
ምክንያቱም ትምህርትቤት ገነባ ማለት አገሩን አተረፈ፤ 
ወደፊት አሻገረ ነው። እናም ሁሉም አስቦበት ከትምህርት 
ሴክተሩ ጎን ይቁም። እኛም ለመልካም ሥራ መልካም 
ኢትዮጵያውያን አይጠፉምና ለግቡ ይረባረቡ በማለት 
አበቃን። ሰላም!! 



    አዲስ ዘመን   ሰኞ ሐምሌ 18 ቀን 2014 ዓ.ም

ወቅታዊ
ገጽ 10

ወቅታዊና ልዩ ልዩ

«ቤተክርስቲያን እየተቃጠለ መስጊዴ አይነካ፤ መስጊድ 
እየተቃጠለ  ቤተክርስቲያኔ አይነካ ማለት አይቻልም »

አስመረት ብስራት

-	 ሼህ ሀጂ ኢብራሂም ቱፋ የኢትዮጵያ እስልምና 

ጉዳዮች ጠቅላይ ምክር ቤት ፕሬዚዳንት

 ፎ
ቶ

 - 
ገባ

ቦ 
ገብ

ሬ

	የኢትዮጵያ	ሙስሊሞች	ተቋማዊ	ለውጥና	አንድነት	
ሁለተኛ	 ዙር	 አገር	 አቀፍ	 ጉባኤ	 	 በቅርቡ	 ተካሂዷል።	
በወቅቱም	 	 ጉባኤው	 	 የአመራሮች	 ምርጫ	 	 ያካሄደ	
ሲሆን፤	ሼህ	ሀጂ	ኢብራሂም	ቱፋን	ፕሬዚዳንት፣
	 ሼህ	 አብዱል	 ከሪም፤	 ሼክ	 በድረዲን	 እና	 ሼክ	

አብዱላዚዝ	አብዱል	ወሊ	ምክትል	ፕሬዚዳንት	አድርጎ	
መርጧል።	በዕለቱም	ከሁሉም	ክልል	የተውጣጡ	ሰላሳ	
የጠቅላላ	ጉባኤ	አባላት	የተመረጡ	ሲሆኑ	አስራ	አራቱ	 	 	
የሥራ	አስፈፃሚ	ሆነው	ተመርጠዋል።
የኢትዮጵያ	እስልምና	ጉዳዮች	ጠቅላይ	ምክር	ቤት	

ፕሬዚዳንት	ሆነው	የተመረጡትን		ሼህ	ሀጂ	ኢብራሂም	
ቱፋን	 የዛሬው	 የ‹‹ወቅታዊ››	 አምድ	 	 እንግዳችን	
አድርገናችዋል።	መልካም	ንባብ።

አዲስ ዘመን፡- በቅድሚያ ስለተመረጡ 
እንኳን ደስ አሎት ለማለት እወዳለሁ። እስኪ 
ለአንባቢዎቻችን ሼህ ሀጂ ኢብራሂም ቱፋ ማናቸው 
የሚለውን ይግለጹልን?

ሼህ ሀጂ ኢብራሂም ቱፋ፡-	 ታሪኬ	 ሰፊ	 ነው።	
ከብዙ	በጥቂቱ	ለመግለፅ	ያህል	እኔ	የኦሮሚያ	እስልምና	
ጉዳዮች	 ጠቅላይ	 ምክር	 ቤት	 ፕሬዚዳንት	 በመሆን	
ለሦስት	አመት	ተኩል	አገልግያለሁ።	ከዚያ	በፊት	ደግሞ	
የኢትዮጵያ	 እስልምና	 ጉዳዮች	 ጠቅላይ	 ምክር	 ቤት	
የኡለማዎች	ምክር	ቤት	ከሃያ	ስድስቱ	ኡለማዎች	አንዱ	
ነበርኩ።	ሚያዝያ	 	ሃያ	ሦስት	ቀን	2011	ዓ.ም	በሸራተን	
አዲስ	ሆቴል	በተደረገ	ጉባኤ	የኡለማዎች	አባል	በመሆን	
ተመርጬ	ነበር።
የተወለድኩት	በ1941	 ዓ.ም	በአርሲ	 ዞን	 አርባ	ጉጉ	

አውራጃ	 ነው።	በልጀኔቴ	 እኩዮቼ	 የቀለም	ትምህርትን	
ፍለጋ	ሲሄዱ	የእኔ	ምርጫ	ግን	ዲን	(የሃይማኖት	ትምህርት	
ላይ	ማተኮር)	ነበር።	በወቅቱ	የአርባ	ጉጉ	አውራጃ	ከተማ	
የሆነችው	አቦምሳ	ከተማ	ውስጥ	ትምህርት	ቤት	ተከፍቶ	
እኩዮቼ	ሲመዘገቡ	እኔ	ግን	አንድ	ቁርኣንን	በማስተማር	
ከታወቀ	ሼህ	ወደ	መንደራችን	መጥተው	በመስፈራቸው	
እሳቸው	እግር	ስር	ለመማር	ተመዘገብኩ።
ለእስልምና	 ትልልቅ	 ትምህርት	 የተባሉትን	 ፈቄና	

ሀዲስንም	 በአካባቢያችንና	 ከአካባቢያችን	 ርቀው	
ያሉ	 ታዋቂ	 ኡስታዞች	 ዘንድ	 እየተዘዋወረኩ	 ቀራሁ።	
በልጅነቴም	 እንደ	 ዕድሜ	 እኩዮቼ	 ከብት	 አግጃለሁ፤	
እርሻን	አርሻለሁ፤	ብዙ	የገጠር	ልጅ	ሠርቶ	የሚያደገውን	
ሥራ	 በሙሉ	 ሠርቻለሁ።	 የአካባቢዬ	 ልጆች	
የሚጫወቱትንም	ጨዋታ	ተጫውቼ	ነው	ያሳለፍኩት።	
ጥሩ	የልጅነት	ጊዜ	ነበረኝ።
ከአካባቢዬ	 ልጆች	 ጋር	 ለቂራት	 ወደ	 ሐረር	 ሄጄ	

ቀርቻለሁ።	 ከተለያዩ	 ኡስታዞች	 ስር	 ተምሬ	 ቂራቴን	
ከጨርስኩ	በኋላ	በአርሲ	ክፍለ	ሀገር	ለሦስት	አመታት	
አስተምሬያለሁ።	 የዚህ	 መጅሊስም	 ከመጀመሪያዎቹ	
መስራቾች	 አንዱ	 ነኝ።	መነሻዬ	 ግን	 የአርሲ	 ዞን	 በጉና	
ወረዳ	የእስልምና	ጉዳዮች	ሰብሳቢ	መሆን	ነበር።	ከዚያም	
በአውራጃ	ደረጃ	የአርባ	ጉጉ	አውረጃ	የእስልምና	ጉዳይ	
ሰብሳቢ፤	 በመቀጠል	 የአርሲ	 ዞን	 የእስልምና	 ጉዳዮች	
ከፍተኛ	 ምክር	 ቤት	 ሰብሳቢ፤	 በመቀጠል	 የኦሮሚያ	
እስልምና	ጉዳዮች	ጠቅላይ	ምክር	ቤት	ሰብሳቢ	የነበርኩ	
ሲሆን፤	 አሁን	 ደግሞ	 የኢትዮጵያ	 እስልምና	 ጉዳዮች	
ጠቅላይ	ምክር	ቤት	ፕሬዚዳንት	ሆኛለሁ።
ከታች	ጀምሬ	በታሪኬ	እንደምትመለከቱት	በተለያዩ	

ኃላፊነት	 ደረጃዎች	 አልፌ	 የመጣሁ	 ሰው	 ነኝ።	 በዚህ	
ከፍተኛ	የሕይወትና		የሥራ	ልምድ	ያካበትኩኝ፤	በሸሪኣ	
እውቀት	ብዙ	አመታትን	ሳስተምር	የኖርኩ		ነኝ።	ይህንን	
የሕይወት	 	 ልምድ	 እና	 እውቀት	 በመጠቀም	 ኢሰላም	
ሰላም	እንደመሆኑ	ሰላም	ለማስፈን	እሠራለሁ።

አዲስ ዘመን፡- የምርጫ ሂደቱ ምን ይመስል 
ነበር?

ሼህ ሀጂ ኢብራሂም፡- እንደነገርኳችሁ	 ለዚህ	

መጅሊስ	አዲስ	አይደለሁም	ነባር	ነኝ።	ከመሠረቱ	ጀምሮ	
አብሬ	የነበርኩ	ነኝ።	በመካከል	ሂደቱ	ሲበላሽ	አቋርጩ	
ወደ	ሃያ	አመታት	አካባቢ	ከመጅሊሱ	የተገለልኩበት	ጊዜ	
ነበር።	በወቅቱ	አባሽ	የሚባል	ድርጅት	መራሽ	እንቅስቃሴ	
ሲመጣ	በአገራችን	ያልነበረ	ሀሳብ	በመጅሊሱ	ሲንቀሳቀስ	
ሳንግባባ	 ቀረተን	 ትቼው	 ወጥቼ	 ነበር።	 አሁን	 ለውጡ	
ሲመጣ		ልመለስ	ችያለሁ።
ይህ	 የለውጥ	 መንግሥት	 የፍትሃዊነት	 መንግሥት	

እንደመሆኑ	 መጠን	 ሕዝባችን	 መልሶን	 እንድንመረጥ	
አደረገ።	 በዚያ	 መሠረት	 ነው	 ወደዚህ	 የመጣነው።	
ስለምርጫው	ከጠየቅሽኝ	የአሁኑ	ምርጫ	ከሁሉም	ጊዜ	
በላይ	 	 ለየት	 ያለ	 ነበር።	 እንዴት	 ቢባል	 አካታችነት፤	
አቃፊነት	 ያለው፤	 ሁሉንም	 ክልል	 ያካተተ	 ምርጫ	 	
በመካሄዱ	 የተነሳ	 ነው።	 የሁሉም	 ክልል	 ተወካይ	
በውስጡ	የያዘ	ለአንዱ	ያልወገነ	ሁሉንም	ያቀፈ	ምርጫ	
ነው	የተካሄደው።	
በአሁኑ	 ጊዜ	 ያሉ	 አስራ	 አንድ	 ክልሎችና	 ሁለት	

የከተማ	 መስተዳድሮች	 አጠቃላይ	 አስራ	 ሦስት	
ክልሎች	 በአባልነት	 ብቻ	 ሳይሆን	 በሥራ	 አስፈፃሚነት	
የተካተቱበት፤	ፍትሃዊ	የሆነ	ምርጫ	እንዲደረግ	ሁሉም	
ራሱን	መጥቶ	የሚያነብበት	የራሱን	ተወካይ	የሚያይበት	
ምርጫ	የተካሄደበት	ነበር።
ሲመረጥም	 ሁሉም	 ክልል	 የራሱን	 ተወካይ	 ልኮ፤	

የራሱ	ተወካይም	ለሥራ	አስፈፃሚ	 የሚሆነውን	ከራሱ	
ውስጥ	 መርጦ	 ለፌዴራል	 አስተላልፎ፤	 የየክልሉ	
ተወካይ	 አንድ	 ላይ	 በመሆን	 የኢትዮጵያ	 እስልምና	
ጉዳዮች	ጠቅላይ	ምክር	ቤት	ተብሎ	የሚጠራ	ስብስብ	
ተዋቅሯል።
ከዚህ	 በፊት	 በዚህ	 መልክ	 ምርጫ	 ተካሂዶ	

አያውቅም።	ሂደቱም	ያለ	ምንም	መንጫጫት	ያለ	ምንም	
ውጣ	ወረድ	ሁሉም	የአገራችን		ኡለማዎች፤	የአገራችን	

ባለሀብቶች፤	 የአገራችን	 ወጣቶች፤	 የአገራችን	 ሴቶች	
ተወካዮች	ባሉበት	እንዲያውም	ታዋቂ	ግለሰቦች	ባሉበት	
ተደርጓል።	 የራሱ	 	 አስመራጭ	ኮሚቴ	ተቀምጦ	በራሱ	
ኮሚቴ	አስመራጭነት	ተመርጦ	ስልጣኑን	የተረከበ	አካል	
ነው	እዚህ	ያለው።	ግልፅና	ምንም	መሸፋፈን	የሌለበት	
የተሳካ	 የተባለለት	 የምርጫ	 ሂደትን	 ነበር	 ያሳለፍነው።	
ይህም	ለምክር	ቤቱ	አዲስ	ልምምድ	ነው።

አዲስ ዘመን፡- የስልጣን ርክክቡስ ምን መልክ 
ነበረው?

ሼህ ሀጂ ኢብራሂም፡- የስልጣን	ርክክቡ	ጅማሮ	
ላይ	እያለ	ነው	ወደ	ጽሕፈት	ቤታችን	የመጣችሁት።	ያው	
ርክክቡ	 ተጀምሯል።	 ይህ	 ሲባል	 የቀድሞ	 	 የኢትዮጵያ	
እስልምና	 ጉዳዮች	 ጠቅላይ	 ምክር	 ቤት	 ምክትል	
ፕሬዚዳንት	 ዶክተር	 ጂላን	 ከድር	 ቢሮውን	 አዳራሹን	
የሥራ	ሂደቱን	በሙሉ	በደስታ	አስረክበዋል።	የተቀሩት	
ያላስረከቡት	ወደ	ሀጂ	የሄዱ	አሉ፤	አገር	ውስጥ	ሆነው	
ሰምተው	ይሁን	ባለመስማት	ያልቀረቡም	አሉ።	እነዚህ	
አካላት	 በሰላማዊ	 አካሄድ	 መጥተው	 የሥራ	 ርክክብ	
እንዲያደርጉ	ደብዳቤ	እየተፃፃፍን	እንገኛለን።
	የመጀመሪያው	ሂደት	ላይ	የስልጣን	ርክክብ	ሂደቱ	

ተጠናቋል	 ባይባልም	 አሁን	 ባለው	 ሁኔታ	 በሰላማዊ	
አካሄድ	 የርክክብ	 ሂደቱ	 እየተጓዘ	 መሆኑን	 ለመግለፅ	
እወዳለሁ።

አዲስ ዘመን፡-  አዲሱ አመራር በቀጣይ 
ሙስሊሙን ማኅበረሰብ አንድ አድርጎ ለመሄድ 
ምን አስቧል?

ሼህ ሀጂ ኢብራሂም፡-	ሙስሊሙን	ማኅበረሰብ	
አንድ	 አድርጎ	 ማስቀጠል	 ከአዲሱ	 አመራር	 አላማዎች	
መካከል	አንዱ	ነው።	ይህ	ትልቁና	ዋነኛው	አላማችንን	
ለማስቀጠል	 ምንም	 ቅድመ	 ሁኔታ	 አይኖርም።	 ይህ	
አዲስ	 ወደ	 ኃላፊነት	 የመጣው	 አካል	 ከዚህ	 ቀደምም	

ከፍተኛ የሕይወትና  
የሥራ ልምድ 
ያካበትኩኝ፤ 

በሸሪኣ እውቀት 
ብዙ አመታትን 

ሳስተምር የኖርኩ  
ነኝ። ይህንን 

የሕይወት  ልምድ 
እና እውቀት 

በመጠቀም ኢሰላም 
ሰላም እንደመሆኑ 
ሰላም ለማስፈን 

እሠራለሁ

“
“



ወቅታዊ

ወቅታዊና ልዩ ልዩ

ለአንድነት የቆመ ለአንድነት የሚታገልና ሙስሊሙን 
አንድ ለማድረግ የሚሠራ ነው። አዲሱ ምክር ቤት ወደ 
ስልጣን ሳይመጣም ለአንድነት ሲጨነቅ የቆየ ነው። 

በሙስሊሙ ማኅበረሰብ ላይ ያለፉት ሥርዓቶች 
የጣሉብን ጠበሳ አለ፤ ሙስሊሙን አከፋፍሎ የተለያየ 
ታርጋ ለጥፎበት፤ የተለያየ ስያሜ ሰጥተውት ከፋፍለህ 
ግዛ እንደሚባለው ሁሉ እኛን ከፋፍሎ ለመግዛት 
ያልተሠራ ሥራ፤ ያልተገለበጠ ድንጋይ አልነበረም።

እኛ አመጣጣችን ትልቁና ዋነኛው ያንን ጠባሳ 
ለማከም ነው፤ ያንን በሽታ ለማዳን ነው። አይደለም 
ሙስሊም የተለያዩ ሃይማኖቶች በአገራችን በአንድነት፣ 
በፍቅር እና በትብብር የሚኖሩባት አገር ናት። ይህ ሁሉ 
ጉዳይ ግን ጥያቄ ውስጥ የገባበት ጊዜ ላይ እንገኛለን። 
ይህ ጉዳይ ጠርቶ ሁሉም ሕዝበ ሙስሊም በአንድ 
የሚቆምበትን አካሄድ ለመፍጠር ይሠራል።

ክርስትያኑን ሙስሊም ላይ በማነሳሳት፤ ሙስሊሙን 
ተነስና በጋራ ቁም በማለት እኔ ሙስሊሞችን እወጋለሁ፤ 
እናንተም ከእኔ ጋራ ተዋጉ ማለት ከፍተኛ አደጋ ነው። 
እዚህ ላይ የመንግሥታችን ሆደ ሰፊነትም ይታያል። 
ይሄንን አባባል ሆነ አሠራር ለማስወገድ አላማ አድርገን 
የመጣን ሰዎች ነን። ሃይማኖት ከሃይማኖት ጋር 
እንዳይጋጭ ቢጋጭም እንኳን ቶሎ እንዲታረቅ ማድረግ  
አላማችን ነው።

እንደተለመደው በአገራችን ሕዝቡ ተቃቅፎ 
ተባብሮ ተስማምቶ ሁሉም በራሱ ሃይማኖት ኮርቶ 
እንዲኖር መሥራት  የእኛ አላማ ነው። ስለዚህ ተለጣፊ 
ስሞች ከዚህ ከምርጫ በኋላ ቦታ አይኖራቸውም፤ 
ተቀብሯል እንኳን ባንልም ክፍፍሉ ታሟል፤ ከዚያ 
ደግሞ ይሞታል። በዚህም ሙስሊሙ አንድ ይሆናል 
ኢንሽ አላህ።

አዲስ ዘመን፡- ሃይማኖታዊ አክራሪነትና 
ፅንፈኝነትን ለመወጋት አዲሱ አመራር ያለው 
ቁርጠኝነት እንዴት ይገለፃል?

ሼህ ሀጂ ኢብራሂም፡- የሃይማኖት ፅንፈኝነትና 
አክራሪነት ስለሚባለው እንሰማለን እንጂ ምን እንደሆነ 
እኛ አናውቅም። ሃይማኖት በተለይ በእስልምና አጠራር 
እስላም ማለት ሰላም ነው። ይህ አክራሪነትና ፅንፈኝነት 
ትርጉሙን አናውቅም ግን ጥያቄሽ በሰላም ዙሪያ ከሆነ 
ሰላም ስለማስፈን እኛ አንጋፋዎች ነን። ሙስሊሞች 
ሰላም አያደፈርሱም ማለቴ ግን አይደለም፤ በሙስሊም 
ስም የሚነግዱ አንዳንዶች አሉ። የተለያዩ ስም ያላቸው 
ከውጭ የምንሰማቸው አሉ። እነዚህ ግን በአገራችን 
አይታወቁም። እስልምና ሰላማዊነት ነው።

እስልምና ወደ አገራችን ሲመጣ በዲፕሎማሲ 
መልክ ነው የመጣው። ከታሪኩ ስንሳ፤ ልዑካኖች 
ከመካ ወደ ኢትዮጵያ ነብያችን ሰላለህ ወአሊህ ወሰለም 
(ሰ.ወ.ወ) ሲልኳቸው ፍትሃዊና አደራ ተቀባይ አገር 
ኢትዮጵያ ናትና ሂዱ፤ እዚያ ሄዳችሁ እረፉ ብለዋቸው 
ወደ አገራችን ሲገቡ የኢትዮጵያ መንግሥት በሰላም 
ተቀብሎ በዲፕሎማሲያዊ መንገድ በፍቅር በክብር 
እንግዳ ተቀባይ አገር  መሆኗን አገራችን አስመስክራለች።

እኛም የእነሱ ልጆች እንደመሆናችን መጠን 
የምናውቀው ሰላምና ሰላምን ነው፤ ፅንፈኝነትና 
አክራሪነት የሚለውን አናውቀውም። ይህ ከሰላም 
ውጪ የሆነ አስተሳሰብ ግን በአገራችን አይፈቀድም 
ሊሞከርም አይችልም። አገራችን ሁሉን ሃይማኖቶች 
በአንድነት አቅፋ አስማምታ የምትኖር አገር ናት። 
ስለዚህ በአገራችን አክራሪነትና ፅንፈኝነት አይበቅልም።

አዲስ ዘመን፡- በተቋሙ አካባቢ አለ 
የሚባለውን የመልካም አስተዳደር ችግር በምን 
መልክ ለመቅረፍ ታስቧል?

ሼህ ሀጂ ኢብራሂም፡- ለወደፊት መንገዱ 
ብሩህ ነው። አንድነቱን ጠብቀን አገራችንን ለማልማት 
ዝግጁ ነን። አንድነቱን ጠብቀን ዲሞክራሲ ለማስፈን 
ዝግጁ ነን፤ አንድነቱን ጠብቀን ፍትሃዊነትን ለማስፈን 
ተዘጋጅተናል። እዚህ ጉዳይ ላይ ትኩረት ሰጥተን 
እንሠራለን፤ አደርባይነት፣ አምባገነንነት፣ ቢሮክራሲ 
በእኛ ውስጥ አይኖርም፤ ቁርኣኑ እንደሚያዘው 
በፍትሃዊነት ለመሥራት ቆርጠናል። ይሄንን ካልሠራን 
ለዲን አልሠራንም፤ ለእስልምና አልተሠራም ማለት ነው፤ 
መርሃችንም አላማችንም ተግባራችንም ከብልሹ አሠራር 
የፀዳ ፍትሀዊነትን መከተል ነው፤ በአላህ ፍቃድ ይሄንን 
እናሳካዋለን።

አዲስ ዘመን፡- ሁሉም ክልሎች በምክር ቤቱ 
ተወክሏል ብለዋል የትግራይ ክልል ተወካይስ  

ነበሩ?
ሼህ ሀጂ ኢብራሂም፡- የትግራይ ክልል እንደ 

ማንኛውም ክልል ተወካይ አለው። አንድ አገር 
ናት ያለችው፤ ዲን ነው። እስልምና አንድ እምነት 
ነው፤ የትግራይ ሕዝብ ወገናችን ነው፤ የትግራይ 
ልጆች ኢትዮጵያውያን ናቸው፤ የትግራይ ተወላጆች 
እንደማንኛውም ክልል ተወካዮቻቸው ተሳተፈዋል፤ 
ኮታቸውን አግኝተዋል። ሥራ አስፈፃሚ ውስጥም ሆነ 
ጠቅላላ ጉባኤ ውስጥ ተከታዮቻቸው አሉ። እኛ ይሄንን 
ነው የምናውቀው።

አዲስ ዘመን፡- እርሶ የሃይማኖት አባት ነዎት፤ 
ኢስላም ማለት ሰላም ነው ብለዋል፤ እርሶ ከመጡ 
በኋላ ለሰላም የሚያደርጉትን  ጥረት ቢነግሩን? 
እስካሁንስ ለሰላም ምን ሠርተዋል?

ሼህ ሀጂ ኢብራሂም፡- እኔ በግሌ ለሰላም 
የሠሯኋቸው ሥራዎች በሕይወት ዘመን ካከናወንኳቸው 
ተግባራት መካከል በጉልህ ቀለም የተፃፈ ነው። እኔ 
የአገር ሽማግሌ ነበርኩ። አገር ማረጋጋት ላይ ስሰራ 
ነበርኩኝ። በሽምግልና በኩል ደግሞ እንደ ኦሮሚያ 
ለሰላምና ለማረጋጋት ለማቀራረብ ፓርቲዎች ሳይቀሩ 
እንዲቀራረቡ ለማድረግ ሠርቻለሁ። ኦነግና ኦህዲድ 
መሀል ገብቼ ለማስታረቅ በርካታ ሥራዎች ሠርቻለሁ። 
አንድ ክልል የሰላም አምባሳደርነት ወረቀት እንስጥህ 
ብለውኝ ነበር። እኔ የምሠራው ለአላህና ለአገሬ በመሆኑ 
እውቅና አያሻኝም በማለት አልተቀበልኩም።

ብዙ ጊዜ ግጭቶችን የፈታሁበት ሁኔታ አለ። 
ለሠራኋቸው ሥራዎች ወረቀት አልወሰደኩም የምሠራው 
ለአገሬ ለህሊናዬ በመሆኑ ማስረጃዎች የለኝም። አሁንም 
በበለጠ ለአገሬ ሰላም፣ ለአገሬ አንድነት፣ ለአገሬ 
መረጋጋት ልክ ለሃይማኖቴ እንደምሠራው ለአገሬም 
እሠራለሁ። ሥራዎቼን በሃይማኖታዊ አባትነት ከፖለቲካ 
ውጪ በሆነ መንገድ ለአገር ሰላም ልሠራ ወስኛለሁ።

አዲስ ዘመን፡- የአሠራር ግልፀኝነትን ማስፈን 
ለአመራሩ ታማኝነት ከሚኖረው አስተዋፅኦ አንፃር 
የታሰበ አሠራር ካለ ቢነገሩን?

ሼህ ሀጂ ኢብራሂም፡- እንደ እኔ ግልፀኝነት ትልቁ 
ባህሪዬ ነው። ግልፀኝነት ከሌለ ሌብነት አለ ማለት 
ነው፤ ሌብነት ካለ ደግሞ ጥፋተኝነት አለ ማለት ነው። 
ይሄ ዲናችንም ሃይማኖታችንም ያዛል። ግልፀኝነት ግድ 
ነው እኛጋ። ስለዚህም ይህን አሠራር ለማስፈን ወደ ኋላ 
አንልም።

አዲስ ዘመን፡- በመጨረሻ ለሕዝበ ሙስሊሙም  

ሆነ ለቀረው የአገሪቱ ሕዝብ የሚያስተላልፉት 
መልዕክት ካለ?

ሼህ ሀጂ ኢብራሂም፡- የማስተላልፈው መልዕክት  
በአጠቃላይ ሙስሊሙ ኅብረተሰብ ከአንድነት ውጪ 
የሚያዋጣው ነገር አለመኖሩን ተረድቶ ሀዲስና ቁርኣንን 
መሠረት በማድረግ በአንድነት እንዲቆም ነው። የነብዩ 
መሐመድን ፈለግ በመከተል አንድነትና ኅብረት 
መፍጠር ተገቢ ነው። የነብዩ መሐመድን ፈለግ፤ 
የሱሀቦችን ፈለግ በመከተል አንድነትን በመፍጠር 
አገሪቱን ወደ ሰላም ማምጣት ተገቢ ነው። አገራችን 
ኢትዮጵያ በኡለማ የበለፀገች አገር ነችና ኡለማዎቻችን 
የሚሉትን በመስማት መተግበር አስፈላጊ  ነው። 

የሌሎች እምነት ተከታዮችም የራሳችሁን እምነት 
እንደምታከብሩ ሁሉ የሌላውን እምነት ማክበር ተገቢ 
ነው። መጀመሪያ ከራስ እምነት እኩል የሌሎችን  
እምነት ማክበር አለባችሁ።  የሌላውን እምነት ሳያከብሩ 
ግን  እምነቴን አከብራለሁ ማለት ትክክል አይደለም። 

ቤተክርስትያን እየተቃጠለ መስጊዴ አይነካም፤ 
መስጊድ እየተቃጠለ ቤተክርስቲያኔ አይነካ ማለት 
አይቻልም። ለሁሉም ሰላም፤ ሁሉም ተከባብሮ ተባብሮ 
ተቻችሎ መኖር ነው የሚያዋጣው።  አንድ አገር ውስጥ 
አንዱ ጎጂ አንዱ ተጎጂ ሆኖ አሸናፊ ይኖራል ማለት 
አይቻልም፤ ሁሉም ተሸናፊ ይሆናል። ደም እየፈሰሰ 
ባለበት አገር ሰላም ይኖራል ማለት ስህተት ነው።

ሰው የሰው ልጅ በመሆኑ ብቻ ክቡር መሆኑን 
በእስልምና አስተምህሮት ውስጥ በጉልህ ተቀምጧል። 
ሰው በሃይማኖቱ ሳይሆን ሰው በመሆኑ ብቻ ተከብሮ 
መኖር ይገባዋል። መጽሐፉ የሰው ልጅን አክብረነዋል 
ሲል ኢስላም ክርስቲያን ብሎ አልለየም፤ ሁሉም የሰው 
ልጅ ክቡር ነው። በሃይማኖት መነጣጠል፤ በማንነት ደም 
መፋሰስ ይብቃ፤ አይደለም ደም ማፍሰስ የሰው ልጅን 
መበደልም ተገቢ አለመሆኑን ሃይማኖቱ  ያስተምራል። 
እንደ ሸሪአ በሃይማኖት መከፋፈል፤ በማንነት 
መነጣጠል፤ በማንነት ደም ማፍሰስ ይብቃ። በሰላም 
ተከባብረን ተፈቃቅረን እንደተለመደው እንደኖርንበት 
ልማዳችን  እንኑር።

አዲስ ዘመን፡- ውድ ጊዜዎን ሰውተው 
ሀሳብዎትን ስለካፈሉን  ከልብ እናመሰግናለን። 
መልካም የሥራ  ዘመን እንዲሆንልዎ  
እንመኛለን።

ሼህ ሀጂ ኢብራሂም፡- እኔም አመሰግናለሁ።

ሰው የሰው ልጅ 
በመሆኑ ብቻ ክቡር 
መሆኑን በእስልምና 

አስተምህሮት 
ውስጥ በጉልህ 

ተቀምጧል። ሰው 
በሃይማኖቱ ሳይሆን 
ሰው በመሆኑ ብቻ 

ተከብሮ መኖር 
ይገባዋል። መጽሐፉ 

የሰው ልጅን 
አክብረነዋል ሲል 

ኢስላም ክርስቲያን 
ብሎ አልለየም፤ 

ሁሉም የሰው ልጅ 
ክቡር ነው

“

ዓለም አቀፍ  

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም

በጦርነቱ የወደሙ ትምህርት ቤቶችን የመገንባቱ ጅምር

የቀድሞ ሚስቱን ያቃጠለው 
ቻይናዊ በሞት ተቀጣ

እየሩስ ተስፋዬ 

አሸባሪው የሕወሓት ቡድን በከፈተው ጦርነት ሳቢያ  
በአፋርና አማራ ክልሎች አንድ ሺ 93 ትምህርት ቤቶች 
ሙሉ በሙሉ ወድመዋል።  ሦስት ሺ220ዎቹ ደግሞ በከፊል 
ውድመት እንደደረሰባቸው ይታወቃል።  የደረሰውን 
ጉዳት ለመጠገንም እንደ ትምህርት ሚኒስቴር ድጋፎችን 
ለማድረግ  ከአጋር አካላት ጋር በመሆን በርካታ ሥራዎችን 
መሥራቱም ይታወሳል።  ለአብነትም ‹‹ኑ የፈረሰውን 
የትውልድ ማፍሪያ ተቋም መልሰን እንገንባ !›› በሚል መሪ 
ቃል የገቢ ማሰባሰቢያ ሥራ ለማስጀመር ከኢትዮ ቴሌኮም 
ጋር የመግባቢያ ስምምነት መፈራረሙ የሚታወስ ነው።  
በስምምነቱም በአጭር የጽሑፍ መልዕክት 9222 ላይ 
ማኅበረሰቡ የሚፈልገውን የብር መጠን በቁጥር እየጻፈ 
በመላክ ድጋፍ የማሰባሰብ ሥራ መጀመሩም አይዘነጋም።

በርካታ ተቋማትና ግለሰቦችን ጨምሮ ከትምህርት 
ሚኒስቴር ጋር በጋራ በመሆን የወደሙ ትምህርት ቤቶች 
በተሻለ ጥራትና ደረጃ እንዲገነቡ የገንዘብ፣ የዓይነትና 
ሙያዊ ድጋፋቸውን ያለስስት ማድረጋቸው የሚታወቅ 
ሲሆን፤ በተለይም ሚኒስቴሩ ከኢትዮጵያ ዳያስፖራ 
ትረስት ፈንድ ጋር ትምህርት ቤቶቹን ለመገንባት 
የሚያስችለውን የመግባቢያ ስምምነት ጥር 20 ቀን 2014 
ዓ.ም መፈራረሙ ከተሠሩት ሥራዎች መካከል በግንባር 
ቀደምትነት የሚጠቀሱ ሥራዎች ናቸው ማለት ይቻላል። 
በዚህ ስምምነቱ መሠረትም በአማራና አፋር ክልሎች አራት 
ትምህርት ቤቶችን የማስገንባት እቅድ አለ።  የሚገነቡት 
ትምህርት ቤቶችም ከቀድሞው በተሻለ መልኩ ደረጃቸውን 
ጠብቀው ለትምህርት ጥራት የራሳቸውን ድርሻ እንዲወጡ 
ተደርገው እንደሚገነቡም በወቅቱ ተገልጿል። 

በአሁኑ ወቅት ደግሞ ትምህርት ቤቶቹን የመገንባቱ 
ሂደት ከጫፍ ደርሶ፤ ባሳለፍነው ሳምንት በአፋር እና አማራ 
ክልል ትምህርት ቤቶችን ለመገንባት የመሠረት ድንጋይ 
ተቀምጥዋል።  የትምህርት ሚኒስትሩ ፕሮፌሰር ብርሀኑ 

ነጋ እና የአፋር ክልል ርዕሰ መስተዳድር ሀጂ አወል አርባ 
በጦርነቱ ከወደሙ ትምህርት ቤቶች መካከል የዳርሳጊታ 
ሁለተኛ ደረጃ ትምህርት ቤትን ለመገንባት የመሠረት 
ድንጋይ አስቀምጠዋል።

ፕሮፌሰር ብርሀኑ በአፋር ክልል ዳርሳ ጊታ ለሚገነባው 
ሁለተኛ ደረጃ ትምህርት ቤት የመሠረት ድንጋይ 
ባስቀመጡበት ወቅት እንዳሉት፤ የፈረሱ ትምህርት ቤቶች 
መሠረተ ልማት ተሟልቶላቸው  ከቀድሞ በተሻለ ደረጃ 
የሚገነቡ ሲሆን፤ በአምስት አመታት ውስጥም በአፋር 
ክልል በጦርነት የወደሙ 65 ትምህርት ቤቶች ሙሉ በሙሉ 
የሚገነቡ ይሆናል።  አዲስ የሚገነቡት ትምህርት ቤቶችም 
ተማሪዎች ፈልገው የሚማሩባቸው፣ የቀለም ብቻ ሳይሆን 
የተግባርና የሙያ  ትምህርት የሚሰጥባቸው የማኅበረሰብ 
ዋና ማዕከላት እንደሚሆኑ የተጠቆመ ሲሆን፤  ሞዴል 
ትምህርት ቤቶቹ በዘጠኝ ወራት ውስጥ ጥራትና ደረጃቸውን 
ጠብቀው እንደሚገነቡም ተገልጿል። 

የአፋር ክልል ርዕሰ መስተዳድር ሀጂ  አወል አርባ  
በበኩላቸው፤ ትምህርት ቤቱ  በአግባቡ ተጠናቆ ለአገልግሎት 
እስኪበቃ ድረስ የክልሉ መንግሥት አስፈላጊውን ድጋፍና 

ክትትል እንደሚያደርግ ቃል ገብተዋል።
በአማራ ክልልም በጦርነት የወደሙ ትምህርት 

ቤቶችን መልሶ  ለመገንባት በደሴ ሆጤ  አጠቃላይ ሁለተኛ 
ደረጃ ትምህርት ቤት የመሠረት ድንጋይ  ተቀምጧል። 
ፕሮፌሰር ብርሀኑ ነጋና የአማራ ክልል ርዕሰ መስተዳድር 
ዶክተር  ይልቃል ከፋለ የመሠረት ድንጋዩን አኑረዋል። 
አዲስ የሚገነቡት ትምህርት ቤቶች የወደፊቶቹ የኢትዮጵያ 
ትምህርት ቤቶች አቅጣጫ ማሳያዎች ናቸው ያሉት 
ፕሮፌሰሩ፤ የኢትዮጵያ የወደፊቱ ሀገር ተረካቢ ዜጎች 
የሚፈጠሩባቸው አዳሪ ትምህርት ቤቶች  ከመጪው 
መስከረም ወር ጀምሮ በሁሉም ክልሎች ግንባታቸው 
እንደሚጀምርም ተናግረዋል። ፕሮፌሰር ብርሀኑ ለትምህርት 
ቤቱ ግንባታ ድጋፍ ያደረገውን በውጭ ሀገራት የሚኖሩ 
የኢትዮጵያ ዳያስፖራ ትረስት ፈንድን  ምስጋናቸውንም 
ችረዋል። 

የክልሉ ርዕሰ መስተዳድር  ዶክተር ይልቃል ከፋለ 
በበኩላቸው፤ እንደ አዲስ በሚገነቡት ትምህርት ቤቶች 
ልጆቻችን በዕውቀት፣ በክህሎትና በአመለካከት ተምረው 
ጊዜውን  እንዲመጥኑ ማብቃት እንደሚገባ በመግለጽ፤ 

ሕዝቡ አንድነቱን በማጠናከር ልማቱን ሊያፋጥንና ጠላትንም 
በንቃት መጠበቅ እንደሚገባም አስገንዝበዋል። የትምህርት 
ሚኒስቴር  በክልሉ የወደሙ ትምህርት ቤቶች በተሻለ ጥራት 
መልሰው እንዲገነቡ በማድረጉም አመስግነዋል።

የአማራ ክልል ትምህርት ቢሮ ኃላፊ ዶክተር  ማተብ 
ታፈረም የምናስቀምጠው የትምህርት መልሶ ግንባታ 
መሠረት ድንጋይ ልዕልናችንን ከፍ አድርገን የምናሳይበት 
ነው ያሉ ሲሆን፤ ከምናስቀምጠው መሠረት ድንጋይ ጀርባ 
ማንኛውም የጠላት ኃይል ሕዝብን ማንበርከክ እንደማይችል 
የሚያሳይ መሆኑንም ያስረዳሉ። ሕዝብ ከተባበረ 
ማንኛውንም ፈተና ማለፍ እንደሚችል በመግለጽ፤ የክልሉ 
መንግሥት ለትምህርት የሰጠው ትኩረት ከመቼውም ጊዜ 
በላይ አድናቆት ሊቸረው እንደሚገባም ጠቅሰዋል። 

በሁለቱም ክልሎች ላይ በነበረው ፕሮግራም  የትምህርት 
ሚኒስትር፣ ሚኒስትር ዴኤታ ዶክተር ፋንታ ማንደፍሮን 
ጨምሮ የፌዴራልና የክልሎቹ ከፍተኛ አመራሮች እንዲሁም 
ጥሪ የተደረገላቸው እንግዶች የተገኙ ሲሆን፤ የአረንጓዴ  
የችግኝ ተከላ መርሐ ግብርም ተከናውኗል።

በጋዜጣው ሪፖርተር

የቀድሞ ሚስቱን በቀጥታ ስርጭት ወቅት በእሳት 
አቃጥሎ የገደለ አንድ ቻይናዊ በሞት ተቀጣ።

በጥቃቱ ሕይወቷ ያለፈው ላሙ የተሰኘችው እንስት 
ዱዪን በተባለው የቻይናውያን ማኅበራዊ ትስስር ገፅ 
ታዋቂ ነበረች።

በመቶ ሺዎች የሚቆጠሩ ተከታዮቿ በሲቹዋን ግዛት 
ተራሮች ስለነበረው ሕይወቷ ቪዲዮዎቿን ተከታትለዋል።

ክስተቱ በቻይና በሴቶች ላይ የሚደርሰውን ጥቃት 
ትኩረት እንዲሰጠው አድርጓል።

አንድ ጥናት እንደሚያመለክተው ከቻይናውያን 
ሴቶች መካከል አንድ አራተኛ የሚሆኑት በቤት ውስጥ 
በደል ይደርስባቸዋል።

የሁለት ልጆች እናት የነበረችው ላሙ በትዳር ውስጥ 
በነበረችበት ወቅት ባሏ ያደረሰባትን ጥቃት ለፖሊስ ቀርባ 
አቤት ብትልም የቤተሰብ ጉዳይ እንደሆነ ተነግሯታል።

ባለቤቷ ታንግ ሉ የሞት ፍርድ በተፈረደበት ወቅት 
ወንጀሉ “እጅግ ጭካኔ የተሞላበት” እና  “በጣም መጥፎ” 
ማኅበራዊ ተጽዕኖ ያለው ነው ሲል ፍርድ ቤቱ ገልጿል። 

በአውሮፓውያኑ ሰኔ 2020 ላሙ ታንግን ሰማንያዋን 
ቀደደች። ፍርድ ቤቱ በእሷ ላይ በተደጋጋሚ ጥቃት 
መድረሱን ተናግሯል።

ከሦስት ወራት በኋላ በአባቷ ቤት ቤንዚን አርከፍክፎ 
አቃጥሏታል። 90 በመቶ ሰውነቷ ተቃጥሎ ከሁለት 
ሳምንታት በኋላ ሕይወቷ አልፏል። 

ጉዳዩ በመላ ሀገሪቱ ቁጣን የቀሰቀሰ ሲሆን በሴቶች 
ላይ የሚደርሰውን ጥቃት በድጋሚ ወደ መድረክ እንዲበቃ 
ምክንያት መሆኑን ቢቢሲ ዘግቧል::

በሺዎች የሚቆጠሩ የላሙ ተከታዮች በዱዪን 

በጋዜጣው ሪፖርተር

በአሜሪካ በካሊፎርኒያ ኦክ 
የደረሰው የእሳት አደጋ በርካታ 
መኖሪያ ቤቶችን አወደመ።

በአደጋው ቢያንስ አስር 
ሕንጻዎች ሙሉ በሙሉ መው 
ደማቸው የተገለፀ ሲሆን ከ2 
ሺህ በላይ ሕንፃዎች አደጋ ላይ 
መሆናቸው ተገልጿል::

የእሳት አደጋው በትላንትናው 
ምሽት በግዛቷ መስፋፋቱን 
ተከትሎም ከ6 ሺህ በላይ ነዋሪዎች 
አካባቢውን ለቀው እንዲወጡ 
መጠየቃቸው ነው የተዘገበው፡፡

ዓርብ የተከሰተውን የእሳት 
አደጋ የመከላከል ጥረት ቢደረግም 
እስከ ቅዳሜ ከሰዓት ባለው ጊዜ 
6 ሺህ ሄክታር ቦታ ማቃጠሉን 
ሲጂቲኤን ዘግቧል፡፡

አሁን ላይ የእሳት አደጋውን መስፋፋት ለማስቆም 
ከ400 በላይ የእሳት አደጋ ሠራተኞች እየተረባረቡ መሆኑ 
የተነገረ ሲሆን፥ የእሳት አደጋው ምክንያት እየተጣራ 
መሆኑ ተመላክቷል፡፡

ቀደም ሲል በአየር ንብረት ለውጥ ምክንያት 
በበርካታ የአውሮፓ ሀገራት የተከሰተው ከፍተኛ ሙቀት 
በቀሰቀሰው ሰደድ እሳት ከፍተኛ ውድመት እያስከተለ 
መሆኑ ተዘግቧል፡፡

በካሊፎርኒያ የእሳት አደጋ ከሁለት 
ሺህ በላይ ሕንፃዎች አደጋ ላይ 

መሆናቸው ተገለፀ

አሁን ላይ በአውሮፓ ደኖች ላይ የተቀሰቀሰው የሰደድ 
እሳት ተባብሶ ቀጥሏልም ነው የተባለው፡፡

የዓለም የሚቲዮሮሎጂ ድርጅት ኃላፊ ፔቴሪ ታላስ 
ስለጉዳዩ በሰጡት መግለጫም ከዚህ በኋላ የሙቀት 
ማዕበል በአውሮፓ የሚስተዋል ይሆናል፤ ከአሁኑ የባሰ 
ተፅዕኖም ሊያስከትል ይችላል ብለዋል፡፡

የሙቀት ማዕበሉ በብሪታኒያ፣ ፈረንሳይ ፣ ጀርመን፣ 
ቤልጂዬም፣ ኔዘርላንድስ፣ ግሪክ፣ ስፔን እና ጣልያንን 
ጨምሮ በበርካታ ሀገራት መከሰቱን ሲጅቲኤን እና ቢቢሲ 
ዘግበዋል::

በሁለቱም ክልሎች ላይ የመሠረት ድንጋይ ሲቀመጥ

ገጻቸው ላይ የሐዘን መልዕክቶችን አስተላልፈዋል። በኋላ 
ላይ ሳንሱር ተደረገ እንጂ በሚሊዮን የሚቆጠሩ የዌይቦ 
ተከታዮችም ጉዳዩን ተቀባብለውታል። 

ቻይና በአውሮፓውያኑ 2016 የቤት ውስጥ ጥቃትን 
ወንጀል ነው ብትልም በተለይም በገጠር አካባቢዎች 
አሁንም ሰፋት መኖሩ ይገለጻል።

አንዳንድ የመብት ተሟጋቾች በቅርቡ የተዋወቀውና 
ጥንዶች ከመፋታታቸው በፊት በግዴታ ለ30 ቀን 
አብረው መቆየት አለባቸው የሚለው “የማቀዝቀዣ” ጊዜ 
ሴቶች ከከፋ ትዳር ለቀው እንዳይወጡ ያደርጋቸዋል ሲሉ 
ስጋታቸውን ያስቀምጣሉ።



አዲስ ዘመን     ሰኞ  ሐምሌ 18 ቀን 2014 ዓ.ም  

ስፖርት
  ገጽ   23

ቦጋለ አበበ

ባለፉት ዓመታት እየደበዘዘ የመጣው የኢትዮ 
ጵያውያን አትሌቶች የቡድን ሥራ ትናንት በተጠናቀቀው 
የኦሪገን የዓለም አትሌቲክስ ሻምፒዮና ማገገሙ በብዙ 
አጋጣሚዎች ተስተውሏል። በተለይም ትናንት ሌሊት 
በተካሄደው የሴቶች 5ሺ ሜትር ፍጻሜ የኢትዮጵያውያን 
አትሌቶች የቡድን ሥራ በእጅጉ ጎልቶ ታይቷል። ከራስ 
ክብርና ጥቅም በላይ አገርን ማስቀደም ለተሰንበት ግደይ 
ራሷን ሰውታ ኢትዮጵያ ወርቅና ነሐስ እንድታጠልቅ 
በማድረግ ጎልቶ ወጥቷል። እሷም ከድሉ በኋላ ዓላማዋ 
የቡድን ሥራውን ማገዝ እንደነበር ተናግራለች። 

ከሌሎች ውድድሮች በተለየ ኢትዮጵያ በዓለም 
ሻምፒዮና የሴቶች 5ሺ ሜትር ውድድር በስኬት 
የሚስተካከላት ሀገር የለም። አራት ወርቅ፣ሁለት ብር 
ስድስት ነሐስ ከዚህ ቀደም በርቀቱ የሰበሰበችው የሜዳሊያ 
ብዛት ሲሆን ከዓለምም ቀዳሚ ያደርጋታል። ዛሬም በዚህ 
የሜዳሊያ ስብስብ ላይ ኢትዮጵያ ተጨማሪ የወርቅና 
የነሐስ ሜዳሊያ ወደ ካዝናዋ አስገብታለች።

አስደናቂዎቹ አትሌቶች ጉዳፍ ጸጋይና ዳዊት ስዩም 
ሜዳሊያዎቹን በኢትዮጵያ ሰማይ ጸሐይ ሳይወጣና የማለዳ 
ወፎች ሳይዘምሩ  በርቀቱ የዓለም ሻምፒዮና ታሪክ የውድድሩ 
ፈርጦች መፍለቂያ ለሆነችው ሀገር ገቢ አድርገዋል። የዚሁ 
የኦሪገን ሻምፒዮና የ1500 ሜትር የብር ሜዳሊያ ባለቤቷ 
ጉዳፍ የወርቃማ ሻምፒዮኖችን ዓለም በተቀላቀለችበት 
ውድድር የ10ሺ ሜትር ሻምፒዮኗ ለተሰንበት ግደይ ትልቅ 
የቡድን ስራ ብትሠራም ሜዳሊያ ውስጥ መግባት አለመቻሏ 
የሚቆጭ ነበር። በዚህም ኢትዮጵያ ለጥቂት አረንጓዴው 
ጎርፍ አምልጧታል።”የገባነው ለቡድን ሥራ ተነጋግረን 

በቡድን ሥራ የደመቁ ሜዳሊያዎች

ነው ከ6ኛ ዙር በኋላ ለማፍጠን ተስማማን በ1500 ሜትር 
ወርቅ ያጣሁትን በ5000 ሜትር ተካስኩ፣ ያጠለኩት ወርቅ 
መታሰቢያነቱ ለጠንካራዋ እናቴ እንዲሁም ለጠንካራው 
አሰልጣኜ ህሉፍ ይሁንልኝ” በማለት ጉዳፍ በስፍራው 
ለነበሩ መገናኛ ብዙኃን ተናግራለች።

በዓለም ሻምፒዮና የሴቶች 5ሺ ሜትር ታሪክ 
ኢትዮጵያውያን አትሌቶች ከዚህ ቀደም በሁለት 
አጋጣሚዎች የአረንጓዴውን ጎርፍ ታሪክ ሠርተዋል። 
እኤአ 2005 ሄልሲንኪ ላይ ጥሩነሽ ዲባባ፣መሰረት 
ደፋር፣እጅጋየሁ ዲባባና መሰለች መልካሙ ከአንድ እስከ 

አራት ተከታትለው የገቡበት ትልቅ ታሪክ አይዘነጋም። 
እኤአ በ2015 የቤጂንግ ሻምፒዮናም አልማዝ አያና፣ሰንበሬ 
ተፈሪና ገንዘቤ ዲባባ ከአንድ እስከ ሶስት ተከታትለው 
በመግባት ተመሳሳይ ታሪክ ተጋርተዋል።

ኢትዮጵያ እንደ አጠቃላይ በሴቶች የርቀቱ ንግሥናዋ 
ዘንድሮም ተጠናክሮ ቀጠለ እንጂ የሚደፍረው አልተገኘም። 
ለዚህም ጀግናዋ የርቀቱ ፈርጥ አትሌት መሠረት ደፋር 
የአንበሳውን ድርሻ ትወስዳለች። መሰረት በታሪክም በርቀቱ 
ሁለት ወርቅ፣ሁለት ብርና አንድ ነሐስ በማጥለቅ የሴቶቹን 
ታሪክ በፊት አውራሪነት ትመራለች። ኬንያዊቷ ቪቪያን 
ቼሪዮት ሁለት ወርቅና አንድ ብር፣ታሪካዊቷ ሮማንያዊት 
አትሌት ገብርኤል ዛቦና ጥሩነሽ ዲባባ ሁለት ወርቆችን 
በማጥለቅ የሚጠቀሱ አትሌቶች ቢሆኑም እንደ መሠረት 
ደፋር በአምስት ውድድሮች የሜዳሊያ ሽልማት ለመቀበል 
ወደ መድረኩ አምስት ጊዜ የወጣ አትሌት ማግኘት 
አይቻልም።

በዓለም ሻምፒዮና ከአርባ በላይ ዓመታት ታሪክ 
የረጅም ርቀት የምንጊዜም ምርጧ አትሌት ጥሩነሽ ዲባባ 
እኤአ በ2005 የሄልሲንኪ ሻምፒዮና በ10ና 5ሺ ሜትር 
ጥምር ወርቆችን በማጥለቅ ብቸኛዋ ነች። 14:26:72 
የሻምፒዮናው ክብረወሰን ሲሆን ባለፈው የዶሃ ሻምፒዮና 
በኬንያዊቷ ሔለን ኦቢሪ ነበር የተሰበረው። የወንዶቹም 
የርቀቱ የሻምፒዮና ክብረወሰን እኤአ በ2003 በድንቁ 
ኬንያዊ የማራቶን አትሌት ኢሉድ ኪፕቾጌ በ12:52:79 
የተያዘ ነው። አትሌቶች በዓለም ሻምፒዮና በርቀቱ 
የሚያደርጉት ታክቲክ የበዛበት ፉክክርና የአሯሯጮች 
አለመኖር በሁለቱም ጾታ የተመዘገቡ የሻምፒዮናው 
ክብረወሰኖችን በአንድም አጋጣሚ የሚስተካከል ወይም 
የተሻለ ሰዓት እንዳይመዘገብ ማድረጉ ይታመናል። 

 ከተመዘገቡት ሜዳሊያዎች በበለጠ አትሌቶቹ ያሳዩት የቡድን ሥራ ኢትዮጵያውያንን አስደስቷል፣

